
NSƐMMISA ƐNE MMUAEƐ A ƐFA

HONHOM KRONKRON NO HO

 Na adano anadwo akyiri no yɛn nyinaa ahyɛ mma. Mate
mmuaeɛ papa ɛnnɛ ɛfa dodoɔ a wanya Honhom Kronkron

no ho. Na y’ani agye ama ɛno.
2 Ɛyɛ manigye sɛ yɛwɔ Onuabarima Graham wɔ yɛn nkyɛn
anadwo yi, yɛn asɔfoɔ no mu baako a wɔfiri asɔrefie ha, ɔhwɛfoɔ
a ɛwɔ holiness asafo no mu wɔ Utica. Na Onuabarima Jackson,
na ɔwɔ ha, adano anadwo, me gyedi sɛ na ɛyɛ saa, anaasɛ ɔwɔ
atiefoɔ no mu akyire ha baabi seesei, obi kaa sɛ, wɔ…Aane,
me hunu Onuabarima Jackson wɔ atiefoɔ no mu seesei. Ɛna—ɛna
Onuabarima Ruddell, ɔwɔ ha anadwo yi anaa? Ɔno yɛ yɛn asɔfoɔ
no mu foforɔ baako a ɛwɔ ha “62.” Ɛyɛ yɛn anigye sɛ yanya wɔn
wɔ ha. Na yɛne yɛn…Oh, Onuabarima Pat, ɛne saa anuanom
afoforɔ yi nyinaa, yɛyɛ—na wɔ atiefoɔ no mu. Ɛyɛ yɛn anigye sɛ
yanya mo nyinaa wɔ ha anadwo yi.
3 Afei, sɛ mɛnya nnyinasoɔ bi a, anka mɛfrɛ asɛnkafoɔ papa no
mu bi aba ha ama wakasa akyerɛ mo, ɛfiri sɛ me nne asi ɛfiri saa
berɛ kɛseɛ no a yɛnyaa no adano anadwo no.
4 Afei, me yere, ɔbaa no na ɔtenetene me; mo nim, anuanom,
deɛ merekasa fa ho. Ɔkaa sɛ nnipa no a na wɔwɔ akyire hɔ no
anadwo no antumi antie me, ɛfiri sɛ na merekasa wɔ saa adeɛ yi
mu. Na afei, ansana mɛfiri aseɛ no, merebɛsɔ biribi ahwɛ. Afei,
me nnim sɛ ɛno yɛ papa a. Ɛno yɛ papawɔ akyire hɔ anaa? Anaasɛ
yei na ɛyɛ papa? Yei yɛ papa? Afei, Ɔdɔfoɔ, ɛno ne berɛ baako a
me wɔ biribi tia woɔ. Afei, wɔka sɛ ɛno yɛ papa. Ne nyinaa yɛ.
Oh, me! Ɛno yɛ ɔbaa. Ɛno yɛ papa, ɛfiri sɛ berɛ tenten ni a me
nyaa bie berɛ baako. Ɛtaa ba sɛ ɔyɛ papa.
5 Ɛyɛ, nokorɛ ni na yɛnyaa berɛ kɛseɛ wɔ saa anadwommiɛnsa
no som mu; Me yɛɛe. Na afei, tape no, ne nyinaa gyesɛ anadwo
a ɛtwaa mu no…Me frɛɛ Onuabarima Goad na meka kyerɛɛ no
sɛ ɔmɛfa tape no mmra asɔrefie hɔ. Nanso ɛbaa sɛ metee aseɛ sɛ
Billy Paul faa ne kaar no na ɔkɔ, enti sɛdeɛmenim nowamfa tape
no. Enti ɛno apa yɛn ho. Na mepɛ sɛ me kora no asɔre ha de ma
asafo no ɛfiri sɛ—obi bɛka sɛ—deɛ yɛgye die.
6 Afei, anadwo yi merebɛkasa afa Nhyiamu Kɛseɛ No ho, sɛ
mɛtumi awie nsɛmmisa no wɔ berɛ pa mu a. Na afei, ɔkyena
anɔpa yɛ ayaresa som. Na yɛbɛbɔ mpaeɛ ama ayarefoɔ no. Ne saa
nti, yɛrentumi mma—anaasɛ yɛnkɔ na yɛnka sɛ, “Afei, merebɛfa
wo, na wo, ɛne wo.” Ɛno renyɛ papa. Mmom yɛma krataa dodoɔ
bi, na me gyina nkrataa no so, mefrɛ kakra ba apa no so. Na afei,
sɛ Honhom Kronkron no firi aseɛ yi kyerɛ a, afei Ɛfa atiefoɔ no

mu na ɛma nnipa no a wɔwɔ atiefoɔ no mu no nya ayaresa som
no. Na afei, ɔkyena anɔpa, mɛkasa, sɛ ɛyɛ Awurade pɛ a, ansana
ayaresa som no bɛba so.
7 Mehu me yere sɛ ɔresere. Ɔdɔfoɔ, worentumi nte me nka
koraa anaa? Oh,woretieme. Ɛyɛ, ɛyɛ paa. Ɔte akyire hɔwɔ akyire
paa na sɛ ɛyɛ—ɔrentumi nte me nka a, ɔwoso ne tiri, “Wo…
Merentumi nte wo nka, merentumi nte wo nka.”
8 Enti afei ɔkyena—ɔkyena anadwo yɛ asɛmpatrɛ som a nsuo
mu asubɔ ka ho. Na afei, sɛ me wie asɛnka no pɛ ɔkyena anadwo
a, yɛbɛtwe ntwamutam no na yayɛ nsuo mu asubɔ wɔ ha ɔkyena
anadwo. Sɛ ɛyɛ Awurade pɛ a, sɛ ɛyɛ Awurade pɛ a, wɔ anɔpa
no mepɛ—anaasɛ ɔkyena anadwo mepɛ sɛ me kasa fa asɛmtire
yi ho: A—A Wɔde Nsɛnkyerɛnneɛ Bi Maae. Na afei, sɛ yɛwɔ
ha Wukuada anadwo a, sɛ Awurade ma me kwan ma me ba ha
Wukuada anadwo a, Mepɛ sɛ me kasa fa asɛmtire yi ho: Yɛahunu
Ne Nsoromma Wɔ Apueɛ Na Yɛaba Sɛ Yɛrebɛsom No. Afei, ɛno
yɛ Bronya berɛ mu.
9 Na afei, Bronya no awieɛ no mu ɛyɛ Bronya afoofida
nnawɔtwe. Ɛhɔ ne baabi a yɛyi nkrataa no nyinaa…
Onuabarima Mercier ne wɔn mprɛ pii no wɔyi ne nyinaa pue. Na
yɛde ne nyinaa gu hɔ, na yɛbɔ saa nkrataa yinom so mpaeɛ na
yɛbisa Awurade ma ɔkyerɛ yɛn baabi a yɛbɛkɔ wɔ wiase nyinaa.
10 Afei, wɔyɛ, Christian BusinessMen, wɔwɔ santene kɛseɛ paa,
ɛno bɛyɛ Florida a ɛrebɛkɔ seesei ara de ama wɔn nhyiamu.
Yɛbɛfiri hɔ akɔKingston, afei na yakɔHaiti, na yakɔ Puerto Rico,
akɔ wura Amerika Anafoɔ, na y’asane y’akyi afa Mexico.
11 Nanso Awurade asɛ ɔredi me kan akɔ Norway. Me nnim deɛ
ntira. Monim nwoma ketewa no a wɔfrɛ no Onipa A Wasoma No
Firi Onyankopɔn Nkyɛn? Ɛyɛ nyamesommu nwoma a wɔatintim
no kɛse paa wɔ Norway. Monwene ho, deɛ Awurade ayɛ wɔ hɔ.
Na berɛ a na me wɔ hɔ no, wɔmma me mfa nsa ngu ayarefoɔ so.
Na me wɔ hɔ bɛyɛ anadwo mmiɛnsa. Na wɔmma me mfa nsa ngu
ayarefoɔ so. Enti mo hunu deɛ Onyankopɔn bɛtumi ayɛ. Na ɛdɔm
no dɔɔso ara sɛ na ɛsɛ sɛ wɔde polisifoɔ, apɔnkɔ, na wɔde pamo
nnipa no firi mmɔntene so sɛdeɛmɛtumi akɔ beaeɛ hɔ. Namamfa
me nsa angu ayarefoɔ so. Me bɔɔ mpaeɛ maa wɔn mmom; memaa
wɔde wɔn nsa guu wɔn ho so.
12 Enti…[Obi kasa kyerɛ Onuabarima Branham—Ɔs.] Aane,
nokorɛ mɛyɛ, afei. Afei, ɔkyena anɔpa…Afei, anadwo yi, ebia
yɛbɛkɔ saa nsɛmmisa yinom so, ɛfiri sɛ yanya ebi a ɛyɛ papa paa.
Na me nnim mmerɛ tenten a Awurade bɛma yatena soɔ. Na afei,
ɔkyena anɔpa nso Billy Paul, Gene, anaasɛ Leo, baako, bɛwɔ ha
ama mpaebɔ nkrataa wɔ nnɔn nnwɔtwe kɔsi nnɔn nnwɔtwe-ne
fa. Afei, mo a mo-mfiri-kuro yi mo no, momma me nsi so bio na
mo werɛ amfiri. Sɛ mopɛ sɛ moba santene no mu a, yɛbɛnya mo
a mo-mfiri-kuro yi mu mmom sɛ ɛbɛtumi ayɛhɔ a.

13 Afei, ɛtɔ dabi a ɛwɔ asafo no mu yɛduru baabi a wɔka sɛ,
“Ɛyɛ…” Yanya nnipa binom a wɔnfiri-kuro-yi mu, momfa wɔn
mmra soro ha…Obi bɛka sɛ, “Ɛyɛ, na me nnim deɛ ɛyɛ mfomsoɔ
wɔ wɔn ho. Wɔbɛtumi aka biribi a ɛyɛ mfomsoɔ.” Afei na mo
anya nnipa a wɔfiri kuro yi mu; wɔka sɛ, “Oh, ebia na monim
wɔn.” Enti…Afei wɔka sɛ—wɔaka sɛ, “Ɛyɛ, mɛka akyerɛ mo,
ɛyɛ mpaebɔ nkrataa.” Ɛyɛ, ɛdeɛn na yɛreyɛ wɔn a wɔnni mpaebɔ
nkrataa no? Na da biara da berɛ a ɛyɛ…

Ɛdeɛn na wo ka? [Onuabarima Branham wɔmaa no kɔɔ
akyire firii akasamu no ho—Ɔs.] Kɔ akyire firi akasamu no ho?
Ɛyɛ, mo nim, berɛ biara meka asɛm no wɔ ɔkwan no mfinimfini.
Enti ebia mɛfa no te saa. Ɛyɛ papa? Ɛno yɛ. Ɛno yɛ. Mɛka deɛ
ɛteɛ akyerɛ mo. Yɛn—yɛn mfidie a yɛkasa mu ha no nyɛ papa,
ɛnyɛ koraa. Na yɛmpɛ sɛ yɛbɛnya baabi papa biara seesei, ɛfiri
sɛ yɛpɛ sɛ yɛsi asɔrefie foforɔ no ntɛm ara. Na afei no yɛbɛnya
baabi kɛseɛ paa (wahu?), sɛ yɛbɛtumi aba ha na yabae beaɛ hamu
kakra, na yanya baabi kɛseɛ pii, na yasiesie yɛn ho ama nhyiamu
sɛ yɛnya wɔn wɔ ha a.
14 Na afei, monkae, anɔpa no mmarimaa no, wɔn mu baako
anaasɛ mmiɛnsa bɛkyɛ nkrataa wɔ nnɔnwɔtwe-ne fa ntam,
anaasɛ, nnɔn nnwɔtwe ne nnɔn nnwɔtwe-ne fa. Ɛno ma obiara
akwanya ma ɔtena ase. Na merekasa fa sɛnea wɔkyɛ nkrataa
no, deɛ nti yɛyɛ saa. Ɛyɛ sɛ yɛrehyehyɛ nnoɔma yie. Wohu? Afei,
ɛdeɛn sɛ meba mu ha a, te sɛ seesei ara na mekaa sɛ, “Momma
ɔbaa woi, ɔbaa woi, ɛne saa ɔbarima no, ɛne ɔbaa woi…?” Mo
ahu, ɛno bɛyɛ—saa bɛyɛ den. Mohu? Na afei, sɛ wo…Mmerɛ
pii na mayɛ yei. Na sɛ wɔnnyɛ dodoɔ pii anɔpa no a, ebia mɛyɛ
adekorɔ no ara bi. Mɛka sɛ, “Nnipa dodoɔ sɛn na ɛwɔ ha a
wɔmfiri kuro yi mu a biribi ha mo? Monsɔre ngyina hɔ.”
15 Onuabarima Mercier, worebɛboa me anaa. Worebɛboa me
anaa? [OnuabarimaMercier ka sɛ, “Merebɛboa me ho.”—Ɔs.] Oh,
woreba…Ɔrebɛboa ɔno ara ne ho. Me kasa kyerɛɛ w’adamfo
abaayewa no ɛnnɛ. Afei, ɛbɛyɛ sɛ wobɛyɛ papa ama me paa.
Wohu?Ne nyinaa yɛ. Ɛno yɛ.Me—m’anigye saa akokoɔduru no ho
Onuabarima Leo. Sɛ ɛnyɛ papa a, momma—momma yɛmma no
nyɛ papa sɛdeɛ yɛnim sɛnea yɛbɛyɛ no, deɛ ɛyɛ paa a yɛbɛtumi.
16 Enti seesei afei, ma nnipa a wɔmfiri-kuro-yi mu mma wɔn
nsa so a biribi reha wɔn. Na afei mo nyina hɔ, monwene nnipa
baako ho kɔsi sɛ HonhomKronkron no bɛfiri aseɛ, na afa atiefoɔ
no nyinaa so. Dodoɔ sɛn na nawɔwɔ ha berɛ awɔhunuu sɛwɔreyɛ
saa wɔ ha? Nokorɛ! Hwɛ, hwɛ? Enti ɛmfa ho sɛdeɛ kwan no teɛ.
Ɛyɛ sɛ…
17 Mepɛ sɛ mokae yei, na mɛbɔ mmɔden sɛ mɛkɔ so bio anɔpa
no. Amanamanmufoɔ, Asɛmpa no a wɔde maa wɔn no yɛ gyedie
Asɛmpa, ɛnyɛ nnwuma deɛ koraa. Mohu? Na sɛdeɛ mekaa no
adano anadwo no. Berɛ a Honhom Kronkron no sianeeɛ wɔ
Pentekoste no, berɛ a wɔkɔɔ Yudafoɔ no nkyɛn no (Asomafoɔ no

nnwuma 19:5), na ɛsɛ sɛ wɔde nsa gu wɔn so na wɔn nsa aka
No. Na berɛ a wɔkɔɔ Samariafoɔ hɔ no, na ɛsɛ sɛ wɔde wɔn nsa
gu wɔn so. Nanso berɛ a wɔbaa Amanamanmufoɔ no nkyɛn wɔ
Kornelio fie no, “Berɛ a Pɛtro gu so reka nsɛm yi no…” Nsa
biara angu wɔn so.
18 Berɛ a abaayewa kumaa no wuiɛ no, Yaro babaa no, ɔsɔfoɔ
no, ɔkaa sɛ, “Bra na fa nsa bɛgu ne so, na ɔbɛtena nkwa mu.”
Nanso berɛ a Roma amrado no, Amanamanmuni no, ɔkaa sɛ,
“Memfata sɛ Wo ba me suhyɛ ase, ka asɛm no.” Ɛne no. Mohu?
19 Ɔno Sirofoinikeni baa no, Hela ankasa na na ɔyɛ, berɛ a ɔno—
berɛ a Yesu kakyerɛɛ no sɛ, ɔkaa sɛ, “Ɛnyɛ fɛ sɛ Mede mmɔfra
aduane bɛma nkraman.”

Ɔbaa no kaa sɛ, “Ɛno yɛ nokorɛ, Awurade; nanso nkraman
no a wɔwɔ ɛpono ase no di mmɔfra no mporoporowa no bi.”

Ɔkaa sɛ, “Asɛm yi nti, bonsam no afiri wo babaa no so.” Ka
nsɛm papa bi afei. Ka biribi papa fa obi ho. Kasa fa Yesu ho.
Ka biribi nokware mu, biribi kann. Ɛno ne kwan a wɔde pamo
bonsam firi hɔ. Wanka da sɛ—Wammɔ mpaeɛ amma abaayewa
no da. Wanka biribi baako mpo amfa ne ho sɛ wanya ayaresa;
Ɔkaa sɛ, “Asɛm yi nti, asɛm yi nti…”
20 Hattie Wright, dabi no, wammisa hwee amma ne ho. Na ɔte
hɔ, nanso ɔkaa deɛ na ɛyɛ papa, deɛ na ɛsɔ Honhom Kronkron
no ani. Na Honhom Kronkron no buaae na ɔkaa sɛ, “Hattie, bisa
biribiara a wopɛ, biribiara a wo wɔ na wopɛ. Monhwɛ sɛ ebia yei
yɛ kann anaasɛ ɛnyɛ. Bisa biribiara (na ne nuabaa kumaa te hɔ
a w’abubuo apoapoa a ɔhia ayaresa; ɔhia dɔlla mpem du a ɛbɛyi
no afiri bepɔ no so wea; ne nsa aka mmranteɛ no a wɔn-ho yɛ);
biribiara a wopɛ sɛ wobisa no, wo deɛ bisa seesei ara. Sɛ Amma
wo nkyɛn seesei ara a, ɛnneɛ na me yɛ odiyifoɔ torofoɔ.” Ɛno yɛ—
ɛno yɛ ɛno yɛ biribi, ɛnyɛ saa?
21 Yesu kaa sɛ, “Ka kyerɛ bepɔ yi sɛ…” Na moate ɔno—afa
deɛ asie ho; ɛno ne ɔsom adwuma a yɛrewura mu. Yɛwɔ kwan no
soro seesei. Ɛrenkyɛ ɛbɛyɛ Awurade Yesu Mmaeɛ no. Na ɛsɛ sɛ
yɛnya ohwim gyidie wɔ Asafo a wɔtumi sesa no wɔ berɛ tiaa bi
mu, wobɛbɔ w’ani ateɛ na wo kɔ, anaasɛ yɛrenkɔ. Nanso monha
mo ho, ɛbɛyɛ hɔ. Ɛbɛyɛ hɔ. Na sɛ asafo yi tumi kɔ soro a, ɔde ne
nuanom bɛba; saa asafo no tumi kɔ soro a, ɔde ne nuanom bɛba;
saa asafo no tumi no de anuanom afoforɔ no bɛba; afei owusɔreɛ
kɛseɛ bi wɔ hɔ. Na yɛrehwɛ no kwan.
22 Afei, momma mo werɛ mfiri, mpaebɔ krataa wɔ anɔpa
nnɔnwɔtwe kɔsi nnɔnwɔtwe-ne fa. Afei mebisaa wɔn deɛ na ɔwɔ
mu biara, afei mongyae nkrataa no kyekyɛ, na monkɔ mo akyi,
na monkɔ tena ase (mohu?), ɛfiri sɛ wɔbɛkyekyɛ ne nyinaa ebia
saa berɛ no sɛdeɛ ɛteɛ biara, anaasɛ dodoɔ a yɛbɛtwe afiri hɔ
baabi. Mmarimaa no bɛsɔre, aka nkrataa no nyinaa afra wɔ mo
anim, afei sɛ wopɛ baako a, wopɛ baako, anaasɛ biribiara a ɛte
saa…Afei sɛ me ba mu a, mɛyɛ…Baabiara a Awurade ka sɛ

frɛ firi no…Na sɛ Ɔkaa sɛ, “Mfrɛ obiara koraa,” Meremfrɛ wɔn
koraa (wahu?), sɛdeɛ ɛteɛ biara.
23 Na me…Saa ɔsom adwuma no ɛrefiri hɔ ara sɛ ɛteɛ biara;
biribi kɛseɛ bi wɔ hɔ a ɛreba. Monkae, ɛhɔ na berɛ biara meka
no wɔ apa yi so anaasɛ asɛnka pono yi akyi, na ɛnnii hwammɔ
da. Mokae ɔsom adwuma no a ɛfa nsa no ho? Monhwɛ deɛ
ɛyɛeɛ? Akoma mu nsusuiɛ, monhwɛ deɛ ɛyɛeɛ? Afei monhwɛ yei:
ka Asɛm no, na hwɛ deɛ Ɛyɛ. Mohu? Me ka kyerɛɛ mo wɔ ha
mfirinhyia a abɛsene korɔ—asafo no (merekasa kyerɛ asɔrefie
no)—mfirinhyia a abɛsene korɔ no, mfirinhyia mmiɛnsa anaasɛ
nnan a abɛsene korɔ, na biribi reyɛ aba mu; ɛreyɛ asi. Na ɛno nie
seesei a ɛreba mu…Ɛrehyehyɛ ne ho. Afei, ɛyɛ yɛn anisɔ de ma
saa. Oh, sɛnea yɛda ho ase. Ɛyɛ yɛn anigye paa.
24 Afei, yanya nsɛmmisa denden bebree wɔ ha, na yɛpɛ sɛ yɛkɔ
mu pɛɛ. Obi hwɛɛ saa nwoma yi nyinaa a me wɔ no. Me kaa
sɛ, “Ɛyɛ, obi a n’ani ateɛ paa hia baako.” Nanso mennyɛ onipa
a m’ani ateɛ. Ɛsɛ sɛ menya no pii na mahwɛ mu. Ɛyɛ, yei yɛ
Diaglotte, na yei yɛ Twerɛ Kronkron, na yei yɛ nsɛmnkorɛnkorɛ
nwoma. Enti ɛyɛ a…Yɛrebɛbisa Awurade ama waboa yɛn na
wadi yɛn anim ama yama saa nsɛmmisa yi ho mmuaeɛ sɛdeɛ Ne
Nyankom pɛ teɛ ɛne N’Asɛm teɛ.
25 Enti afei, momma yɛnsi yɛn tiri ase berɛ kakra mmɔ mpaeɛ.
Awurade, ɛyɛ yɛn anisɔ de ma Wo firi yɛn akoma mu tɔnn
de ma deɛ W’ayɛ ama yɛn wɔ anadwo mmiɛnsa yi mu. Oh, sɛ
yɛhunuu asɔfoɔ no wɔ dan no mu hɔ na wɔrekyeakyea wɔn
nsam, na wɔrenya gyedie foforɔ, na—na wɔretu anammɔn foforɔ.
Wɔrefrɛ wɔ telefon so…Na yɛn akoma redi ahurisie, na nnipa
renya Honhom Kronkron no berɛ a wɔayɛ—a wɔahu W’Asɛm no,
sɛnea Ɛkyerɛ pɛpɛɛpɛ nkakra, nkakra sɛnea yɛnya Wo Honhom
Kronkron no. Yɛda w’ase de ma saa, Awurade.
26 Wo ma nnoɔma yɛ sima ma yɛn, ɛfiri sɛ yɛyɛ nnipa sima. Na
yɛbɔ mpaeɛ, Onyankopɔn, sɛ—sɛ Wo bɛma yɛn ayɛ yɛn ho sima
berɛ biara. Ɛfiri sɛ ɛyɛ…Ɛno ne sɛ deɛ ɔbrɛ ne ho ase nowɔbɛma
no so. Na ewiase nyansa yɛ nkwaseasɛmmaOnyankopɔn; ɛno sɔɔ
Onyankopɔn ani sɛ ɔnam asɛnka no nkwaseasɛm so bɛgye wɔn a
wɔayera.
27 Na afei, Agya, mewɔ nsɛmmisa pii wɔ ha a wɔde nokorɛ
akoma abisa a ɛfa wɔn ho. Na sɛ ɛmu baako mmuaeɛ yɛ mfomsoɔ
a ɛde nnipa bɛfa kwan bɔne so, sɛ woto hann bɔne no to wɔn
asɛmmisa a ɛreha wɔn so. Enti Awurade Nyankopɔn, mebɔ
mpaeɛ sɛ Wo Honhom Kronkron no bɛba yɛn so na wayi nnoɔma
yinom adi, ɛfiri sɛ watwerɛ wɔ Twerɛsɛm no mu sɛ, “Mommisa
na mo nsa bɛka; na monhwehwɛ na mobɛhunu; mommɔ mu
na wɔbɛbue ama mo.” Na ɛno ne deɛ yɛreyɛ seesei, Awurade,
yɛrebɔ W’ahummɔborɔ pono no mu. Me gyina Wo Nyankoma
atɛntenenee no sunsum mu, yɛserɛ Onyankopɔn Kristo Mogya
no ɛna Honhom Kronkron no.

28 Na yamma anadwo yi esiane sɛ yawie saa anadwo mmiɛnsa
asɛnka wɔ Honhom Kronkron ho no, yɛde ɔbuo a ɛmu dɔ paa ne
nokorɛdie na aba. Yaba te sɛ yei ne anadwo a ɛtwa toɔ a yɛbɛnya
wɔ asase so. Yɛde gyidie aba sɛ Wobɛma yɛn mpaeɛ ho mmuaeɛ.
Na Awurade, yɛbisa Wo seesei sɛ wo de Wo Daa Nkwa rema yɛn.
Na worema mmuaeɛ wɔ W’Asɛm mu no, ma Honhom Kronkron
no, O Nyankopɔn, sɛdeɛ yɛhunuu sɛ ɛyɛ Wo ara na wowɔ yɛn
ntam no, yɛbɔ mpaeɛ sɛ Ɔbɛda nnoɔma a yɛrehwehwɛ no adi
akyerɛ yɛn anadwo yi. Na yɛpɛ sɛ yɛn kra bɛnya ahome, na yɛn
adwene bɛnya asomdwoeɛ, na yanya gyidie wɔ Onyankopɔn mu
de akɔ yanim na yagye nhyira a Ɔhyɛɛ ho bɔ no. Yɛbisa yei wɔ
Yesu Din mu. Amen.
29 Afei, mewɔ nsɛmmisa no nyinaa a wɔde ama me, gyesɛ
baako. Na me maa Onuabarima Martin kumaa no a ɔbisaa me
asɛm no mmuaeɛ adano anadwo, baako pɛ. Na pii wɔ ha nnora
anadwo, nanso na ɛyɛ mpaebɔ abisadeɛ. Na Onuabarima Martin
bisaa me asɛm a ɛfa Yohane 3:16—anaasɛ Yohane 3, Megyedi
sɛ, ɛfa, “Wɔamfiri nsuo ne Honhom mu anwo obi a, ɔrentumi
nhyɛne Ahennie no mu,” na ɔde totoo Hebrifoɔ tape no a mede
kɔɔ abɔntene no ho. Na me hyiaa no wɔ dan no mu akyire ha
anwummerɛ a ɛdi akyire no, na—ansaaname nyaa kwan sɛmɛma
no mmuaeɛ, na afei me yɛɛ wɔ hɔ, wɔ asɛmtiri no so.
30 Afei, obi wɔ ha a na ɔnni ha adano anadwo no? Momma
yɛnhwɛ mo nsa, na monni ha ɛnnora anadwo. Oh, yɛn, nokorɛ
anka na moka yɛn ho a. Yɛnyaa animuoyam berɛ bi. Honhom
Kronkron no…
31 Mɛtumi, simma kakra…Ɛrenyɛ obi ya. Wɔakyere yei agu
ahoma so. Na sɛ ɔsɔfoɔ biara—anaasɛ sɛ obi ne deɛ merebɛka no
nyɛ adwene a, anaasɛ mpo ɛwɔ nsɛmmisa no mu no, me bisa,
onuabarima, sɛ ɛmma no nyɛ wo nwanwa, nanso sɛ—monkae sɛ
saa tape yi wɔyɛɛ no wɔ yɛn asɔrefie ha. Yɛrekyerɛkyerɛ yɛn
nkurɔfoɔ. Asɔfoɔ pii a wɔwɔ gyidie ahodoɔ mu na wɔtete ha. Na
mepɛ sɛ mekɔ asɛmtire no so bio, ɛfiri sɛ yɛn nkurɔfoɔ no bi wɔ
hɔ a wɔantumi amma ɛnnora anadwo nanso mehu wɔn anadwo
yi. Na mepɛ sɛ me kɔ mu berɛ kakra, sɛ mo bɛma ho kwan a,
ɛfa deɛ me kaa ho asɛm anwummerɛ a ɛtwaa mu no; na ɛno fa
Pentekoste ho, sɛ worenya Honhom Kronkron no.

Afei, merekenkan afiri Emphatic Diaglott a ɛyɛ Hela
nkyeraseɛ, baabi a na mewɔ anwummerɛ a ɛtwaa mu no, a ɛmu
abue da m’anim seesei. Ɛno ne nkyeraseɛ ankasa a ɛfiri Hela
mu aba Brɔfo mu. Ankɔ nkyeraseɛ foforɔ mu, ɛyɛ—ɛne afoforɔ
sorononko, ɛfiri Hela aba Brɔfo mu tee. Afei, Brɔfo nsɛm no,
mmerɛ pii no ɛwɔ deɛ ɛkyerɛ, sɛdeɛ mɛka no seesei, board. Fa
saa asɛm board no. Wo bɛka sɛ, “Ɛyɛ, na ɔrekyerɛ sɛ yama no
ayɛ mmosoo.” Daabi! “Oh, ɔno—ɔtuaa n’ahwɛfoɔ ka.” Daabi!
Ɛyɛ, ɔno…“Ɛyɛ ntaaboo wɔ efie no fa.” Ɛyɛ, hwɛ? Anaasɛ
ɛmu biara…Nsɛmfua foforɔ nnan anaasɛ nnum na ɛwɔ hɔ a
wɔbɛtumi de ayɛ adwuma; ɛsɛ sɛ wonya nsɛmfua a wɔde abom

aka asɛm no. Asɛmfua see. See kyerɛ “nteaseɛ,” wɔ Brɔfomu. Sea
kyerɛ “ɛpo nsuo.” See kyerɛ “hwɛ.” Mohu? Nanso saa nkyeraseɛ
yinom no, asɛmfua a wɔdeyɛɛ adwuma wɔ ha yi no, a mekasa
faa ho adano anadwo wɔ Asomafoɔ no nnwuma ti 2 no, baabi a
ɛka sɛ, “Ogya te sɛ tɛkyerɛma sisii wɔn so…” Afei, mepɛ sɛ me
sane kɔ m’akyi kakra. Mopɛ sɛ, berɛ kakraa bi, yɛbɛhwɛmu bio
ansana yakɔ yanim kakra anaa?
32 Afei, mommue, sɛ mowɔ mo King James anaasɛ nkyeraseɛ
biara a morekenkan firi mu no…Na mepɛ sɛ me kenkan.
Na montie no yie paa. Monnya nteaseɛ a ɛnyɛ. Ɛnnɛ dodoɔ,
me nuabaa mpo, wɔn mu dodoɔ no frɛɛe, ɔkaa sɛ…
Owurayere Morgan…Wɔn mu dodoɔ no ara na wɔwɔ ha adano
anwummerɛ. Owurayere Morgan yɛ yɛn nuammaa no mu baako
a wɔpoo no; na ɔka wɔn a wɔbɛwuo no ho wɔ Louisville bɛyɛ
mfirinhyia dunsia, dunson a abɛsene korɔ a na ɔwɔ kokoram. Me
susu sɛ ɔte akyire ha bio anadwo yi. Na ɔntumi nte asɛm, ɔkaa
sɛ, ɛfiri sɛ na merekasa gu akasamu no mu pɛɛ. Na wɔn nti mepɛ
sɛ mekɔ mu bio berɛ kakra.
33 Afei, merekenkan afiri saa Twerɛsɛm yi mu Asomafoɔ no
nnwuma 2:

…berɛ a Pentekoste da no tɔeɛ no, na wɔn nyinaa
wɔ adwene baako mu…(Afei, mepɛ saa kyɛne akoma
baako: ɛfiri sɛ mobɛtumi ayɛ akoma korɔ wɔ asɛmtiri
biara ho, nanso ɛha na wɔn adwene yɛ adekorɔ.)…
adwene baako ɛna wɔwɔ beaɛ korɔ no ara.
Na mpofirim no ahum bi firi soro baae te sɛ mframa

a emu yɛ den a ɛrebɔ, na ɛbɛhyɛɛ…efie a wɔte mu no
ma. (Wɔmmuu nkotodwe, wɔremmɔmpaeɛ, mmomwɔte
hɔ.)…
…Tɛkyerɛma a wɔapaepae mu…(T-ɛ-k-y-e-r-ɛ-

m-a—tɛkyerɛma. “Wɔapaepae mu” ɛkyerɛ, “wɔatete
mu.”)…Tɛkyerɛma…yiyi kyerɛɛ wɔn…te sɛ…ogya,
na baako…(“Baako,” baako kabea)…ɛbɛsisiiwɔnmu
baako biara so.
Na ɛhyɛɛ wɔn nyinaa mama…(“Na,”

nkabomdeɛ.)…na wɔn nyinaa Honhom Kronkron no
hyɛɛ wɔn mma, na wɔfirii aseɛ kasaa kasa foforɔ, sɛdeɛ
Honhom no maa wɔn sɛ wɔnka.
Afei na Yudafoɔ bi a, wɔyɛ nnipa adefɛrefoɔ, a wɔfiri

wiase aman nyinaa mu te Yerusalem.
…berɛ a yei…na saa adeɛ yi kyinkyiniiɛ no, nnipa

pii bɛhyiae, na wɔn adwene mu yɛɛ wɔn sakasaka, ɛfiri
sɛ…obiara tee ɔno…ɔno sɛ ɔreka ɔno ara ne kurom
kasa.

34 Afei monhyɛ no nso! Berɛ a ogya no baaeɛ no, na ɛyɛ kasa
foforɔ; berɛ a na wɔrekasa no, na ɛyɛ kasa. Afei, nsonsonoeɛ

kɛseɛ wɔ kasa foforɔ ɛne kasa ahodoɔ ntam. Yɛn deɛ ne nyinaa
yɛ adekorɔ. Nanso, Hela kasa mu no, “kasa foforɔ” kyerɛ yei.
[Onuabarima Branham kyerɛ mu—Ɔs.] Aso yɛ yei. Wohu? Ɛno
nkyerɛ kasa bi; ɛkyerɛ sɛ wo nipadua no fa bi a ɛyɛ tɛkyerɛma.
Sɛ mohyɛ no nso a, wakyerɛ aseɛ ogya tɛkyerɛma a ɛkyerɛ “te sɛ
tɛkyerɛma,” ɛte sɛ ogya tafere, ogyaframa tenten. Afei, monhwɛ
nnyinasoɔ no seesei. Ɛna beaɛ no mu baako biara, mommma
mowerɛ mfiri.
35 Afei, yɛrebɛma yɛkyerɛ ketewa bi anadwo yi. Na magyae
mu ama mo. Afei monkae, sɛ biribi bɔ abira a, ɛno gyina mo
so. Nanso kwan baako pɛ a onipa biara bɛtumi anya biribi afiri
Nyankopɔn hɔ no ɛnam gyidie so. Na ansana wobɛtumi…
36 Ɛsɛ sɛ me hunu deɛ mereyɛ ansana mɛtumi anya gyidie
wɔ deɛ mereyɛ mu. Adɛn nti na wo aware wo yere? Na wowɔ
gyidie wɔ ne mu. Wo sɔɔ no hwɛɛe, hwɛɛ no, hunuu baabi a
ɔbaa no firi, deɛ na ɔteɛ. Saa kwan no so na Twerɛsɛm no teɛ,
ɛne Onyankopɔn. Ɛno ne deɛ ɛma saa anisoadehunu yi, ɔno—
saa Ogya Fadum yi, saa nnoɔma yi nyinaa, ɛfiri sɛ Onyankopɔn
hyɛɛ ho bɔ. Onyankopɔn na ɔkaa saa. Me nam N’Asɛm so asɔ
No ahwɛ na menim sɛ Ɛyɛ Nokorɛ. Na wo di N’Asɛm akyi. Afei
sɛ sakasaka kakra wɔ baabi a, ɛnneɛ na biribi nkɔ yie baabi.
Ɛfiri sɛ Onyankopɔn (montie!)—Onyankopɔn anyɛ da anaasɛ
ɔrenyɛ adwuma mfiri Ɔno ara—anaasɛ ɛmma ɛne ɔno ara Ne
mmara mmɔ abira. Awɔ berɛ no remma ahuhuro berɛ no mu, ɛna
ahuhuro berɛ remma awɔ berɛ no mu. Ahahan rente wɔ fefɛ berɛ
na asane aba bio wɔ ɔteɛ berɛ. Worentumi mma no nyɛ saa.
37 Sɛdeɛ madikan aka afa abura a ɛma ɔno ara ne ho
nsuo, ɛregugu w’aduaba so. Anaasɛ sɛ wogyina ha wɔ wiram
mfinimfini a, na ayɛ tumm, na wo bɛka sɛ, “Oh, anyinam
ahoɔden kɛseɛ, menim sɛwowɔwuramha. Afei, mayera, mennim
baabi a merekɔ. Ma hann mmra, sɛdeɛ mɛtumi anante! Anyinam
ahoɔden dodoɔ wɔ wuram sɛ ɛma hann.” Ɛyɛ nokorɛ. Aane,
owura! Anyinam ahoɔden dodoɔwɔ dan yimu sɛ ɛma hann sɛ saa
kanea no nni hampo a, sɛ ɛnni hɔ a. Nanso ɛsɛ sɛwo hyehyɛ. Afei,
wobɛtumi ateateamkɔsi sɛwontumi nteambio, ɛremmahann da.
Nanso sɛ wo yɛ adwuma sɛdeɛ anyinam ahoɔden nhyehyɛeɛ no
teɛ a, ɛnneɛ na wo bɛnya hann.
38 Ɛyɛ, saa kwan no ara so na ɛteɛ wɔ Onyankopɔn fam.
Onyankopɔn yɛ ɔsoro ne asase Bɔfoɔ kɛseɛ no, ɔte sɛ deɛ ɔteɛ
ɛnnora, ɛnnɛ, ɛne daapem. Ɔdaso ara yɛ Onyankopɔn. Nanso
Ɔbɛyɛ adwuma nko ara sɛdeɛ mo di Ne mmara ɛne nkyerɛkyerɛ
akyi. Nnamfonom, meka yei: Me nhunuu sɛ adi hwammɔ da, na
ɛrenyɛ.
39 Afei, momma yɛnhyɛ no nso. Yesu wɔ Luka 24:49 na wahyɛ
asomafoɔ no akyire yi a wɔanya nkwagyeɛ na wate wɔn ho sɛdeɛ
Asɛm no teɛ no; wabu wɔn bem ɛnam sɛ wagye Awurade Yesu
adie nti; wate wɔn ho wɔ Yohane 17:17 berɛ a Yesu kaa sɛ, “Yɛ

wɔn kronkron, Agya, nam Nokorɛ no so. W’Asɛm yɛ Nokorɛ no.”
Na Ɔno ne Asɛm no.
40 Afei, ɔmaa wɔn tumi sɛ wɔnsa yadeɛ, wɔntutu
ahonhommɔne, wɔnyane awufoɔ; na wɔsane de ahurisie baae.
Na wɔn din wɔ Adwammaa no Nkwa Nwoma no mu. Mokae
sɛnea yɛkɔɔ ɛno mu seesei. Nanso na wɔnsakyeraeɛ. Yesu ka
kyerɛɛ Petro anadwo a na wɔrebɔ No asennua mu no, Ɔkaa sɛ,
“Akyire yi sɛ wo sakyera a, hyɛ wo nuanom den.”
41 HonhomKronkron no ne deɛ…Woregye adie akɔ DaaNkwa
mu, mmom sɛ Honhom Kronkron no ba a Ɛyɛ Daa Nkwa.
Woregye adi akɔ…Honhom no awo wo wɔ ahoteɛ mu, nanso
Honhom no renwo wɔn da kɔsi sɛ Honhom Kronkron no bɛba.
Ɛyɛ nokorɛ. Abɔfra wɔ nkwa wɔ ne maame awotwaa mu, ntini
kumaa no rewoso; ɛyɛ nkwa. Nanso ɛyɛ nkwa sononko sɛ ɔhome
nkwa home kɔ ne hwene mu a. Ɛyɛ sononko. Ɛno ne deɛ ɛteɛ,
ɛyɛ…
42 Me nuabarima Mɛtɔdistni dɔfoɔ, ɛne Pilgrim Holiness, ɛne
Nasarene, honhomKronkronmu asubɔ no yɛ sononko firi ahoteɛ
ho. Ahoteɛ ne nhohoroho no, a ɛyɛ Nkwa ahosiesie. Nanso sɛ
Honhom Kronkron no ba a, Ɛyɛ Nkwa. Ahosiesie yɛ kuruwa no
ho hohoro; HonhomKronkron no na ɛhyɛ kuruwa no ma.Ahoteɛ
kyerɛ sɛ “worete ho na wɔayi asi hɔ ama dwumadie no.” Honhom
Kronkron no wɔde gu mu ma ɔsom. Wo ne kuruwa a Nyankopɔn
ahohoro ho.
43 Na yɛhunu sɛ Honhom Kronkron no yɛ Onyankopɔn No ara
a ɔwɔ wo mu. Na Onyankopɔn wɔ wo soro wɔ Ogya Fadum
no mu ɔne Mose. Onyankopɔn ka wo ho wɔ Yesu Kristo mu.
Afei Onyankopɔn wɔwo mu wɔ Honhom Kronkron no mu. Ɛnyɛ
nyame mmiɛnsa, Onyankopɔn baako a ɔreyɛ adwuma wɔ dibea
ahodoɔ mmiɛnsa mu.
44 Onyankopɔn rebrɛ ne ho ase, ɔreba fam aboro onipa so.
Wantumi amfa ne nsa anka No, ɛfiri sɛ ɔyɛɛ bɔne wɔ Eden turo
no mu na ɔyii ne ho firii N’ayɔnkofa mu. Afei ɛdeɛn na ɛsiiɛ? Na
ɛsɛ sɛ ɔwɔ ne soro. Anantwinini ne mmirekyie mogya amma No
ne onipa annya ayɔnkofa bio; mmom ɛnam mmara ne ahyɛdeɛ
ahodoɔ so, a ɛyɛ saa berɛ yi nsususoɔ, ɛyɛ anantwie afɔrebɔ,
ɛna deɛ ɛkeka ho, ɛna nnwammaa…Afei berɛ a Onyankopɔn
sanee fam na ɔbɛtenaa nipadua a wateho mu no, ɔbaabunu awoɔ
no, a Onyankopɔn No ara…Mo nim deɛ Onyankopɔn yɛɛeɛ?
Ɔno—Wannyɛ biribiara gyesɛ…Ɔde Ne Ntomadan bɛsii yɛn deɛ
ntam. Onyankopɔn tenaa Ntomadanmu a wɔfrɛɛ no Yesu Kristo.
Ɔde Ne Ntomadan bɛsii yɛn ho, ɔbɛyɛɛ…(Mɛ—mɛka ho asɛm
anɔpa no, enti ɛbɛyɛ sɛ mɛgyae.) Afei, ɛno—sɛnea Onyankopɔn
ntomadan-anaasɛ ɔne yɛn bɛtenaae…
45 Na afei Onyankopɔnwɔ yɛnmu. Yesu kaawɔ Yohane 14, “Wɔ
saa da no mobɛhunu sɛ mewɔ Agya no mu, Agya no wɔ Me mu,

ɛna me wɔ mo mu, ɛna mo wɔ Me mu.” Onyankopɔn a ɔwɔ yɛn
mu. Ɛdeɛn ne botaeɛ no? Ɔde Ne nhyehyɛeɛ bɛyɛ adwuma.
46 Na Onyankopɔn wɔ nhyehyɛeɛ. Na ɔpɛ sɛ ɔyɛ adwuma wɔ
nnipa ntam, na Ɔde faa Ogya Fadum no mu, a na ɛyɛ honhom
Gya a na ɛsɛne Israel mma no so. Afei saa Ogya korɔ no ara na
ɛreda adi wɔ Yesu nnipadua mu. Na Ɔkaa sɛ Na ɔyɛ saa Ogya
no, “Abraham nnya mmaeɛ no, na ME NE.” Na ɔyɛ saa Ogya no.
Ɔkaa sɛ, “Me firi Nyankopɔn nkyɛn na me baaeɛ, na meresane
akɔ Nyankopɔn nkyɛn.” Na Ne wuo, osie, ɛne owusɔreɛ akyi no,
Ɔhoteni Paulo hyiaa No wɔ kwan so—berɛ a na ne din daso yɛ
Saulo—ɛwɔ kwan a ɛkɔ Damasko, na Wasane adane saa Ogya
Fadum no bio. Hann bi firaa n’ani. Ɛyɛ nokorɛ.
47 Na Ɔno na ɔwɔ ha ɛnnɛ yi, Ogya Fadum korɔ no ara,
Onyankopɔn korɔ no ara a ɔreyɛ nsɛnkyerɛnneɛ korɔ no ara,
nnwuma korɔ no ara. Adɛn? Ɔreyɛ adwuma wɔ Ne nkurɔfoɔ
ntam. Ɔwɔ yɛn mu. Me…Ɔka mo ho seesei, “nanso mɛwɔ mo
mu. Mɛka mo ho, mpo mɛtena mo mu, akɔsi nnoɔma nyinaa
awieɛ,” ewiase awieɛ. Ɔbɛka yɛn ho.
48 Afei, monhyɛ no nso. Yesu hyɛɛ wɔn sɛ wɔnkɔ Yerusalem
na wɔnkɔ twɛn. Asɛmfua tarri kyerɛ sɛ “montwɛn,” ɛnkyerɛ sɛ
mommɔ mpaeɛ, ɛkyerɛ sɛ “montwɛn.” Na wɔmfataa sɛ wɔka
asɛm no, ɛfiri sɛ na wɔnim Ne wusɔreɛ a ɛnam Ne Nipadua soɔ
nko ara, a wɔhunuu No abɔntene. Ɔno—Ɔhyɛɛ wɔn sɛ wɔnnka
asɛm no bio, wɔnnyɛ biribiara kɔsi sɛ ɛdikan no wɔbɛnya Tumi
afiri soro ansa.

Mennye nni sɛ ɔsɛmpakani biara no Onyankopɔn na asoma
no anaasɛ wɔbɛtumi ahyɛ no nokorɛ mu…Ɛfiri sɛ Onyankopɔn
yɛ oniawieɛ. Na deɛ Onyankopɔn yɛ no kane no, Ɔyɛ no berɛ
nyinaa. Afei, sɛ Onyankopɔn remmawɔn nka asɛmno gyesɛwɔkɔ
Pentekoste na wɔnya Pentekoste suahunu no a, onipa biara nni
hɔ, gyesɛ ɔno ara ne pɛ a emu dɔ anaasɛ ekuo bi na ahyɛ no, a ɔwɔ
kwan sɛ ɔkɔ asɛnka pono nomu gyesɛHonhomKronkron no ahyɛ
no mma. Ɛyɛ nokorɛ pɛpɛɛpɛ. Ɛfiri sɛ ɔnam adwene mu nsusuɛ
bi so na ɔde redi wɔn anim kɔsi sɛ Honhom Kronkron no ahyɛ no
mma; na afei, ɔde aburuburo no aduane ama wɔn; Adwammaa
no ɛne Aburuburo no, sɛdeɛ yɛkasa faa ho anwummerɛ a ɛtwaa
mu no.
49 Afei monhyɛ no nso. Ɔkaa sɛ, “Monkɔ Yerusalem na ɛhɔ na
montwɛn; montwɛn hɔ nkɔsi sɛ mɛsoma Agya no bɔhyɛ no.” Na
afei, ɛdeɛn na wɔyɛeɛ? Na wɔyɛ ɔha ɛne aduonu, mmarima ɛne
mmaa. Wɔkɔɔ asɔrefie no abansoro no mu.

Afei, na Pentekoste Afahyɛ da no abɛn, a ɛyɛ sɛ wɔredwira
kronkronbea hɔ no, na wɔrekum twam adwammaa no kɔsi ɔno—
ɔno Pentekostemmaeɛ no, a na ɛyɛ abakan a ɛfiri twaberɛ nomu,
ahosɛpɛ afahyɛ no, Pentekoste ahosɛpɛ afahyɛ no. Nawɔ adan no
ho…

50 Afei, makɔ aman ahodoɔ so. Apueɛfam aman no wɔntaa nni
atwedeɛ a ɛwɔ efie nomu.Na atwedeɛ nowɔ abɔnten. Asɔrefie no
akyi, wɔka kyerɛɛ yɛn sɛ, na atwedeɛ biwɔ hɔ a ɛkɔ dan ketewa bi
mu; ɛkɔ soro, ɛna soro, ɛna soro, kɔsi sɛ wobɛduru dan ketewa bi
mu wɔ soro hɔ, te sɛ adekora dan wɔ asɔrefie no soro, dan ketewa
bi te saa, abansoro dan. Na Twerɛ Kronkron no kaa sɛ na wɔwɔ
mu hɔ ɛna wɔato apono no mu, ɛfiri sɛ na wɔsuro Yudafoɔ no,
ɛfiri sɛ wɔbɛtete wɔn mu sɛ wɔresom Awurade Yesu, akyire yi
a Kaiafa ɔsɔfo panin no, ɛna Pontio Pilato, na wɔn akum No no.
Enti na wɔrebɛyi wɔn a wɔfrɛ-wɔn Akristofoɔ no nyinaa afiri hɔ.
Na wɔato apono no mu, ɛna wɔretwɛn.
51 Afei, wɔ saa dan no mu te saa no, mpoma biara nni ho. Na
mpoma no yɛ biribi a wɔabrambram akyire te sɛ apono, a wotwe
bue.Wɔ saa adan nomu no ngo nkanea na ɛsɛne hɔ na ɛredɛre…
SɛmokɔCaliforniawɔCliftonAdidibea hɔ a,monkɔ ɛdan no aseɛ
hɔ, na mobɛhunu ade korɔ no ara bi, a na ɛwɔ abansoro no so.
Mo akɔ hɔ pɛn? Dodoɔ sɛn na mowɔ ha a moakɔ? Me hunu nnipa
a morebɔ mo tiri ase. Ɛyɛ, mo nim deɛ merekasa fa ho no. Ne
nyinaa yɛ. Monkɔ hɔ, na mobɛhunu Getsemane Turo no; ansana
mobɛyɛ no, mobɛkɔ apueɛfam adan no baako mu. Ɛno yɛ nokorɛ
pɛpɛɛpɛ. Mobɛhunu kanea ketewa bi a bobe ngo ayɛ no ma a
odwan ho nwi ntomaban hyɛ mu, na ɛredɛre.
52 Afei, momma yɛnka sɛ na wɔwɔ soro hɔ, a wɔreforo fa ho wɔ
saa abɔnten no. Wɔkɔɔ soro hɔ na wɔde wɔn ho sieeɛ, ɛfiri sɛ na
wɔsuro Yudafoɔ no. Yesu anka ankyerɛ wɔn sɛ wɔnkɔ abansoro
no so. Ɔkaa sɛ, “Montwɛn wɔ Yerusalem.” Na wɔwɔ efie bi mu
ha, a ɛyɛ den sɛ wɔbɛka deɛ ɛbɛsi. Wɔbɛba hɔ na wɔabɛkyere
wɔn. Enti wɔkɔɔ dan dada ketewa bi mu wɔ soro hɔ, wɔ ɛdan mu
soro hɔ, na ɛhɔ, wɔabrambram dan no sɛdeɛ Yudafoɔ no ntumi
nkɔ wɔn nkyɛn. Na wɔtenaa hɔ a wɔretwɛn nna du.
53 Afei, afei, yɛwɔ Asomafoɔ no nnwuma 1. Afei, montie no
yie seesei. Mo anya mfonini no anaa? Wɔ efie no abɔnten no
na atwedeɛ bi kɔ soro, na wɔkɔɔ saa dan ketewa no mu. Wɔ
asɔrefie fam hɔ no na wɔreyɛ Pentekoste Afahyɛ no. Oh, na berɛ
kɛseɛ bi rekɔso wɔ hɔ. Afei, berɛ a Pentekoste da no tɔeɛ no, na
wɔn nyinaa wɔ adwene baako, adwene baako, wɔregye adi sɛ
Nyankopɔn rebɛsoma saa bɔhyɛ no. Momma onipa biara a ɔwɔ
ha nya saa adwene korɔ no ara anadwo yi na yɛnhwɛ deɛ ɛbɛsie.
Ɛsɛ sɛ ɛsi so bio. Ɛyɛ bɔhyɛ te sɛ deɛ wɔnyaeɛ no. Mohu?
54 Ɛdeɛn na na wɔreyɛ? Na wɔredi akwankyerɛ no akyi, ɔno—
ɔno—ɔno Onyankopɔn mmara: “Montwɛn nkɔsi sɛ…”
55 Afei, na wɔsuro Yudafoɔ no. Afei, monkae saa. Na wɔsuro
Yudafoɔ no. Afei, mpofirim no ɛnne bi baa hɔ te sɛ mframa a emu
yɛ den a ɛrebɔ. Na ɛnyɛ mframa emu yɛ den; na ɛte sɛ mframa
a emu yɛ den a ɛrebɔ. Mɛkenkan asekyerɛni no nsɛm a ɛfa ho
simma kakra bi. Na ɛte sɛ mframa a emu yɛ den a ɛrebɔ.Wɔ nsɛm
foforɔ mu no, na ɛyɛ nyankoma mframa (oh!), biribi a wɔtumi

nya mu atenka. Mframa no na ɛwɔ wɔn mu. Mframa a—a emu
yɛ den a ɛrebɔ baae, te sɛ mframa a emu yɛ den. Na mframa
no mu nyɛ den, nanso ɛgyegye te sɛ mframa a emu yɛ den, te
sɛ biribi a ɛrekɔ: Hwew! Moyaa mu atenka pɛn anaa? Oh, me!
Te sɛ mframa a emu yɛ den a ɛrebɔ. Afei monhwɛ. Na ɛbɛhyɛɛ
no mma…Afei, wɔ mu ha ɔkaa sɛ “ne nyinaa,” nanso wɔ Hela
no mu no ɛkaa sɛ “Ne nyinaa (Adekɛseɛ N-y-i-n-a-a), Efie no
Nyinaa,” baabiara wɔ mu hɔ. Ɛkam, ntweaso, ɛna tokuro biara
asɛ na ayɛ noma. Ɛnyɛ sɛ, “Ebia, Anuanom, mo nya atenka sɛdeɛ
me nya atenka no anaa?” Daabi! Na ne nyinaa yɛ, te sɛ mframa a
emu yɛ den a ɛrebɔ. Afei monhwɛ. “Ɛnne bi baa hɔ te sɛ mframa
a emu yɛ den a ɛrebɔ ɛna (nkabomdeɛ. Afei monhwɛ wɔn ɛna. Sɛ
wo nyɛ a, wo ma No ka biribi a Wɔanka. Wohu?)—na ɛte sɛ (ɛno
ne deɛ ɛsie a ɛdikan na ɛyɛ ɛnne, biribi te sɛ a—a mframa a emu
yɛ den a ɛrebɔ baa wɔn so)—na (mo kae, adano anadwo Mekɔɔ
baabi a wɔtɔn nnuane na metɔɔ paanoo ɛna ɛnam. Ɛno ne biribi
a ɛka ho. Paanoo no yɛ biribi baako, ɛnam no yɛ foforɔ. Na ɛnne
no yɛ biribi a ɛbɔɔ wɔn)—ɛna biribi yi kyerɛɛ wɔn, (wɔn anim)
tɛkyerɛma—tɛkyerɛma a wɔapaepae mu.”
56 Obi wɔ ha a wahunu Cecil DeMille Mmaransɛm Du no?
Mohyɛɛ no nso berɛ a nawɔretwerɛMmaransɛm no? Sɛnea ɔnyaa
no no, na me nnim. Na nnoɔma mmienu anaasɛ mmiɛnsa bi wɔ
hɔ a me hunuu wɔ mu a na mepɛ yie paa. Adeɛ a ɛdikan yɛ saa
ahabammonoboɔ hann no, ɛno ne deɛ Ɛteɛ pɛpɛɛpɛ. Mohu? Na
biribi foforɔ yɛ berɛ a wɔtwerɛɛMmaransɛm no, na berɛ a ɔwieeɛ
no, mohyɛɛ no nso sɛ biribi tu firii saa Ogya Fadum kɛseɛ no
mu, na ogya nketewa bi retu firi mu? Mohyɛɛ no nso saa? Afei,
ɛno ne deɛ me susu sɛ na ɛteɛ wɔ Pentekoste. Ɛyi kyerɛɛ wɔn
wɔ hɔ…Enti na wɔtumi hu No. Wanka sɛ, “Ɛsii wɔ wɔn mu.”
Mmom ɛyi kyerɛɛ wɔn nketewa (yɛbɛfrɛ no), tɛkyerɛma, te sɛ
tɛkyerɛma te sɛ saa tɛkyerɛma a ɛwɔ ha yi, ɛwɔ tɛkyerɛma bɔsuo,
ogya nketewa. Afei, aso—sɛdeɛ me kaaeɛ no, aso yɛ aso; nsateaa
yɛ nsateaa. Nsateaa nkyerɛ sɛ wonyaa atenka; ɛkyerɛ sɛ wo hwɛ
a ɛte sɛ nsateaa. Na sɛ ɛyɛ aso a, ɛnkyerɛ sɛ wɔteeɛ; wo hwɛ a
ɛte sɛ aso. Yei yɛ ogya a wo hwɛ a ɛte sɛ tɛkyerɛma, ɛnyɛ obi a
ɔrekasa, ogya a wo hwɛ a ɛte sɛ tɛkyerɛma.
57 Afei, montie. Monhwɛ sɛnea Hela mu wɔkenkan no wɔ ha:

Na mpofirim no ɛnne baa hɔ…te sɛ mframa a emu yɛ
den a ɛrebɔ…(Nyiyimu 3 no—no 3.)
Na tɛkyerɛma a wɔapaepaemu yiyi kyerɛɛ wɔn,…

(Ɛnyɛ tɛkyerɛma a wɔapaepaemu wɔ wɔn mu, anaasɛ
na wɔde tɛkyerɛma a wɔapaepaemu rekasa; na ɛyɛ
tɛkyerɛma a wɔapaepaemu na ɛyiyi kyerɛɛ wɔn. Afei,
monhwɛ. Ɔnya mmaa wɔn so mpo. Ɔwɔ dan no mu
hɔ, ɛretwa ne ho te sei wɔ mframa mu.)…de ma
wɔn…te sɛ…ogya…tɛkyerɛma a wɔapaepaemu…
ɛyiyi kyerɛɛ wɔn…(ɛno wɔ wɔn anim) te sɛ…ogya,
(tɛkyerɛma te sɛ ogya) na baako (baakokabea) bɛsiiwɔn

mu baako biara atifi. (Ɛnyɛ sɛ ɛwuraa wɔn mu; mmom
bɛsii wɔn atifi.)

58 Afei, monhwɛ sɛnea King James no yi saa adeɛ no firi hɔ:
“Na tɛkyerɛma a wɔapaepaemu baa wɔn atifi, anaasɛ bɛsisii
(ɛkenkane sɛn wɔ King James mu hɔ?) bɛsisii wɔn so.” Mohu?
Afei, na ɛrentumi nkɔ soro hɔ na ɛntena ase. Yɛnim saa. Nanso
adekann no kaa sɛ, “Ɛbɛsii wɔn atifi,” me gyedi; ɛnte saa?
Momma me nya no nokorɛ pɛpɛɛpɛ. Aane! “…ɛbɛsisii wɔn mu
biara so.” Ogya tɛkyerɛma baako bɛsii wɔn mu baako biara atifi.
Moahu hɔ? Moate aseɛ? Ɛno ne biribi a ɛtɔso mmienu a ɛsiiɛ.
Ɛdikan na ɛyɛ mframa, afei ogya tɛkyerɛma a ɛyiyi kyerɛeɛ.
59 Na ɛyɛ saa dan ketewa yi mu a saa ngo nkanea nketewa yi
redɛreɛ. Monwene wɔn ho sɛ wɔtete soro hɔ. Na ɔbaako kaa sɛ,
“Oh!” Ɔhwɛɛ dan no mu nyinaa; na ɛyɛ dan no mu nyinaa. Afei
wɔkaa sɛ, “Monhwɛ!” Ogya tɛkyerɛma afiri aseɛ reba dan nomu.
Afei monhwɛ. Na ɛhɔ na saa ogya tɛkyerɛma yinom yiyi kyerɛeɛ.

Afei monhwɛ deɛ ɛdisoɔ:
Na (Nkabomdeɛ foforɔ; biribi foforɔ siiɛ.) na Honhom

Kronkron no yɛɛ wɔn nyinaa mama,…(Adeɛ a ɛtɔso
mmienu a ɛsiiɛ.)

60 Afei monhwɛ, yɛpɛ sɛ yɛsesa ɛno ka sɛ, “Wɔnyaa ogya
tɛkyerɛma, na wɔrekasa ntɛmntɛmso wɔ ha; na afei wɔpuee na
wɔfirii aseɛ kasaa kasa foforɔ.” Biribiara te saa nni Twerɛnsɛm
no mu, adamfoɔ. Obiara a ɔde tɛkyerɛma foforɔ kasa sɛ wanya
Honhom Kronkron no na ɛne Twerɛ Kronkron no bɔ abira.
Na merebɛkyerɛ mo wɔ simma kakraa bi na mede akyerɛ mo
sɛ megye kasa foforɔ ka di, mmom ɛnyɛ sɛ worenya Honhom
Kronkron no. Ɛno yɛ Honhom Kronkron no akyɛdeɛ. Honhom
Kronkron no yɛ Honhom.
61 Afei monhwɛ. Saa tɛkyerɛma yinom na wɔwɔ dan no mu te
sɛ ogya, na ɛbɛsii obiara atifi. Afei Honhom Kronkron no hyɛɛ
wɔn mama (adeɛ a ɛtɔso mmienu), na afei, HonhomKronkron no
hyɛɛ wɔn mama akyiri no, wɔde tɛkyerɛma kasaae, ɛnyɛ wɔde
tɛkyerɛma, wɔkaa kasa hodoɔ. Mohyɛɛ no nso saa? Wɔfirii aseɛ
kaa kasa ahodoɔ sɛdeɛ Honhom no de maa wɔn sɛ wɔnka. Afei,
yei yɛɛ dede baabiara.
62 Afei monhwɛ. Afei, momma yɛnya nhwɛsoɔ no bio sɛdeɛ mo
werɛ mfiri no seesei. Sɛdeɛ Twerɛsɛm no teɛ no, wɔwɔ abansoro
no so retwɛn no, mpofirim ɛnne te sɛ mframa a emu yɛ den a
ɛrebɔ, ɛno na ɛbaa wɔn so; na ɛno ne Honhom Kronkron no.
Dodoɔ sɛn na mogyedi sɛ ɛno ne Honhom Kronkron yikyerɛ no?
Te sɛ mframa, nyankoma mframa. Afei wɔhyɛɛɛ no nso. Na ogya
tɛkyerɛma nketewa bi puee hɔ, a wɔyɛ ɔha ne aduonu, na wɔfirii
aseɛ baa wɔn so na wɔbɛsisii wɔn mu biara atifi. Na ɛyɛ deɛn?
Na ɛyɛ deɛn? Ogya Fadum No, a na ɛyɛ Onyankopɔn No ara na
ɔrekyekyɛ Ne mu wɔ Ne nkurɔfoɔ ntam, na ɔreba nnipa no mu.
Yesu na ɔwɔ ne mu nyinaa; Na ɔwɔ Honhom no a ɛnni susudua;

yɛn deɛ yɛnyaNo deɛ wasusuo (Mohunu deɛmerekyerɛ no?), ɛfiri
sɛ wafa yɛn abayɛ. Ne Nkwa—Ne Daa Nkwa na ɛreba yɛn mu.
Afei, ɛdeɛn na ɛsiiɛ? Ɛnneɛ na Honhom Kronkron no hyɛɛ wɔn
nyinaa mama.
63 Afei, mepɛ sɛ me bisa mo biribi. Berɛ bɛn na atesɛm no firii
aseɛ? Sɛ na ɛsɛ sɛ wɔfiri saa abansoro dan no mu na wɔfa saa
atwedeɛ no so kɔ fam na wɔpue kɔ ahemfie no adihɔ—anaasɛ
wɔpue kɔ—kɔ asɔrefie no adihɔ, a na ɛyɛ ebia efie baako ɛfiri
baabi a na wɔwɔ no, ɛsoro ne fam, apue wɔ adihɔ baabi a nnipa
no nyinaa aboa ano no…Na wɔpue firii hɔ a asɛ waboro-nsa
wɔ Honhom no mu. Ɛfiri sɛ nnipa no kaa sɛ, “Saa nnipa yinom
aboro nsa.” Wɔnhunuu biribiara te saa da.
64 Na obiara rebɔ mmɔden sɛ ɔbɛka sɛ, “Honhom Kronkron no
aba. Onyankopɔn bɔhyɛ no wɔ me so. Me—me Honhom no ahyɛ
me mma.” Na ɔno ɔyɛ Galileani no, onipa a ɔrekasa kyerɛ no no,
Arabni anaasɛ Persiani no, ɔtee ɔno ara ne kasa a wɔwoo no mu
no.
65 “Ɛyɛɛ dɛn na yɛn (ɛnyɛ kasa foforɔ)—ɛyɛɛ dɛn na yɛn nyinaa
te yɛn ara yɛn kasa awɔwoo yɛnmu yi?Wɔn awɔrekasa yi nyinaa
nyɛ Galileafoɔ anaa?” Na ebia wɔreka Galileafoɔ kasa…Nanso
berɛ a wɔteeɛ no, na ɛyɛ kasa a wɔwoo wɔn mu no. Sɛ ɛnyɛ saa
a, mepɛ sɛ mo bisa me—mo ma me asɛmmisa yi mmuaeɛ: Ɛyɛɛ
dɛn na Petro sɔre gyinaa hɔ na ɔkasaa wɔ Galileafoɔ kasa mu, na
wɔn nyinaa tee deɛ na ɔreka no? Akra mpemmmiɛnsa baa Kristo
nkyɛn wɔ hɔ pɛɛ a na Petro rekasa wɔ kasa baako mu. Nokorɛ!
Na ɛyɛ Onyankopɔn a ɔreyɛ anwanwadeɛ. Petro, de maa atiefoɔ
korɔ no ara a na wɔn a wɔte Mesopotamia ne ahɔhoɔ, ne wɔn a
wɔadane yudafoɔ ka ho, ne wɔn awɔfiri wiase nyinaa gyinagyina
hɔ…Na Petro gyina hɔ na ɔreka asɛm no wɔ kasa baako mu,
na onipa biara tee deɛ ɔreka no, ɛfiri sɛ nnipa mpem mmiɛnsa
sakyeraa wɔn adwene na wɔbɔɔ wɔn asu wɔ Yesu Kristo Din mu
ɛhɔ ara. Sɛn na ɛno teɛ?
66 Monhwɛ, me nnamfonom, merentumi nhwehwɛ me
nuabarima asɔrefekuoni, Pentekosteni no sɛ ɔbɛgye saa ato
mu seesei ara. Nanso wo deɛ di akyire saa wɔ Twerɛ Kronkron
no mu na ka kyerɛ me berɛ biara baabi a wɔnyaa Honhom
Kronkron no na wɔkasaa wɔ kasa foforɔ mu a na wɔnnim deɛ
wɔrekasa wɔ mu. Na sɛ saa kwan no so na wɔnyaa No wɔ hɔ a,
ɔpumpuni Nyankopɔn no…Ɛsɛ sɛ ɛsi berɛ biara wɔ kwan korɔ
no ara so.
67 Afei, mentumi…Afei, wɔ Korne fie no-…Yɛkae, berɛ a
yɛkɔɔ Samaria no, adano anadwo no, yɛhunuu sɛ adeɛ baako
nni hɔ a wɔtwerɛ faa wɔn ho sɛ wɔtee kasa foforɔ biara, wɔanka
biribiara amfa ho. Nanso berɛ a wɔkɔɔ Kornelio fie no, baabi
a na aman ahodoɔ mmiɛnsa wɔ hɔ no, wɔkaa kasa foforɔ. Na
berɛ a wɔyɛɛeɛ no, sɛ wɔyɛɛ saa a, wɔnyaa No, Petro kaa sɛ,
kwan korɔ no ara a wɔnyaa No mfitiaseɛ no. Na wɔnim sɛ

Amanamanmufoɔ no anya adom afiri Nyankopɔn nkyɛn, ɛfiri sɛ
na wɔanya Honhom Kronkron no te sɛ deɛ wɔnyaeɛ wɔ mfitiaseɛ
no. Me wɔ asɛmmisa bi wɔ ha, biribi wɔ ɛno ho simma kakraa bi
ntam. Na mepɛ sɛ me de fapem no to hɔ, sɛdeɛ mo bɛhunu deɛ
ɛteɛ.
68 Afei, merentumi nhwehwɛ nnipa awɔakyerɛkyerɛwɔn biribi
foforɔ…Na montie me, m’adɔfoɔ, a mo somboɔ, Pentekoste
anuanom. Merenkyerɛkyerɛ yei wɔ abɔnten. Yei yɛ…Merenyɛ
hwee ma sakasaka mma. Nanso sɛ yannya Nokorɛ no a, berɛ bɛn
na yɛbɛfiri aseɛ? Ɛsɛ sɛ yɛnya biribi de si ha na ɛtenetene yɛn. Ɛsɛ
sɛ yɛnya ohwim adom a ɛwɔ ha no seesei. Nokorɛ ɛsɛ sɛ ɛpue.
69 Ɛdeɛn na onipa bɛyɛ sɛ ɔyɛ sotifoɔ a, ne emum, na ɔntumi
nkasa koraa a? Ɔtumi nya Honhom Kronkron anaa? Ɛdeɛn sɛ
anka ɔnni tɛkyerɛma mfitiaseɛ no, na ɔno hiani no pɛsɛ ɔnya
nkwagyeɛ nso ɛ? Mohu? Ɛyɛ Honhom Kronkron no, ɛyɛ asubɔ.
Na afei, saa akyɛdeɛ yinom nyinaa te sɛ kasa foforɔ, kasa foforɔ
nkyeraseɛ, ɛyɛ sɛw’abaNipadua nomu ɛnamHonhomKronkron
asubɔ so akyire no. Ɛfiri sɛ saa akyɛdeɛ no wɔ Kristo Nnipadua
no mu.
70 Afei, deɛ nti meka sɛ…Afei, monhwɛ ha. Mobɛtumi
ahwehwɛ sɛ Katolik asafo no, a ɛyɛ asafo a ɛdikan wɔ wiase
a wɔhyehyɛeɛ wɔ asomafoɔ no akyi…Afei wɔhyehyɛɛ Katolik
asafo no, oh, mfirinhyia ɔha bebree akyi ɔsomafoɔ a ɔdi akyire
no wuo akyi, mfirinhyia ahansia ɛne—asomafoɔ no akyi, Nicene
Agyinatukuo no akyi pɛɛ, berɛ a Nicene agyanom no kaboom
na wɔyɛɛ nhyehyɛeɛ no; afei wɔde wiase nyinaa asafo no, a na
ɛyɛ Katolik asafo no sii hɔ. Emu hɔ no wɔyɛɛ wiase asafo. Na
asɛmfua katolik kyerɛ sɛ “amansan”; ɛno yɛ baabiara. Wɔn…
Roma—abosonsom Roma dane bɛyɛɛ papal Roma. Na wɔde papa
sii hɔ sɛ ɔbɛyɛ tire no na wafa Petro dibea, a wɔdwenee sɛ na
wɔkaa sɛ Yesu de Ahennie no nsafoa no maa no. Na saa papa no
na mfomsoɔ nni ne ho, na ɛte saa ɛnnɛ wɔ Katolik asafo no mu.
Ɛno…N’asɛm yɛ mmara ne nhyehyɛeɛ. Ɔyɛ papa a mfomsoɔ nni
ne ho. Ɛno na ɛkɔɔ soɔ.
71 Na afei, esiane sɛ wɔne Katolik nkyerɛkyerɛ no nyɛ baako
nti, na wɔkunkumm wɔn no, wɔhyee wɔn wɔ dua ho, ɛna
biribiara a aka. Yɛn nyinaa nim saa ɛwɔ Yosefus ntwerɛeɛ
kronkron nomu, ɛne FoxMogyadansefoɔ Nwoma no, ɛna dodoɔ a
ɛwɔ kronkron foforɔ nomu…HislopBabylonMmienu, ɛne ɔno—
ɔno abakɔsɛm akɛseɛ no. Afei, ɛyɛ—mfirinhyia apem ahannum
akyire no, sɛdeɛ yɛnim no, ɛwɔ Sum Mmerɛ no mu, wɔyii Twerɛ
Kronkron no firii nnipa no mu. Na Wɔde—Wɔde siee wɔ sɔfoɔ
kumaa bi nkyɛn, ɛne deɛ ɛkeka ho, yɛte aseɛ.
72 Afei ɛno akyiri no Nsakraeɛ a ɛdikan no baae, a na ɛyɛ
Martin Luta. Na ɔfirii mu ɛna ɔkaa sɛ adidie no a Katolikfoɔ
frɛ no nipadua no—Kristo nipadua ankasa no, ɛgyinaa hɔ maa
Kristo nipadua no nko ara. Na ɔtoo adidie no guu afɔrebukyia no

so, anaasɛ atwedeɛ no so, na wamfrɛ no Kristo nipadua ankasa
no, na ɔkaa asɛm sɛ, “Ɔtenenee ni nam gyidie so na ɔbɛtena
ase.” Afei, worentumi nhwehwɛ sɛ Katolik asafo no ne no bɛyɛ
adwene, nokorɛ ni ɛnyɛ, berɛ a wɔn tiri a ɔnni mfomsoɔ ka kyerɛ
wɔn sɛ daabi. Ne nyinaa yɛ.
73 Afei Martin Luta akyi no, ɔreka Bembuo ho asɛm no, John
Wesley baae na ɔreka Ahoteɛ ho asɛm. Na ɔkaa asɛm no sɛ onipa,
wabu ne bem akyire yi no (ne nyinaa yɛ) nanso ɛsɛ sɛ wɔte wo ho,
hohoro wo ho, wɔnamYesuMogya no so tu bɔne nhini firi womu.
Afei, worentumi nhwehwɛ sɛ Lutafoɔ no bɛka Ahoteɛ ho asɛm,
ɛfiri sɛ wɔrenyɛ.
74 Wesley kaa Ahoteɛ ho asɛm akyire yi no, ɛne nnoɔma
nketewa bebree pue-firii ho, a ɛbaa no, Wesley Mɛtɔdis, ɛne
Nasarene, ɛne deɛ ɛkeka ho, deɛ wɔmaa ogya no dɛreeɛ wɔ
wɔn berɛ so, afei Pentekoste baae na ɔkaa sɛ, “Adɛn, Honhom
Kronkron no ne asubɔ no, na yɛka kasa foforɔ berɛ a yanya No.”
Nokorɛ. Afei berɛ a ɛno baaeɛ no, worentumi nhwɛ kwan sɛ
Nasarenefoɔ no, ɛne Wesley Mɛtɔdisfoɔ no, ɛne deɛ ɛkeka ho sɛ
wɔbɛgye ɛno adie. Wɔrengye nni. Wɔfrɛɛ no bonsam. Ne nyinaa
yɛ. Ɛdeɛn na ɛsiiɛ? Wɔfirii aseɛ tɔɔ fam; Pentekoste firii aseɛ
sɔree. Afei asɔre ara abɛduru beaeɛ bi kɔsi sɛ Pentekoste anya
ne wosoɔ. Wɔayɛ nhyehyɛeɛ ɛna wafiri mu, wɔnngye biribi foforɔ
nto mu.Wɔwɔ wɔn ara mmara ɛne ahyɛdeɛ, na ɛno wie biribiara.
75 Afei, sɛ HonhomKronkron no ba mu na ɔyi Nokorɛ no adi fa
biribiara ho a na ɔnamƆno araN’Animpa so ɛneN’Asɛm so kyerɛ
sɛ ɛyɛ nokorɛ a, worentumi nhwehwɛ Pentekoste nkurɔfoɔ no sɛ
wɔbɛka sɛ, “Me ne no bɛyɛ adwene.” Ɛsɛ sɛ wo nko ara wogyina
te sɛ Luta yɛɛeɛ no, te sɛ deɛ Wesley yɛɛeɛ no, na te sɛ deɛ wɔn a
aka no yɛɛeɛ no. Ɛsɛ sɛ wo gyina ɛno so ɛfiri sɛ dɔn no nie. Na ɛno
ne deɛ ɛma me yɛ dabodabo fi. Ɛno ne deɛ ɛma me yɛ sononko.
76 Na mentumi mfiri aseɛ te sɛ me Nuabarima a ɔsomboɔ
Oral Roberts, ɛne Tommy Osborn, Tommy Hicks, ɛne wɔn, ɛfiri
sɛ asafo ahodoɔ no ne me nyɛ adwene. Wɔka sɛ, “Ɔgye Daa
ahobammɔ di. Ɔyɛ Baptisni. Ɔnnye kasa foforɔ nni sɛ Honhom
Kronkron no adanseɛ a ɛdikan no. Momfiri saa nnipa no ho!”
Mohu?
77 Nanso bɛne no nsi animu ne animu. Ɛne no nsi animu.
Wɔbɛtumi ahyia Lutafoɔ no, ɔno—ɔno Mɛtɔdisfoɔ no bɛtumi.
Pentekostefoɔ no bɛtumi ne Mɛtɔdisfoɔ no ahyia. Mɛtumi ne
Pentekostefoɔ no ahyia. Ɛyɛ nokorɛ pɛpɛɛpɛ. Ɛyɛ nokorɛ. Adɛn
nti na ɛte saa? Yɛnam Hann no mu sɛdeɛ Ɔwɔ Hann no mu
no. Mohu? Yɛrekɔ Ɔhene no Kwantempɔn no so, na ɛreba wɔ
akyirikyiri, adom pii na wɔde ama, tumi pii na wɔde ama,
nyankoma pii na wɔde ama. Na ɛhɔ na yaduru. Yei ne dɔn no
a Honhom Kronkron no aba fam wɔ Hann tebea mu te sɛ deɛ na
Ɔteɛ mfitiaseɛ no, Ogya Fadum, na wada Ne ho adi, reyɛ adekorɔ
no ara a Ɔyɛeɛ berɛ a na Ɔwɔ asase so ha no. Na Yesu kaa sɛ,

“Ɛbɛyɛ dɛn na wobɛhunu sɛ wɔyɛ nokorɛ anaasɛ wɔnyɛ? Wɔn
aba na wɔde bɛhu wɔn. Deɛ ɔgye Me die no, nnwuma a Me yɛ
no na ɔbɛyɛ nso. Nsɛnkyerɛnneɛ yi bɛdi wɔn a wɔbɛgye adie no
akyi.”
78 Afei, me nuanom Pentekostefoɔ. Me ka mo ho. Me yɛ mo
mu baako. Manya Honhom Kronkron no. Maka kasa foforɔ,
nanso mannya no saa berɛ no a menyaa Honhom Kronkron no.
ManyaHonhomKronkronmu asubɔ no;Me kaa kasa foforɔ, hyɛɛ
nkɔm, menyaa nimdeɛ akyɛdeɛ ahodoɔ no, nyansa, nkyeraseɛ,
ɛna biribiara resie. Nanso saa nnoɔma no mu biara yɛ me dea,
ɛfiri sɛ seesei me yɛ Onyankopɔn ba. Tumi no, Onyankopɔn Gya
no wɔ me kra mu; saa Ogya tɛkyerɛma a ɛsɔeɛ no—ɛbaa me mu
na ɛhyee biribiara a na ɛne Onyankopɔn bɔ abira no, na afei Ne
Honhom na ɛdi me kan. Ɔbɛtumi aka sɛ, “Kɔ ha,” na mɛkɔ. “Kɔ
ha,” mɛkɔ. “Kasa wɔ ha,” Mɛkasa. “Na yɛ yei, sɛɛ, ɛne ɔfoforɔ
no.” Wo na wowɔ hɔ no, te sɛ…Ɛyɛ Honhom no na ɛdi wo kan.
Ɛno ne Onyankopɔn a ɔwɔ wo mu, ɔreyɛ Ne pɛ. Ɛmfa ho ne deɛ
ɛteɛ, Ɔreyɛ Ne pɛ ho adwuma.
79 Afei, montie. Momma me nkenkan ha ansana yafiri
nsɛmmisa no ase wɔ nsɛm asekyerɛ nwoma no ho wɔ ha. Afei,
ɛfiri Vatican Nkyeraseɛ mu, Ntoasoɔ 7, 190—1205:

“Ɛyɛ den sɛ yɛrebɔ yɛn tirim ahwɛ sɛ ebia na ɛyɛ saa
nnipa no a wɔreka kasa foforɔ bi no nne; anaasɛ amaneɛ
anaasɛ atesɛm a ɛfa saa nyankomamframa a emu yɛ den
a ɛrebɔ no na ɛkanyan nipakuo no.”
Wɔantumi ante aseɛ. Afei monhwɛ. Ebia na ɛyɛ nnipa no…

80 Mɛma mfatoho bi. Nkurɔfoɔ ahiafoɔ, a wɔn ho atete
Galileafoɔ bi nie. Ɛna wɔapue wɔ abɔnten soɔ yi. Wɔnhunuu
biribi te saa da: wɔn nsa wɔ soro, wɔfiri saa abansoro no so,
sianee saa atwedeɛ no, na wɔpuee abɔnten hɔ, wɔahyɛ mma; na
wɔnkasaae mpo. Mohu? Wɔn na wɔreba ha yi. Na afei, momma
yɛnka sɛ, wɔapue hɔ a wɔretutu wɔ hɔ nyinaa. Na nnipa no kaa
sɛ…Helani bi tuu mmirika baa me nkyɛn na, yɛmfa no sɛ, Meka
Galileafoɔ kasa.

Wo tuummirika kɔɔ ne nkyɛn nawoka sɛ, “Na ɛdeɛn na ɛreha
wo, Abarimaa?”
81 “Honhom Kronkron no ahyɛ me mma. Onyankopɔn tumi no
sianee wɔ saa dan no mu hɔ. Biribi sii me so. Oh, animuonyam
nka Nyankopɔn!”

Na ɔfoforɔ baako nie, na ɔrekasa kyerɛ Arabni, na ɔno
Galileani ɔreka Arab—Arab kasa.
82 Afei, wɔrentumi nka, na ɛyɛ mframa a emu yɛ den a ɛrebɔ
no na ɛtwee nnipa no boaa ano berɛ nnipakuo no bɛhyiaaeɛ
no, anaasɛ na ɛyɛ sɛ wɔrekasa wɔ kasa foforɔ mu no? Afei,
Twerɛ Kronkron no anyɛ no pɛpɛɛpɛ…Wowɔ nnoɔma mmienu
a wobɛtumi ahwɛ. Na ɛyɛ ɔno…Ɔno—ɔno abɔntensoni no kaa

sɛ, “Ɛyɛɛ dɛn na yɛte obiara yɛn ara yɛn kasa a wɔwoo yɛn mu
yi?” Anka sɛ na wɔrekasa, mmom na wɔretie.
83 Afei kuo korɔ no ara, nnipa korɔ no ara, na wakyerɛkyerɛ yei
mu. Petro huri sii biribi so na ɔkaa sɛ, “Mo Galilea mmarima, ne
mo amote Yerusalem no, monhunu yei (nkurɔfoɔ kaa sɛ nawɔnni
Galilea kasa) monhunu yei na montie me nsɛm (ɛdeɛn—ɛdeɛn
kasa na na ɔreka, akyerɛ wɔn nyinaa?); adɛn, yeinom mmoroo
nsa sɛdeɛ mosusuo no, berɛ a mohunu sɛ ɛyɛ da no mu dɔn a
ɛtɔso mmiɛnsa, nanso yei ne deɛ odiyifoɔ Yoel kaaeɛ: ‘Na ɛbɛba
sɛ nna a ɛdi akyire no mu no, Onyankopɔn na ɔseɛ, Mɛhwie
Me Honhom magu honam nyinaa so. Mo mmammarima ɛne mo
mmammaa bɛhyɛ nkɔm.’” Ɔkɔɔ so ɛna ɔkɔɔ so ara, ɛna ɔkaa sɛ,
“Mofaa nnebɔneyɛfoɔ nsa so bɔɔ Nyankopɔn Ba no a ɔnni fɔ
no asennua mu. Na Dawid kaa Ne ho asɛm sɛ…‘ɔrennya Ne
kra wɔ asamando, saa ara nso na Ɔremma Ne Kronkron Ni no
nhunu porɔeɛ.’” Na ɔkaa sɛ, “Monhunu ampara sɛ Onyankopɔn
de Yesu yi ara a mobɔɔ no asennua mu no ayɛ Awurade ɛne
Kristo.” Na berɛ a wɔtee yei no…Amen! Hwan? Onipa biara
a ɔwɔ ɔsoro aseɛ no. Ɛdeɛn na na ɛrekɔsoɔ? Na ɔrenka sɛ, “Afei,
mɛkasa wɔ Galilea kasa mu; Mɛkasa wɔ yei mu; na mɛkasa wɔ
yei mu…?…”
84 Berɛ a Pɛtro gu so reka nsɛm yi no, wɔkaa sɛ, “Mmarima ne
anuanom, deɛn na yɛbɛtumi ayɛ na wagye yɛn nkwa?” Na Petro
kyerɛɛ wɔn kwan no. Ɛno ne kwan a yɛfa soɔ berɛ biara. Mohu?
85 Ɛretu anamɔn kɔ soro, ɛrepia kɔ Nyankopɔn mu, nanteɛ
a ɛbɛn ho. Ɛbɛyɛ dɛn na wobɛhunu? Ɛyɛ afei, berɛ a Luta
nyaa bembuo no, ɔfrɛɛ ɛno Honhom Kronkron no. Na ɛyɛ.
Onyankopɔn de ketewaa bi wuraa mu. Afei Ɔkaa deɛn? Wesley
nyaa Ahoteɛ, ɛna ɔkaa sɛ, “Abarimaa, berɛ a wo team no, na
wanya No.” Nanso wɔn mu pii teaam saa a wɔannya No. Berɛ
a Pentekoste kaa kasa foforɔ—kasa foforɔ, wɔkaa sɛ, “Abarimaa,
wanya No.” Nanso wɔn mu pii annya No.

Biribiara nni hɔ sɛ saa nsɛnkyerɛnneɛ a wɔde hunu saa.
“Kwan baako pɛ a wode hunu dua,” Yesu kaa sɛ, “ɛyɛ n’aba no
a ɛsoɔ no,” Honhom no nnwuma, aba no a ɛfiri Honhom no mu.
Afei sɛ wo hunu onipa a ahoɔden ahyɛ no mma a, na Honhom
Kronkron ahyɛ no mma a, afei wo hunu abrabɔ a asesa. Wo hunu
saa nsɛnkyerɛnneɛ yi sɛ ɛdi wɔn a wɔbɛgye adie no akyi: “WɔMe
Dinmuwɔbɛtu ahonhommɔne, aka kasa foforɔ. Sɛ ɔwɔ kawɔn a,
ɛrennyɛ wɔn hwee. Sɛ wɔnya adubɔne bi a, na wɔnom a, ɛrenku
wɔn. Wɔde nsa bɛgu ayarefoɔ so, na wɔn ho bɛyɛ wɔn den.” Me!
Saa nsɛnkyerɛnneɛ yinom di wɔn a wɔgyedie no akyi. Nanso sɛn
na wo wura mu? Saa akyɛdeɛ no wɔ Nipadua no mu. Sɛn na wo
ba Nipadua no mu? Ɛnyɛ sɛ worekasa wo kwan so awura mu; na
mmom wonam asubɔ so akɔ Nipadua baako no mu (Korintofoɔ
a Ɛdikan 12:13). Honhom Baako so na wɔabɔ yɛn nyinaa asu kɔ
saa Nipadua no mu na yayɛ akyɛdeɛ no nyinaa fafafoɔ. Awurade
nhyira mo.

86 Afei, sɛ obi te saa tape no anaasɛ obi wɔ ha a ɔne no nyɛ
adwene a, monkae, monyɛ no adamfoɔ mu, onuabarima, ɛfiri sɛ
me dɔ mo.
93. Asɛmmisa a ɛdikan anadwo yi: Onuabarima Branham, me

susu sɛ kasamfonini yɛ nnomee ma wiase. Deɛn na wo susu
fa ho?

87 Ɛyɛ, deɛ ɔtwerɛeɛ biara no, me ne wo bɛyɛ adwene. Wɔayɛ
no nnomee ama wiase. Ɛbɛtumi ayɛ nhyira ama wiase, nanso
wɔayɛ no nnomee. Biribiara te saa, me nkurɔfoɔ adɔfoɔ, ɛyɛ
sɛdeɛ wo ara wo hwɛ no. Sɛ kasamfonini no yɛ nnomee a, ɛnneɛ
kowaakrataa yɛ nnomee, ɛnneɛ kasafidie yɛ nnomee, na berɛ
pii no telefon yɛ. Hwɛ, hwɛ, hwɛ, hwɛ? Ɛyɛ deɛ wonya firii mu.
Nanso sɛdeɛ onuabarima no kaa no adano anadwo no, ɛyɛ den
sɛ nhyehyɛeɛ bi bɛwɔ kasamfonini so bio; ɛno yɛ sika pii dodo.
Ɔsɛmpakani hiani a ɔka Asɛm Mu no rentumi ntua kasamfonini
so dwumadie ho ka. Enti saa nti…Onuabarima no kaa no adano
anadwo no, me gyedi, baabi, ɔkaa sɛ, “Mompepamo kasafidie ho
mfuturo,” anaasɛ obi, anaasɛ, “Momfa no mfiri ntweaso na mo
mmɛtie saa dwumadie no.” Ɛyɛ nokorɛ.
88 Nanso, onipa dɔfoɔ, deɛ woyɛ biara, me ne wo yɛ adwene
nokorɛm. Abɛyɛ nnoɔma a ɔhaw wɔ mu paa baako de ma
adasama. Ɛmu hɔ wɔfa sika a anka ɛsɛ sɛ ɛkɔ aban hɔ sɛ ɛtoɔ no
nyinaa, na ɛma wɔde to dawubɔso fa tawa ne hwiski dwumadie
so ne nnoɔma te saa, na wɔyi firi aban no toɔ so; na afei wɔba
na wɔbɛkyere asɛnkafoɔ na wɔde wɔn kɔ asɛnniɛbea kɔgye sika
kakra firi wɔn hɔ. Me ne wo yɛ adwene, ɛyɛ adeɛ a ɛnyɛ koraa.
Afei, ɛno nyɛ…Wo nim, ɛyɛ biribi a wo hunu. Meda w’ase,
onuabaa, onuabarima, deɛ wo teɛ biara a wobisaa saa no.
94. Afei, ɔbaako wɔ ha a ɔyɛ papa. Asɛmmisa: Baabi wɔ Twerɛ

Kronkron no mu te sɛ Samuel a Ɛdikan 18:10, a ɛka sɛ
honhom bɔne bi firi Nyankopɔn nkyɛn na ɔyɛɛ nnoɔma.
Mente aseɛ sɛ “honhommɔne a ɛfiri Nyankopɔn nkyɛn.”
Mepa wo kyɛw kyerɛkyerɛ yei mu.

89 Ɛyɛ, ebia ɛnam Awurade mmoa so, mɛtumi. Ɛnkyerɛ sɛ
Onyankopɔn yɛ Honhom bɔne. Mmom honhom biribiara hyɛ
Onyankopɔn ase. Na Ɔma biribiara yɛ adwuma sɛdeɛ Ne pɛ teɛ.
Mohunu?
90 Afei, w’asɛmmisa no, worekasa fa honhom bɔne no a ɔfirii
Nyankopɔn nkyɛn kɔhaa Saulo no. Na ɔwɔ adwenemuhaw mu,
ne su-asɛe tebea—nyɛ, ɛfiri sɛ, ɛdikan, na ɔyɛ okyirisanfoɔ. Na
sɛ wosane w’akyi a, honhom bɔne—Onyankopɔn bɛma honhom
bɔne kwan ama no aha wo.
91 Mepɛ sɛ me kenkan biribi kyerɛ mo wɔ—wɔ bere tiaa bi mu.
Mewɔ adwene foforɔ wɔ ho wɔ ha. Mohu? Honhom biara ɛsɛ
sɛ ɛhyɛ Onyankopɔn ase. Mokae berɛ a na Yehosafat ne Ahab
wɔrekɔ ako no? Na adeɛ a ɛdikan no monim, na ɛwɔ hɔ—na
wɔatena pono no ano. Na Yehosafat yɛ onipa tenenee, na ɔkaa sɛ

(ahemfo mmienu no na tete hɔ, na wɔaka wɔn asraafoɔ no abom)
na enti ɔkaa sɛ, “Momma yɛmmisa Awurade sɛ yɛnkɔ anaasɛ
yɛnnnkɔ.”
92 Na Ahab kɔfrɛɛ adiyifoɔ ahannan a na ɔwɔ, wɔn nyinaa,
wama wɔn aduane ɛna wɔadɔre ɛna biribiara; na wɔn tebea yɛ
papa. Na wɔbaa hɔ, ɛna wɔn nyinaa de adwene korɔ hyɛɛ nkɔm,
wɔkaa sɛ, “Kɔ, na Onyankopɔn bɛma wo nkonimdie. Kɔ Ramot-
gilead na ɛhɔ na Onyankopɔn de adeɛ no bɛma woɔ.” Wɔn mu
baako yɛɛ abɛbɛn mmienu faae na ɔfirii aseɛ de tuu mmirika yɛɛ
yɛkyerɛ, ɔkaa sɛ, “Ɛnam saa abɛbɛn yinom so, wobɛpia wɔn afiri
ɔman no mu; ɛyɛ wo dea.”
93 Nanso mo nim, biribi wɔ Onyankopɔn nnipa ho a ɛrenngye
saa nnoɔma no nyinaa ntom. Mohu? Sɛ ɛne Twerɛsɛm no annkɔ
a, na biribi nkɔ yie. Nokorɛ gyedini biara…Enti Yehosafat kaa
sɛ, “Ɛyɛ, saa ahannan no nyinaa yɛ papa. Wɔrehwɛ ayɛ sɛ nnipa
papa.”

“Oh, wɔyɛ,” ebia Ahab kaa saa.
Nanso Yehosafat kaa sɛ, “Wo nni ɔbaako bio anaa?” Adɛn na

ɔbaako bio berɛ a wowɔ ahannan a wɔwɔ adwene korɔ? Ɛfiri sɛ
na ɔnim sɛ biribi wɔ hɔ a ɛngyegye yie. Mohu?

Ɔkaa sɛ, “Aane, yɛwɔ ɔbaako ka ho, Imla ba no, ɔwɔ soro ha,”
ɔkaa sɛ, “nanso me tane no.” Nokorɛ. Wobɛto n’asafo no mu berɛ
biara a wobɛtumi. Wobɛtu no afiri ɔman no mu. Wohu? Nokorɛ.
“Me tane no.”

“Adɛn nti na wo tane no?”
“Berɛ biara ɔhyɛ nkɔm tia me.” Me gyedi sɛ Yehosafat hunuu

wɔ ɛhɔ sɛ—biribi nkɔ yie.
Enti ɔkaa sɛ, “Monkɔ na monkɔ frɛ Mikaia.”
Enti wɔkɔ frɛɛ no, na ɔno na ɔreba no…Enti berɛ a wɔkɔɔ

hɔ no, wɔsomaa ɔsomafoɔ bi baae na ɔkaa sɛ, “Afei, twɛn simma.
Afei, wɔwɔNyamesommuAbenfoɔ ahannanwɔ hɔ.Wɔn nawɔyɛ
papa paa wɔ ɔman no mu, wɔwɔ Ph, LLD, ɛne biribiara.” Ɔkaa
sɛ, “Afei, mo nim, wo mmɔborɔfoɔ nnipa kumaa a wonsuaa adeɛ,
wo ne saa asɔfoɔ no nyinaa nyɛ adwene.”
94 Imla kaa yei, anaasɛ me kyerɛ sɛ, Mikaia kaa yei: “Merenka
hwee gyesɛ Onyankopɔn de ahyɛ m’ano mu, na afei mɛka deɛ
Ɔka pɛpɛɛpɛ.” Mepɛ saa. Mepɛ saa. Wɔ nsɛm foforɔ mu no, “Me
ne Asɛm no bɛtena.” Ɛmfa ho ne deɛ wɔn a aka no kaaeɛ. Ɔkaa
sɛ, “Ɛyɛ,” ɔkaa sɛ, “Merekamakyerɛ wo. Sɛ wompɛ sɛ wɔbɛpamo
wo a, ɛbɛyɛ sɛ wo bɛka adekorɔ no ara bi.”

Enti ɔkɔɔ fam hɔ. Na ɔkaa sɛ, “Menkɔ hɔ?”
Ɔkaa sɛ, “Kɔ so.” Ɔkaa sɛ, “Ma me anadwo yi. Ma mene

Awurade nkasa.” Mepɛ saa. Enti saa anadwo no Awurade yii ne
ho kyerɛɛ no, na da a ɛdi hɔ no ɔkɔɔ hɔ. Na ɔkaa sɛ, berɛ amorekɔ
no, ɔkaa sɛ, “Monkɔ so; nanso mahunu Israel sɛ nnwan a wɔnni

ɔhwɛfoɔ, a wɔahwete wɔ mmepɔ no so.” Oh, me! Ɛno yii biribi
firii ne mu.

Na ɔkaa sɛ, “Mannka ankyerɛ mo? Na me nim. Saa kwan no
ara so na ɔyɛ no berɛ nyinaa, ɔreka biribi bɔne tia me.”
95 Adɛn? Na ɔne Asɛm no retena. Adɛn? Odiyifoɔ bi a ɔdii
n’anim, Nyankopɔn Asɛm ɛfiri Elia, odiyifoɔ paa no, ɔkaa sɛ,
“Esiane sɛ wɔhwiee Nabot a ɔnni fɔ mogya guuiɛ nti, nkraman
bɛtafere wo mogya nso.” Na ɔkaa bɔne kyerɛɛ no. Na Elisa kɔɔ
Soro. Nanso na ɔnim sɛ Elisa na ɔwɔ Onyankopɔn Asɛm no, enti
ɔde Asɛm no na ɛtenaeɛ. Mepɛ saa. Ɛne Asɛm no ntena.
96 Sɛ Twerɛ Kronkron no kaa sɛ Yesu Kristo te sɛ deɛ ɔteɛ
ɛnnora, ɛnnɛ, ɛne daapem; Ne tumi yɛ adekorɔ no ara nso; na
Honhom Kronkron no yɛ ma obiara, ma no mmra, ɔne Asɛm no
ntena. Aane, owura! Ɛmfa ho ne deɛ wɔn a aka no ka. Sɛnea
wɔama wɔn aduane adi yie ɛne sukuu dodoɔ ahodoɔ a wɔafa mu,
ɛno ne no nni hwee yɛ.

Enti afei ɔkaa sɛ…Saa oni kɛseɛ yi a ɔde abɛbɛn ato ne
tiri soɔ yi, ɔde bɛpia no—ɔman no afiri ɔhene no ase no, ɔnante
kɔɔ hɔ ɛna ɔkɔbɔɔ n’ano so (saa ɔsɛnkani kumaa yi). Na ɔnim sɛ
ɔyɛ kronkron amunimuni ketewa bi enti biribiara nni hɔ a obi
bɛka afa ho, enti ɔkɔbɔɔ n’ano so. Ɔkaa sɛ, “Mepɛ sɛ me bisa wo
biribi.” Ɔkaa sɛ, “Kwan bɛn so na Onyankopɔn Honhom no fa
kɔɔe berɛ a Ɔfirii me so na sɛ wo nyaa No a?”
97 Ɔkaa sɛ, “Wobɛte aseɛ berɛ a wɔafa wo dommum te ebuo
mu.” Ɔkaa sɛ, “Me hunuu sɛ Onyankopɔn te ahennwa soɔ (Amen!
Afei montie!), na Ɔsoro dɔm no aboa wɔn ano atwa Ne ho ahyia.”
Na ɛyɛ deɛn asɛm? Na ne diyifoɔ aka deɛ na ɛrebɛto Ahab dada.
Onyankopɔn…Na ɛno nyɛ Elia na ɔkaa saa; na ɛno yɛ odiyifoɔ a
wɔasra no ngo no. Na ɛno yɛ Awurade Asɛm, SƐDEƐAWURADE
SEƐ NIE. Na Mikaia kaa sɛ, “Mehunuu Ɔsoro dɔm no nyinaa sɛ
waboa ano atwa Nyankopɔn ho ahyia wɔ nhyiamu kɛseɛ bi mu.
Na wɔrekasa kyerɛ wɔn ho wɔn ho. Na Awurade kaa sɛ, ‘Hwan
na Yɛbɛtumi anya no amawakɔ, momu hwan na ɔbɛtumi akɔ, na
wakɔ daadaa Ahab, sɛ ɔbɛma no apue hɔ na ɔbɛhyɛ Onyankopɔn
Asɛm no mma, na wanya no abɔ no tuo? Hwan na yɛbɛtumi anya
no ama wakɔ?’”
98 Ɛyɛ, na ɔbaako reka yei anaasɛ ɔbaako sɛɛ. Na ɛyɛɛ kakra
no, honhom bɔne no, atorɔ honhom bi firi aseɛ hɔ na ɔkaa sɛ, “Sɛ
Wobɛma me kwan a. Meyɛ atorɔ honhom. Mɛkɔ fam na makɔma
asɛnkafoɔ no nyinaa abom, ɛfiri sɛ wɔnyaa Honhom Kronkron
no; na mɛma wɔn (wɔyɛ mmarimaa a watete-wɔn sukuu mu)—na
mɛkɔ fam hɔ, namakawɔnmu biara abom, nawadaadaawɔn, na
wama wɔn ahyɛ atorɔ nkɔm.” Ɔkaa saa? Na ɔkaa sɛ, “Saa kwan
no so na yɛbɛfa adaadaa.” Enti ɔkɔɔe.

Ɔkaa sɛ—Onyankopɔn kaa sɛ, “Mema Wo kwan sɛ kɔ.”
99 Na ɔkɔɔ fam na ɔkɔ wuraa saa adiyifoɔ atorofoɔ no mu,
sukuu-nteteɛ som adwuma, na ɔmaa wɔn hyɛɛ nkɔmtorɔ. Na

ɛyɛ atorɔ honhom na ɔreyɛ adwuma ama Onyankopɔn apɛdeɛ.
Momma me…Biribi foforɔ a mobɛtumi ahunu wɔ ha, simma
kakra. Monhwɛ yei. Mepɛ sɛ mo ne me mmue nkɔ Korintofoɔ
a Ɛdikan ti 5 no, nyiyimu 1 no, simma kakra. Korintofoɔ a
Ɛdikan…Na monhwɛ yei sɛ mopɛ sɛ mo hunu biribi a, ɛyɛ
Onyankopɔn na ɔreyɛ biribi—sɛnea saa ahonhom bɔne no, sɛnea
wɔbɛ—wɔbɛtu anammɔn…Ne nyinaa yɛ, Paulo rekasa:

Wɔabɛka sɛ adwamammɔ wɔ mo mu, na adwamammɔ
a ɛnni…Abosonsomfoɔ mpo mu,… (Ɛdeɛn na wo
dwene fa ɛno howɔ asafo nomu?)…sɛ obi aware n’agya
yere.
Na morehoahoa mo ho, na mo anyɛ…(Momma

yɛnhwɛ. Me gyedi sɛ medanee krataafa mmienu
wɔ…)…Mo yɛ—Na morehoahoa mo ho, na mo werɛ
anho, sɛ… (Afei, montwɛn simma kakra wɔ ha. Me
yɛ…Aane, ɛyɛ nokorɛ. Aane.)…mowerɛ anho…(Ɛne
no.)…morehoahoa mo ho, na mo werɛ…anho, amma
wɔanyi deɛ ɔyɛɛ saa adeɛ no amfiri mo mu.

100 Me nnim. Me nnye nni sɛ obi bɛka akyerɛ yei anaasɛ watra
yei, mmommerebɔ deɛ megye die no ho ban: Sɛ Honhom no ahyɛ
onipa bi ma a ɔrentumi nhwere No. Mohu, mohu?

Na me deɛ, menni hɔ honam fam deɛ, nanso mewɔ hɔ
honhom mu, na mabu deɛ ɔyɛɛ saa adeɛ yi atɛn dada, te
sɛ deɛ mewɔ hɔ, ɛfa deɛ ɔyɛɛ saa adeɛ yi,
Wɔ yɛn Awurade Yesu Kristo din mu, sɛ mo hyia mu a,

na me honhom, ne Awurade Yesu Kristo no tumi ka ho
a,
Momfa onii no nhyɛ Satan nsa na honam no nsɛe, na

wɔagye honhom no nkwa wɔ Awurade Yesu da no.
101 Onyankopɔn, reka kyerɛ Asafo kronkron no, a ɛyɛ Ne
Nipadua a ɛwɔ asase so ha, sɛ (afei, yei yɛ Apam Dada no akyi,
ɛwɔ Foforɔ no mu) ɔreka kyerɛ ɔbarima bi a na ɔyɛ efi ne tantan
wɔ nnipa no ntam sɛ ɔreware ɔno ara n’agya yere. Ɔkaa sɛ,
“Biribi saa wɔ Kristo Nnipadua no mu…Mo, Asafo, momfa no
ma ɔbonsam na ɔnsɛe no…” Mohu? Onyankopɔn ma kwan…
Na sɛ Ɔnya biribi a na ɛsɛ sɛ Ɔyɛ a, sɛ ɔde abaa bɛhwe obi,
Ɔbɛdane honhom bɔne aba wɔn so sɛdeɛ wɔbɛha saa nnipa no
na—na ɔde wɔn aba akyire. Afei, yɛhunu saa ɔbarima yi sɛ…
102 Ɛno ne adeɛ a ɛreha asafo no ɛnnɛ. Sɛ onipa bi ba Kristo
Nnipadua no mu na ɔbɛyɛ nnipa no mu baako na ɔfiri aseɛ reyɛ
bɔne a, sɛ anka mo nyinaa mobɛbom namoayɛ ade korɔ no ara bi
no…Na mo, Branham Tabernacle, mobɛyɛ saa. Ɛfiri sɛ mmerɛ
tenten a mo kura ne mu no, ɔwɔ Mogya no ase. Na ɔkɔ so ara yɛ
ade dada no ara ɔyɛ bio ne bio ne bio berɛ nyinaa. Monka mmom
na momfa no nhyɛ ɔbonsam nsa na ne nipadua no nsɛe, sɛ ne
honhom yɛ—te sɛ—wɔbɛtumi agye no nkwa wɔ Awurade da no.

Na monhwɛ Onyankopɔn abaa no sɛ ɛba mu. Monhwɛ sɛ bonsam
sɔ ne mu. Ɛno yɛ honhom bɔne a ɔnya no.
103 Na saa abarimaa yi nyaa atenetene wɔ ha. Ɔsane baa akyire.
Yɛhunu wɔ Korintofoɔ a ɛtɔso Mmienu baabi a wɔhohoroo ne ho
paa wɔ Onyankopɔn anim.
104 Monhwɛ Hiob, onipa a owie pɛ, ɔyɛ onipa papa. Na
Onyankopɔn maa honhommɔne kwan ma ɔbaa ne so, na ɔtwee
naso, ɛne biribiara a ɛka ho sɛ ne honhom bɛwie pɛ. Mohu?
Enti ahonhommɔne no wɔ…Onyankopɔn de ahonhommɔne yɛ
adwuma mmerɛ pii de yɛ adwuma wɔ Ne nhyehyɛeɛ mu ɛne Ne
pɛ mu.

95. Afei, ɔbaako bi wɔ ha a ɔyɛ kama paa. Asɛmmisa (Me susu
sɛ ɛyɛ nnipa korɔ no ara, ɛfiri sɛ nsanoatwerɛ no reyɛ ayɛ
adekorɔ): Sɛ ɛsɛ sɛ onipa nya Honhom Kronkron no—nya
Honhom Kronkron no na wasakyera na wakɔ ohwim no
mu a, na mmɔfra a wɔwuiɛ ansana wɔrenya mfeɛ a wɔbɛbu
akonta no tebea bɛyɛ sɛn? Na berɛ bɛn na wɔbɛsɔreɛ?

105 Afei, me nuabarima, onuabaa, merentumi nka nkyerɛ wo
saa. Twerɛsɛm biara nni Twerɛ Kronkron no mu sɛdeɛ mɛtumi
ahunu no baabiara. Nanso mɛtumi akyerɛ m’adwene. Afei, yei
bɛhyɛ wo a wogye Onyankopɔn adom die no den. Mo ahunu,
onipa no pɛ sɛ ɔhunu (a ɛyɛ asɛmmisa papa paa. Mohu?) onipa
no pɛ sɛ ɔhunu owusɔreɛ korɔ—deɛ ɛbɛto abɔfra, sɛ ɛsɛ sɛ ɔnya
Honhom Kronkron no sɛdeɛ ɔbɛkɔ Ohwim no mu…Sɛdeɛ me
kaaeɛ no, ɛyɛ nokorɛ. Ɛno ne sɛdeɛ Twerɛ Kronkron no kyerɛ.
Ɛno ne Twerɛsɛm no nkyerɛkyerɛ. Ɛnkɔ—ɛnkɔ Ɔsoro…Ɛfiri
sɛ wɔn a Honhom Kronkron no hyɛɛ wɔn mma no na wɔnya
owusɔreɛ a ɛdikan no, wɔn a Wɔayi wɔn no. Na nkaeɛ a wɔfri
saafoɔ no mu no…Awufoɔ a aka no anntena ase mfirinhyia
apem. Mfirinhyia Apem Ahennie no akyi no, afei owusɔreɛ a
ɛtɔso mmienu no, atemmuo Ahennwa Fitaa kɛseɛ no. Mohu? Ɛno
ne Twerɛ Kronkron nhyeyɛeɛ pɛpɛɛpɛ no. Nanso saa nnipa yi pɛ
sɛ ɔhunu ɛfa saa mmɔfra yinom ho. Wɔn…Wɔ nsɛm foforɔ mu
no, wɔnyaa Honhom Kronkron no ansana wɔrewo wɔn? Wɔnyaa
No? Afei, ɛno merentumi nka nkyerɛ wo.
106 Nanso afei, momma yɛnka no sei: Yɛnim sɛ saa mmɔfra no
a wɔwuo no, ɛmfa ho ne wɔn awofoɔ, wɔgye wɔn nkwa. Afei,
me ne adiyifoɔ sukuu no nyɛ adwene wɔ ho saa. Wɔkaa sɛ sɛ
ɛyɛ—wɔwui na awofoɔ no yɛ adebɔneyɛfoɔ a, saa abɔfra no bɛkɔ
amanehunukrom, aporɔ; na biribiara nni hɔ bio. Ɛyɛ, Yesu…
Yohane kaa sɛ berɛ a Yesu baaeɛ no, “Monhwɛ Onyankopɔn
Adwammaa no a ɔyi wiase bɔne korɔ no nie.” Na sɛ saa abɔfra no
yɛ nnipa deɛ a, na ɛsɛ sɛ ɔba Nyankopɔn atemmuo ase a, na Yesu
wui deyii bɔne nyinaa a, na ɔyii bɔne nyinaa wɔ Onyankopɔn
anim berɛ a Yesu wuiɛ maa saa botaeɛ no. Wɔde wo bɔne kyɛɛ
wo.Wɔdeme bɔne kyɛɛme. Na ɛkwan baako pɛ awobɛtumi anya
bɔne fakyɛ ɛne sɛ wo bɛgye Ne fakyɛ no ato mu. Afei, abɔfra

no rentumi nye ne fakyɛ no nto mu, enti ɔnyɛɛ biribiara. Ɔnyɛɛ
biribiara koraa. Enti ɔwɔ ho kwan biara sɛ ɔkɔ Soro.
107 Nanso wobɛka sɛ, “Wɔbɛkɔ Ohwim no mu?” Afei—afei, yei
yɛ me ara m’asɛm; yei yɛ me nsusuiɛ seesei. Ɛnyɛ…Merentumi
nkyerɛ yei wɔ Twerɛ Kronkron no mu. Nanso monhwɛ. Sɛ
Onyankopɔn, ansanawɔrehyɛwiase aseɛ no, na ɔnim nnipa biara
a ɔbɛba asase so…Mogye saa di anaa? Na ɔnim nwansena biara,
ɔkramandwie biara, biribiara a ɛtuo, Ɔnim biribiara a ɛbɛba
asase so. Sɛ na Ɔnim saa a…
108 Monhwɛ. Momma yɛmfa no sɛ, Mose. Berɛ a wɔwoo Mose
no, na ɔyɛ odiyifoɔ. Ansana Yeremia…Onyankopɔn ka kyerɛɛ
Yeremia sɛ, “Ansana wɔnwonoo wo wɔ wo maame awotwaa mu
no, ansana wɔbɔɔ wo wɔ ne yam no, na menim wo, na metee
wo ho, na meyii wo sɛ odiyifoɔ de maa amanman no.” Yohane
Suboni, mfirinhyia ahanson ɛne dummienu ansaana wɔwoo no
no, Yesaia hunuu no wɔ anisoadehunu mu, ɔkaa sɛ, “Ɔno ne ɛnne
a ɛreteam wɔ serɛ no so.”
109 Nyitohɔ no anaasɛ Onyankopɔn nim a ɔnim dada no nyinaa
fammɔfra nkumaa no ho (mohu?), deɛ na ɛsɛ sɛ wɔyɛ. Na Ɔnim sɛ
wɔbɛwu. Na ɔnim. Biribiara rentumi nsi wɔ berɛ a Onyankopɔn
nnim fa ho. Biribiara ntumi nsi…Te sɛ Odwanhwɛfoɔ Pa no,
sɛnea Ɔkɔ mu…Afei, sɛ yɛnam Twerɛsɛm so bɛfa yei a, Na
mentumi nka sɛ Twerɛsɛm no ka sɛɛ-ɛne-sɛɛ. Merefa firi me
nsusuiɛ mu.
96. Afei, asɛmmisa a ɛdi soɔ no yɛ baako a me susu sɛ ebia obi

kaa deɛme kaa no adano anadwo no.Kyerɛkyerɛmu sɛ ɔyere
nam awoɔ so bɛnya nkwagyeɛ.

110 Ɔyere no nni nkwagyeɛ ɛnam sɛ wawo abɔfra nti. Nanso
momma yɛmmue seesei nkɔ Timoteo a Ɛdikan 2:8 simma kakra.
Na momma yɛnhwɛ deɛ Twerɛ Kronkron no ka fa abɔfra no ho.
Afei, me hunu sɛ ɛno yɛ Katolik nkyerɛkyerɛ, na Katolikfoɔ no
ka sɛ ɔbaa no nya nkwawɔ abawoɔmu, ɛnam sɛ wawo abɔfra nti.
Nanso momma no nnyɛ…Menngye saa nni. Timoteo a Ɛdikan ti
2 no, na momma yɛmfiri aseɛ wɔ nyiyimu 8 no, na yɛnkenkan
berɛ kakra. Ne nyinaa yɛ, montie.

Saa ara nso, na mo mmaa nhyɛ ntadeɛ a ɛsɛ…
(Ɛnsɛ sɛ yɛbisa saa, ɛsɛ sɛ yɛyɛ anaa? Montie yei.)…
mfa ani a ɛwu adeɛ…(Hwew!)…ɛne adwenemuteɛ;
ɛnyɛ mmɛsawɔ, anaasɛ sika, anaasɛ nhwene pa, anaasɛ
ntadeɛ a ɛwɔ boɔ mu; (Anuanom, mereboa mo wɔ ha, me
wɔ anidasoɔ. Saa nnoɔma afoforɔ yinom nyinaa da biara
anaasɛ nnammiɛnsa.Mo ahu?WɔnmmɛyɛɛAkristofoɔ.)
Mmom (ɛsɛ mmaa a wɔyi onyamesom kyerɛ mu) ɛne

nnwuma pa.
Momma mo mmaa no nyɛ komm nsua asɛm no

ahobrɛaseɛ nyinaa mu.

Nanso ɔbaa deɛ memma no kwan sɛ ɔnkyerɛkyerɛ,
anaasɛ ɔnya tumi wɔ…ɔbarima so, na mmom ɔnyɛ…
komm.
Ɛfiri sɛ Adam na wɔbɔɔ no kane, ɛna afei Hawa.
…Ɛnyɛ Adam na wɔdaadaa no, mmom ɔbaa no na

wɔdaadaa no a ɔkɔtoo mmara.
Nanso wɔbɛgye no nkwa wɔ n’abawoɔ mu sɛ…

(Afei, ɔrekasa kyerɛ ɔbaa no a ɔwɔ wiase no, a ɔrewo
mmɔfra.)…sɛ ɔtena gyidie mu a… (Mohu? Sɛ ɔtena
mu a. Ɔbaa no ayɛ dada…Ɛno ne ɔbaa no a ɔrekasa
fa ho no, ɔbaa a wɔanya nkwagyeɛ dada. Mohunu?)…
ne ɔdɔ ne ahoteɛ ne adwenemuteɛ nyinaa mu a.

111 Ɛnnam ɔrewo abɔfra so na ɛma no nya nkwagyeɛ, mmom
esiane sɛ ɔbaa no retete mma nti, ɔreyɛ n’adwuma nti, ɛnyɛ sɛ
ɔretete nkra, nkraman, ɛne deɛ ɛkeka ho asi abɔfra no ananmu,
sɛdeɛ wɔyɛ no ɛnnɛ yi, ɔrema no maame dɔ sɛdeɛ ɔbaa no bɛtumi
apue na wakɔkyini anadwo mu nyinaa. Nnipa binom yɛ saa.
Momfa nkyɛ me, nanso wɔyɛ saa. Ɛno yɛ aniamɔnho mma me
sɛ mɛka, nanso nokorɛ no yɛ nokorɛ. Mohu? Wɔmpɛ sɛ wɔnya
abɔfra na ɛkyekyere no ketee. Nanso wɔ abawoɔ mu no, sɛ ɔtena
gyidie mu, ahoteɛ mu, ɛne adwenemuteɛ nyinaa mu a, wɔbɛgye
no nkwa. Nanso sɛ no yɛ, wɔbɛgye wo nkwa nso, sɛ wɔwo wo
foforɔ a. Wobɛ wo bɛtumi anya ayaresa sɛ wo gyedi a. Wobɛtumi
anya Honhom Kronkron no sɛwo gyedi a, siesie wo ho ma No, sɛ
wasiesie wo ho awie ama No a. Na wɔbɛgye no nkwa sɛ ɔkɔ so yɛ
saa nnoɔma yinom a (mohu?), mmom ɛnyɛ sɛ ɔyɛ ɔbaa nti. Enti
ɛyɛ nokorɛ, onuabarima, onuabaa. Ɛnyɛ Katolik nkyerɛkyerɛ
koraa. Afei mepɛ sɛ…Ɔfoforɔ baakowɔ ha a ɛyɛ kama paa. Afei
yanya baako bio. Me susu sɛ ebia yɛwɔ berɛ de ma no. Me faa yɛn
berɛ kɛkɛ. Afei, yei yɛ—yei yɛ ɔhyewbɔ no akyiri nsunsuansoɔ.
Yei yɛ nhyiamu no akyiri nsunsuansoɔ, saa nsɛmmisa yinom.
97. Afei: Onuabarima Branham (wɔde afidie na atwerɛ), ɛyɛ

Twerɛsɛm sɛ onipa bɛka kasa foforɔ na ɔbɛkyerɛ ɔno ara
ne nkransɛm aseɛ? Sɛ ɛte saa a, mepa wo kyɛw kyerɛkyerɛ
mu. Korintofoɔ a Ɛdikan anaasɛ Korintofoɔ 14:19 ɛna nso
Korintofoɔ 14:27.

112 Ne nyinaa yɛ, momma yɛnkɔ saa Twerɛsɛm nomu na yɛnhwɛ
deɛ ɛka. Na afei yɛbɛhunu sɛ ebia yaka no Twerɛsɛm kwan so a.
Yɛpɛ sɛ berɛ biara yɛyɛ no Twerɛsɛm kwan so. Na Korintofoɔ
14. Afei, onipa no pɛ sɛ ɔhunu sɛ ɛyɛ Twerɛsɛm sɛ onipa kyerɛ
ɔno ara ne nkransɛm ase a ɔkaa no kasa foforɔ. “Sɛ ɛte saa a,
kyerɛkyerɛ Korintofoɔ 14:19 mu.” Momma yɛnhwɛ, 14 ɛne 19.
Ne nyinaa yɛ, yɛn nie.

Nanso asafomu deɛ mɛpɛ…sɛ mede m’adwene meka
nsɛm nnum, na makyerɛkyerɛ ebinom nso, sene sɛ mɛka
nsɛm ɔpedu…wɔ…kasa bi mu.
Afei, deɛ ɛdisoɔ no yɛ nyiyimu 27 no, wɔpɛ sɛ wɔhunu.

Sɛ obi kasa kasa bi a, ma no nyɛ nnipa mmienu,
anaasɛ…atra soɔ no mmiɛnsa, na wɔnka na baako
baako; na ɔbaako nkyerɛ aseɛ.

113 Afei, merefa deɛ nnipa no rebɔ mmɔden sɛ ɔbɛhunu no (a
mepɛ sɛ—merebɛkenkan akyerɛ mo berɛ tiawa bi mu). Nanso
me susu sɛ deɛ onuabarima anaasɛ onuabaa no rebɔ mmɔden sɛ
ɔbɛhunu no, “Ɛyɛ nokorɛ sɛ onipa a ɔreka kasa foforɔ no nso
bɛkyerɛ nkransɛm a ɔkaaeɛ no ase?” Afei, adamfoɔ ɔdɔfoɔ, sɛ
wobɛkenkan nyiyimu 13 no wɔ ti korɔ no ara mu a, ɛbɛka akyerɛ
wo:

Enti deɛ ɔkasa kasa bie no ɔmmɔ mpaeɛ sɛ ɔbɛtumi
akyerɛ aseɛ.

114 Nokorɛ. Ɔbɛtumi akyerɛ ɔno ara ne nkransɛm ase. Afei, sɛ
yɛyɛ…Momma yɛn…Ɛyɛ, mo…Monkenkan ne nyinaa wɔ ha,
na mobɛtumi ahunu sɛ Ɛyɛ…Monkenkan saa ti no nyinaa. Ɛyɛ
paa, na ɛkyerɛ mu.
115 Afei, kasa foforɔ…Afei, berɛ a yɛwɔ ɛno so yi, na wɔrekyere
yei gu ahoma so yi, mepɛ sɛ me ka sɛ megye kasa foforɔ di dodo
sɛdeɛ me gye Nyankoma ayaresa die no, na ɔno—ɔno Honhom
Kronkron mu asubɔ no, Kristo Mmaeɛ a ɛtɔso mmienu no, ɛne
wiase a ɛbɛba no tumi no; megye ɛno di dodo sɛdeɛ megye die,
nanso megye di sɛ kasa foforɔ wɔ ne gyinaberɛ te sɛ Kristo
mmaeɛ no wɔ ne gyinaberɛ; Nyankoma ayaresa wɔ ne gyinaberɛ;
biribiara wɔ ne gyinaberɛ.
116 Afei, ɛkɔ ma mo nkurɔfoɔ no, mewɔ akwanya sɛ meka yei
seesei, na mepɛ sɛ me kyerɛkyerɛ mu. Na sɛ mereha obi a, me
nkyerɛ saa. Me nkyerɛ sɛ meyɛ sakasaka. Nanso montie. Ɛdeɛn
na ɛreha Pentekoste nkurɔfoɔ no fa sɛ obi reka kasa bie (a ɛyɛ
me ara ankasa; Me yɛ Pentekosteni. Mohu?)…Afei, deɛ ɛreha
wɔn nie: ɛne sɛ wɔmfa ɔbuo mma no. Na adeɛ foforɔ nie, wɔyɛ no
sɛdeɛ wɔpɛ biara. Wɔnnsane mma Asɛm no mu.
117 Afei montie. Ɛkwan no nie—momma—ɛkwan a wahyehyɛ
asafo no nie. Afei, wɔ Pentekoste asafo mu, sɛ na meyɛ ɔhwɛfoɔ
de ma asafo yi a, mɛka akyerɛ mo sɛnea anka mɛhyehyɛ no
(hwɛ?), sɛ na me—mɛwɔ ha berɛ nyinaa sɛ ɔhwɛfoɔ. Mɛgye
akyɛdeɛ biara a ɛwɔ Twerɛ Kronkron mu no atom. Mɛka akyerɛ
agyedifoɔ no sɛ ɛdikan wɔbɛbɔ asu akɔ Honhom Kronkron mu.
Na afei, akyɛdeɛ biara a ɛwɔ Korintofoɔ a Ɛdikan 12 no ɛsɛ sɛ
ɛyɛ adwuma wɔ m’asafo mu, sɛ anka mɛtumi anya wɔn wɔ mu a,
na nipadua no nyinaa reyɛ adwuma.
118 Afei, sɛ mohyɛɛ no nso a…Ɛnyɛ sɛ mereka asɛm hunu bi.
Na monkae, merenka asɛm baako mpo a ɛbɔ abira—a ɛbɛtumi
ayɛ abususɛm ama Honhom Kronkron no. Na Onyankopɔn nim
sɛ menka saa mfomsoɔ no. Mohu? Mmom mereka yei de akyerɛ
Twerɛsɛm no ani so akyire yi a m’asua adeɛ bɛyɛ mfirinhyia
aduonu ni. Maka asɛm no bɛyɛ mfirinhyia aduasa ni. Na makɔ
biribiara mu, metwe faa mu; wo bɛtumi adwene ho sɛdeɛ na ɛteɛ.

Namerehwɛ nnipa biara, ɛne wɔn nkyerɛkyerɛ, ewiase baabiara.
Na me faae ɛfiri sɛ mani gye ho. Ɛyɛ nnipa ho anigyeɛ sɛ me ara
menka ho a. Ɛsɛ sɛ mefiri ha. Ɛsɛ sɛ wo firi ha. Na sɛ mekɔ sɛ
odiyifoɔ torofoɔ a, mɛhwere me ara me kra na mahwere wo deɛ
nso. Enti ɛdɔɔso sene—ɛdɔɔso sene daa aduane; ɛdɔɔso sene edin;
ɛdɔɔso sene biribiara a aka; ɛyɛ Nkwa ma me. Mohu? Na mepɛ
sɛ berɛ biara meyɛ nokwafoɔ paa.

119 Afei, wo deɛ kɔ Pentekoste asafo bi mu, adeɛ a ɛdikan…
(menkyerɛ wɔn nyinaa. Wɔn mu binom yɛ…) Mmerɛ pii wokɔ
asafo bi mu a na wofiri aseɛ reka asɛm a; berɛ a woreka asɛm
no, obi bɛsɔre na waka kasa foforɔ. Afei, saa nnipa dɔfoɔ no
ebia Honhom Kronkron ahyɛ no mma pɛpɛɛpɛ, na ebia Honhom
Kronkron no rekasa fa saa onipa no mu, nanso deɛ ɛwɔ mu ne
sɛ, wɔnni nteteɛ. Sɛ saa ɔsomadwuma yi a ɛwɔ apa yi so no
de nkanyan rekasa a, adiyifoɔ no honhom no hyɛ odiyifoɔ no
ase. Mohu? “Momma yɛnyɛ nnoɔma nyinaa…” Afei, momma
yɛnhwɛ Paulo wɔ ha deɛ nti ɔkaa sɛ “sɛ ɔbaako kasa a,” ɛne deɛ
ɛkaho…“berɛ a ɔbaa mu no, na sakasaka bi wɔ hɔ.”

120 Afei, me frɛ nnipa ba afɔrebukyia anim, na obi asɔre agyina
na waka kasa foforɔ. Ɛyɛ…Ɛyɛ, wobɛtumi agyae sɛ worefrɛ
nnipa aba afɔrebukyia no anim. Ɛsi no kwan. Wohu?

121 Na afei, biribi foforɔ. Mmerɛ pii nnipa sɔre na waka kasa
foforɔ, na nnipa te hɔ na ɔrewe atwetann, rehwɛ baabiara. Sɛ
Onyankopɔn rekasa a, monyɛ komm, montie! Sɛ ɛno ne Nokorɛ
no a, sɛ ɛno yɛ Honhom Kronkron a ɔrekasa wɔ saa onipa no
mu a, mo deɛ mo ntena ase komm na mo ntie, mo nya ɔbuo.
Nkyerɛaseɛ no bɛtumi aba wo nkyɛn. Wahu? Montena ase komm;
montie nkyeraseɛ no. Afei, sɛ asekyerɛni biara nni asafo no mu
a, ɛnneɛ na ɛsɛ sɛ wɔyɛ komm wɔ Asafo no mu.

122 Na afei, sɛ wɔka kasa bi a, Twerɛ Kronkron no kaa sɛ,
momma wɔn nkasa nkyerɛ wɔn ho ɛne Nyankopɔn. Deɛ ɔka kasa
bie no ɔma ne ho nkɔsoɔ. Afei, ɛno yɛ kasa bi; kasa, kasa yɛ
sononko. “Wɔnyɛ hwee,” ɔkaa sɛ…Nanso deɛ ɛma ngyegyeɛ wɔ
asekyerɛ. Nanso wo…Sɛ totorobɛnto hyɛne a, ɛsɛ sɛ wo hunu
deɛ nyegyeɛ no teɛ (…hyɛn no kɛkɛ) anaasɛ worenhunu sɛnea
wobɛsiesie wo ho ama ɔko. Sɛ obi ka kasa foforɔ, na ɔyɛ “toot”;
deɛ ɛwɔ hɔ nyinaa ne no, hwan na ɔnim deɛ ɔbɛyɛ. Nanso sɛ ɛfiri
aseɛ reveille, ɛno kyerɛ sɛ “sɔre gyina hɔ!” Sɛ ɛbɔ taps no a, ɛno
kyerɛ sɛ “kɔ fam.” Mohu? Sɛ ɛhyɛn kyaagye no a ɛno kyerɛ “toa
no.” Ɛsɛ sɛ ɛma nkyeraseɛ, na ɛnyɛ ɔrekasa nko ara. Enti wɔ asafo
no mu no, sɛ asekyerɛni biara nni hɔ a, nanso na asekyerɛni wɔ
hɔ, ɛnneɛ na kasa foforɔ kɔso wɔ asafo no mu.

123 Afei, mereba w’asɛmmisa no so, adamfoɔ dɔfoɔ, a ɔka sɛ,
“mɛka ɔpennum mmom…nsɛm nnum wɔ, na sɛdeɛ nnipa
bɛtumi ate me aseɛ sene ɔpennum (anaasɛ deɛ ɛka biara) wɔ kasa
bi mu.” Ɛno yɛ nokorɛ. Nanso monkenkan mmra fam: “…gyesɛ

ɛnam adiyie so anaasɛ ɛnam nkyeraseɛ so ma nkɔsoɔ.” Mohu?
Ɛma nkɔsoɔ.
124 Afei, mɛma mo adwenkyerɛ kakra deɛ sɛ—deɛ…Sɛ ɛsɛ sɛ
me hwɛ saa asafo yi so a, sɛ Onyankopɔn bɛfrɛ me sɛ ɔhwɛfoɔ a,
kwan a anka mɛfa so ayɛ no nie: Mɛbɔ mmɔden sɛ mɛhwehwɛ
onipa biara a ɔwɔ akyɛdeɛ wɔ hɔ. Na mama saa nnipa no ahyia
mu bɛyɛ dɔnhwere baako ansana ɔsom no afiri aseɛ, wɔn nko
ara wɔ dan bi mu. Momma wɔntena Honhom no mu. Na adeɛ
a ɛdikan a mo nim, ɔbaako ba, na ɔwɔ a kasa foforɔ akyɛdeɛ.
Na ɔka kasa foforɔ. Obiara tena ase komm. Na afei ɔbaako sɔre
na ɔkyerɛ deɛ ɔkaaeɛ no ase. Afei, ansana wɔbɛtumi de ama
asafo no, Twerɛ Kronkron no ka sɛ ɛsɛ sɛ adansefoɔ mmienu
anaasɛ mmiɛnsa bu ho atɛn. Afei, ɛno ne onipa a ɔwɔ honhom
mu nhunumu (hwɛ?), ɛfiri sɛ mmerɛ pii no tumi bɔne wura mu
hɔ. (Mohu?) Paulo kasa faa ho. Nanso afei, Onyankopɔn tumi wɔ
mu hɔ nso. Monka nkyerɛ me asɔrefoɔ a bɔne nnte mu. Monka
nkyerɛ me baabi a Onyankopɔn mma ahyia na Satan nni wɔn
ntam. Ɛyɛ biribiara. Enti mommuna wɔ ɛno ho. Moahu? Satan
wɔ baabiara. Afei, yɛn nie. Obi ka kasa foforɔ. Afei, mmiɛnsa bi
te hɔ a wɔwɔ nhunumuu Honhom no. Na ɔbaako ka kasa foforɔ
ɛna ɔmaa nkransɛm. Afei, ɛrentumi nyɛ Twerɛsɛm ntimu, ɛfiri
sɛ Onyankopɔn mfa kasa dodoɔ nyɛ adwuma, na Ɔka kyerɛɛ yɛn
sɛ yɛnyɛ saa. Mohu? Enti ɛnyɛ saa. Ɛyɛ nkransɛm a ɛkɔ ma asafo
no.
125 Yanya nnoɔma mmienu wɔ saa ɔhyewbɔ yi mu. Monhwɛ
deɛ na ɛmu baako biara yɛ—ɛyɛ pɛ, a ɛsi so pɛɛ. Mohu? Ɔbaa
mu. Onipa baako sɔree, na ɔkaa kasa foforɔ, na ɔkyerɛɛ aseɛ,
na ɔsane kɔɔ akyire, na ɔdii saa nkransɛm no a ɛbaaeɛ no
ho adanseɛ. Ɔfoforɔ no sɔree anadwo bi, ɛna ɔkaa sɛ wɔ—wɔ
nkɔmhyɛ nkanyan ase, ɛna ɔkaa biribi, na ɔnnim deɛ ɔreka; na
afei awieɛ no ɔkasaae, “Nhyira ne deɛ ɔba wɔ Awurade Din mu.”
Ntɛm ara biribi sɔɔ me mu ntɛmso na ɔkaa sɛ, “Anyɛ saa a nhyira
ne deɛ ɔgye yei die sɛ yei yɛ Awurade a waba.”
126 Monhwɛ ɔno nkye—afei HonhomKronkron no sianee wɔ dan
no mu anadwo no. Mohu? Ɛno ma nkɔsoɔ. Na me gyina hɔ rebɔ
mmɔden aka akyerɛ nnipa no sɛ ɛsɛ sɛ wɔnya HonhomKronkron
no. Na bonsam aba nnipa no nkyɛn, reka sɛ, “Montie; mo ntena
ase komm.”

Me nuabaa no kaa sɛ, “Bill, ɛyɛɛ me anigye paa berɛ a na
woreka asɛm no; menyaa atenka sɛ deɛ mɛtumi asɔre na mahuri
afa fasuo no mu.”

Me kaa sɛ, “Sɔre na huri.” Ne nyinaa ne no.
Na ɔkaa sɛ, “Nanso berɛ a wo yɛɛ saa no,” na ɔkaa sɛ,

“nkurɔfoɔ no firii aseɛ teateam,” ɔkaa sɛ, “afei me nyaa atenka
te sɛ menyɛ hwee.”
127 Me kaa sɛ, “Ɛno yɛ bonsam. Ɛno yɛ Satan. Berɛ a ɔba
bɛyɛɛ saa no,” me kaa sɛ, “ɛsɛ sɛ wo sɔre sɛ ɛteɛ biara.” Yɛyɛ

Onyankopɔn asɔfoɔ, yɛrebɔ honhom mu afɔdeɛ—afɔdeɛ, yɛn
anom aba reyi Ne Din ayɛ. Mohu?
128 Afei, afei, deɛ ɛsiiɛ nie. Afei Honhom Kronkron no sianeeɛ,
ɛfiri sɛ ɛno yɛ…“Nhyira ne deɛ ɔgye die.” Anadwo, mmienu
mmiɛnsa ɛdidisoɔ no me bɔɔ mmɔden de ɛno too hɔ; na afei,
HonhomKronkron no kasae na ɔkaa sɛ (wɔ nkanyan ase) ɔkaa sɛ,
“Nhyira ne deɛ ɔbawɔAwuradeDinmu.”Na ansanamɛtumi aka
biribi no, na maka awie. “Nhyira ne deɛ ɔgyedi sɛ Awurade aba
wɔ yei mu.” Mo ahu? Na merekasa fa yei ho, Honhom Kronkron
no yɛ Onyankopɔn No ara a ɔwɔ wo mu no. Mohu? Na wɔtee ɛno
ase. Mohu? Na afei Honhom Kronkron no sianee wɔ nnipa no
ntam. Monhwɛ sɛnea Ɔno—Ɔma nkɔsoɔ, nkɔmhyɛ?
129 Afei, nsonsonoeɛ wɔ nkɔmhyɛ ɛne odiyifoɔ ntam. Nkɔmhyɛ
firi ɔbaako so kɔ ɔfoforɔ so, nanso odiyifoɔ no wɔwo no firi
akɔkoaampa so sɛ odiyifoɔ.WɔwɔSƐDEƐAWURADESEƐNIE!
Wɔmmu wɔn atɛn. Mo nhunu wɔn sɛ wɔgyina Yesaia, anaasɛ
Yeremia, adiyifoɔ no mu biara anim, ɛfiri sɛ na wɔwɔ SƐDEƐ
AWURADE SEƐ NIE! Nanso nkɔmhyɛ honhom a ɛwɔ nnipa no
mu no; ɛsɛ sɛ mo hwɛ ɛno, ɛfiri sɛ Satan bɛwura mu hɔ kodɛɛ.
Mohu? Afei. Nanso ɛsɛ sɛ wɔbu ho atɛn.
130 Afei, yɛre—yɛrebɛyɛ ɔhyewbɔ. Afei, monhwɛ yei yie paa
seesei, mo asɔfoɔ no. Yɛresiesie ɔhyewbɔ. Ne nyinaa yɛ. Anaasɛ
ebia yɛreyɛ asafo no daa ɔsom. Asafo no ogya wɔ mu. Ɛsɛ sɛ ɛyɛ
berɛ nyinaa. Ɛyɛ, ebia yanya nnipa nnum anaasɛ nsia a wɔwɔ
akyɛdeɛ; ɔbaako ka kasa foforɔ, mmienu anaasɛ mmiɛnsa ebia
wɔka kasa foforɔ, nnan anaasɛ nnum ka kasa foforɔ, wɔwɔ kasa
foforɔ, wɔka kasa bi. Wɔn mu mmienu anaasɛ mmiɛnsa bɛtumi
akyerɛ aseɛ. Ebia baako bi wɔ hɔ—mmienu, anaasɛ wɔn mu
mmiɛnsa a wɔwɔ nyansa akyɛdeɛ. Ne nyinaa yɛ. Wɔn nyinaa
hyia, saa nkurɔfoɔ no a wɔwɔ akyɛdeɛ no…Wo…Saa akyɛdeɛ
no wɔde ama wo sɛ ɛmfa nni agorɔ, nka sɛ, “Animuonyam
nka Onyankopɔn, me ka kasa foforɔ! Halleluya!” Wobɛ—wo yɛ—
woregu wo ho anim ase. Wɔde ama wo sɛ fayɛ adwuma. Na wo
fa a ɛwɔ asafo no mu no ɛsɛ sɛ ɛba ansana ɔsom no ankasa afiri
aseɛ, ɛfiri sɛ ɔhɔhoɔ bi bɛba yɛn ntam.
131 Afei na mo kɔ dan no mu, na mo tena hɔ, mo nnipa no hyiam,
ɛfiri sɛ mo yɛ-adwumayɛfoɔ wɔ Asɛmpa no mu. Afei na mo tena
hɔ. “Awurade, biribi wɔ hɔ a Wopɛ sɛ yɛhunu anadwo yi? Kasa
kyerɛ yɛn, O Ɔsoro Agya,” morebɔ mpaeɛ, nkotosrɛ; moto dwom.
Honhomno ba fam pɛɛ, ɛgu obi so, na ɔka kasa foforɔ. Baako sɔre
na ɔka sɛ, “SƐDEƐ AWURADE SEƐ NIE.” Ɛyɛ deɛn? Montie.
“Kɔ ka kyerɛ Onuabarima Jones sɛ ɔmfiri baabi a ɔteɛ no, ɛfiri
sɛ ɔkyena awia ahum bɛtu afa saa ɔman no mu; na ɛbɛsɛe ne fie
no. Ɔnyi ne nneɛma na ɔmfiri hɔ!”
132 Afei, ɛno—ɛno gyegye yie. Nanso montwɛn simma. Ɛsɛ sɛ
nnipa mmiɛnsa na ɛwɔ hɔ a wɔwɔ Honhom mu nhunumuu no.
Ɛmu baako ka sɛ, “Na ɛfiri Awurade.” Ɔfoforɔ no ka sɛ, “Na

ɛfiri Awurade.” Ɛno yɛ mmienu a ɛtia mmiɛnsa—mmienu anaasɛ
adansefoɔ mmiɛnsa. Ne nyinaa yɛ. Wɔtwerɛɛ ɛno wɔ krataa so.
Ɛno ne deɛ Honhom no kaaeɛ. Ne nyinaa yɛ. Wɔsane kɔ bɔɔ
mpaeɛ, reda Awurade ase.
133 Ɛyɛɛ kakra akyire yi no, “SƐDEƐ AWURADE SEƐ NIE
(odiyifoɔ bi sɔree) SƐDEƐ AWURADE SEƐ NIE, anadwo yi,
ɔbaa bi firi New York City reba; ɔda ayarefoɔ mpa so; ɔbɛba
dan yi mu wɔ ayarefoɔ mpa so. Ɔbɔ duku ahabammono wɔ
ne tiri so. Kokoram na ɛreku no. Ɛdeɛn na ɛyɛɛ no saa wɔ
saa kwan yi so, Awurade wɔ biribi tia ɔbaa no: berɛ bi ɔwiaa
sika firii N’Asafo mu berɛ a na wadi mfirinhyia dunsia. Ka
kyerɛ Onuabarima Branham sɛ ɔnka saa nnoɔma yinom nkyerɛ
no. SƐDEƐ AWURADE SEƐ NIE, sɛ ɔbɛtoto no yie a, ɔbɛnya
ayaresa.” Montwɛn simma. Ɛno gyegye papa nso ɛyɛ hu, nanso
montwɛn simma. Wo bɛtwerɛ wo din wɔ krataa yi so, deɛ ɔhunu
adeɛ? Wo bɛtwerɛ wo din wɔ so?
134 “Na ɛfiri Awurade.” Ɔbaako kaa saa, “Na ɛfiri Awurade.”
Afei—afei montwerɛ nto hɔ, “SƐDEƐ AWURADE SEƐ NIE,
anadwo yi ɔbaa bi bɛba mu, biribi sɛɛ-sɛɛ.” Wɔn a wɔwɔ honhom
munhunumu,mmienu anaasɛmmiɛnsa twerɛwɔn dinwɔ so. Saa
nkransɛm yi nyinaa wɔde ama. Ne nyinaa yɛ.
135 Afei ɛyɛɛ kakra akyire yi no wɔfirii aseɛ tee adɔma no sɛ
awosoɔ. Asafo no afiri aseɛ. Afei wɔde saa nkransɛm yi bɛba,
wɔde bɛgu pono yi so ha pɛɛ. Ɛha pɛɛ ne baabi a ɛsɛ sɛ wɔde guo.
Mafiri hɔ kɔ baabi resua adeɛ, rebɔ mpaeɛ. Ɛyɛɛ kakra akyire
yi no mepuee berɛ a wɔato dwom awie no. Asafo no nyinaa ayɛ
krado, nnipa reba, wɔretena ase, wɔredwendwene yie, wɔrebɔ
mpaeɛ; ɛno ne deɛ ɛsɛ sɛ mo yɛ. Yɛmma asɔɔre na yɛne yɛn
ho yɛn ho nni nkɔmɔ, yɛba asɔre ne Nyankopɔn bɛkasa. Monya
mo ayɔnkofa wɔ abɔnten hɔ. Mohu? Yɛne Onyankopɔn renya
ayɔnkofa seesei. Na yɛba ha bɛkasa, biribiara mu kommyɛ, ɔbuo
mu, na Honhom no reyɛ adwuma. Sankubɔni no bɛtena sankuo
no akyi bɛyɛ simma nnum ansana dwomtoɔ som no afiri aseɛ,
ɔfiri aseɛ dɛɛdɛ so paa:

Ɛwɔ asennua no ase baabi a m’Agyenkwa wuiɛ
no,

Aseɛ hɔ me sui de hohoroo bɔne;
Anaasɛ nnwom dɛɛdɛ, kommyɛ paa mu. Ɛde Honhom

Kronkron no Animpa ba nhyiamu no ase. Wohu? Ne nyinaa yɛ.
136 Nnipa no tete hɔ. Wɔn mu binom yɛ paa—wɔfiri aseɛ su na
wɔba afɔrebukyia no anim, wɔsakyera wɔn adwene ansana ɔsom
no afiri aseɛ. Honhom Kronkron no wɔ hɔ. Wohu? Asafo no wɔ
asodie mu. Akristofoɔ rebɔ mpaeɛ; wɔwɔ wɔn gyinaberɛ. Wɔnte
hɔ rennwe atwetann, nka sɛ, “Hei, Liddie, ma me wo dua a yɛde
keka ano no bi; Me pɛ…Mo nim. Mo nim. Me hia…Mo nim,
adano bi berɛ a na mredi dwa wɔ fam hɔ, me ka kyerɛ woɔ, ɛkaa
kakraa bi anka metiaa wo nan so. Mahunu saa pɛn…Deɛn na

mo dwene fa ho?” Oh, ahummɔborɔ! Na wɔfrɛ no Onyankopɔn
fie. Adɛn, ɛyɛ animguaseɛ. Kristo Nipadua no rehyia mu. Ɛhɔ na
yɛteeɛ.

Onipa no a ɔte hɔ no, “Ka sɛ, wo nim berɛ a yɛrekɔɔ hɔ
no, yei sɛɛ-ɛne-sɛɛ ɛne sɛɛ-ɛne-sɛɛ-ɛne-sɛɛ…”Ne nyinaa yɛ wɔ
abɔnten, nanso wɔ mu ha no ɛyɛ Onyankopɔn fie.
137 Bra mu bɛbɔ mpaeɛ; gyina wo gyinabea. Merekasa seesei,
ɛnkyerɛ mo asafo ahodoɔ no, anuanom. Me nnim deɛ mo yɛ;
Merekasa kyerɛ saa hyiadan yi. Merekasa kyerɛ me ara m’akyiri
pono no. Wahu? Ɛyɛ nokorɛ.
138 Afei, sɛ mo ba mu te saa a, ɛnneɛ na adeɛ a ɛdikan a mo
nim, ɔhwɛfoɔ no pue. Ɔyɛ foforɔ. Ɛnsɛ sɛ ɔma mmuaeɛ fa sei,
sɛɛ, ɛna ɔfoforɔ ho. Ɔfiri ne—ne som adwuma bosuo a no mu.
Watena Honhom Kronkron tumi no ase. Ɔkɔ wura baabi a ogya
tɛkyerɛma pii abom ahyia mu. Ayɛ fadum seesei aka kakraa bi
(hwɛ?) ɔrekɔ baabiara. Ɔpue kɔ ha, na wafa yei. “A nkransɛm a
ɛfiri asafo no mu: ‘SƐDEƐ AWURADE SEƐ NIE, Onuabarima
Jones mfiri ne fie. Ɔkyena awia ɛbɔ nnɔn mmienu a ahum bɛtu
afa n’asase so. Ɔmfa ne nnoɔma na ɔmfiri hɔ.’” Onuabarima
Jones anya ɛno. Ne nyinaa yɛ. Wɔtwerɛ ɛno wɔ nkrataa so.
“SƐDEƐ AWURADE SEƐ NIE, ɔbaa bi wɔ hɔ a ne din de Sɛɛ-
ɛne-sɛɛ ɔbɛba ha anadwo yi, na ɛyɛ—wayɛ sɛɛ-ɛne-sɛɛ.” (Sɛdeɛ
me kaaeɛ no, hwɛ, te saa.) Ne nyinaa yɛ, ɛno da hɔ. Ɛne no. Wɔwɔ
wɔn gyinaberɛ dada seesei wɔ asafo no mu. Ne nyinaa yɛ.
139 Afei ɔfa nkransɛm no. Na adeɛ a ɛdikan a mo nim, ɔfiri aseɛ
ka asɛm no. Biribiara nni hɔ a ɛbɛtwintwane ananmu; asi dada.
Afei, yɛrekɔ y’anim, yɛka nkransɛm no.
140 Na ɛyɛɛ kakra no berɛ a ɔno…Adeɛ a ɛdikan a mo nim berɛ
a nkransɛmno aba awieɛ no, ayaresa santene no firi aseɛ. Ɔbaa bi
nie. Obi kaa kasa foforɔ na ɔkaa sɛ na ɔreba.Mohu? Yɛnmu biara
nim deɛ ɛrebɛsie. Yɛn mu biara nim saa. Moahu sɛnea gyidie firi
aseɛ de saa ogya tɛkyerɛma no a ɔgyina mo soɔ no nyini seesei.
Ɔfiri aseɛ boa ano. Adɛn, ɛyɛ adwuma a wɔawie; ne nyinaa ne
no.

Saa ɔbaa no…Mɛka sɛ, “Owurayere Sɛɛ-ɛne-sɛɛ, ɔfiri New
York City, ɔte ha…” Mohu?

“Oh, ɛyɛ nokorɛ. Ɛyɛɛ dɛn na mohunuu saa?”

“Ɛyɛ nkransɛm a ɛfiri Awurade nkyɛn ɛba asafo no hɔ. Berɛ
a wo dii mfirinhyia dunsia no, ɛnyɛ wo na wɔ beaeɛ bisɛɛ-bisɛɛ
na wo-faa sika bi firii asafo no mu, na wowiaaeɛ, na wo pueeɛ,
na wode kɔtɔɔ ntaadeɛ foforɔ?”

“Oh, ɛno yɛ nokorɛ. Ɛno yɛ nokorɛ.”

“Ɛno pɛpɛɛpɛ na Onyankopɔn aka akyerɛ yɛn anadwo yi nam
Onuabarima Sɛɛ-ɛne-sɛɛ so, ɔkaa kasa foforɔ; Onuabarima Sɛɛ-
ne-sɛɛ na ɔkyerɛɛ aseɛ; Onuabarima Sɛɛ-ne-sɛɛ wɔ ha ɔkaa sɛ,

ɔfiri nhunumuu no mu, ɔkaa sɛ ɛfiri Awurade no. Na ɛno ne
nokorɛ no.”

“Aane!”

“Afei, SƐDEƐ AWURADE SEƐ NIE, kɔ na kɔtoto no yie, na
wo bɛfiri wo kokoram no mu.”

141 Onuabarima Jones kɔ fie, ɔfa teaseɛnam, ɔhyehyɛ, ɔfa
ne nkonwa, na ɔfiri hɔ. Nnɔn mmienu ɔkyena awia: Zowie!
na nnoɔma no nyinaa firi hɔ. Mohu? Afei asafo no hyɛ
animuonyam…“Yɛda w’ase, Awurade Yesu, wɔ Wo papayɛ ho.”
Afei, ɛno ne deɛ ɛteɛ, dema asafo, no nkɔsoɔ.

142 Afei, ɛdeɛn sɛ anka deɛ wɔkaaeɛ no ansi a? Ɛnneɛ na mowɔ
honhom bɔne wɔ mo ntam. Mompɛ saa adebɔne no. Adɛn nti na
mopɛ biribi bɔne berɛ a—a Pentekostefoɔ adekann no ayɛ soro
mma? Momfa nsiananmu dada no mfiri bonsam hɔ. Monya biribi
kann no. Onyankopɔn wɔ de ma mo. Afei monnyɛ nhyiamu pii
bio, namomfa biribiara nsi ha, kɔsi sɛNyankopɔn adi ho adanseɛ
sɛ wo yɛ nokorɛ, ɛfiri sɛ moyɛ aboafoɔ dema asafo no wɔ Asɛmpa
no dwumadie mu. Afei, mo ate aseɛ sɛdeɛ ɛteɛ no?

143 Na kasa foforɔ, kasa bi…Onipa biara ɔno—nnim deɛ
ɔrekasa fa ho no. Ɔkasa; nanso nyegyeɛ biara wɔ asekyerɛ. Ɛno
wɔ asekyerɛ. [Onuabarima Branham bɔ ne nsam—Ɔs.] “Glɔk,
glɔk, glɔk!” Ɛno wɔ—ɛno yɛ a—ɛno yɛ kasa wɔ baabi.

144 Berɛ a na me wɔ Abibirem no, manye anni da, mmom
biribiara a ɛyɛɛ dede bi no na ɛwɔ asekyerɛ bi ma no. Twerɛ
Kronkron no kaa sɛ nyegyeɛ biara nni hɔ a ɛnni deɛ ɛkyerɛ, a
ɛnni asekyerɛ. Nyegyeɛ biara a wɔayɛ no wɔ asekyerɛ bi de ma
biribi. Adɛn, mate nnipa bi sɛ wɔreka…Mɛka sɛ, “Yesu Kristo,
Onyankopɔn Ba no.”

145 Wɔnmu baako bɛka sɛ [Onuabarima Branham sua Abibirem
asekyerɛni bi—Ɔs.]. Ɔfoforɔ nso ka sɛ [Onuabarima Branham yɛ
mfatoho bio.]. Na ɛno yɛ, “Yesu Kristo, Onyankopɔn Ba no.”
Wohu? Na ɛwɔ a…Na ɛnkyerɛ hwee mma me, na mmom wɔn
deɛ na ɛyɛ kasa bi de ma wɔn sɛdeɛ merekasa kyerɛ mo no.
Berɛ a Zulu, Xhosa, Basuto asekyerɛfoɔ no, ɛna deɛ ɛkaho biara
no, wɔbaaeɛ no, biribiara a yɛkaaeɛ no, obiara tee aseɛ. Na saa
nnoɔma yi a mote sɛ saa nkurɔfoɔ yi wɔreworosoɔ no, na wɔsusu
sɛ ɛyɛ kasa ntɛntɛm pii no, ɛnyɛ saa; ɛwɔ nkyeraseɛ. Enti ɛsɛ sɛ
yɛde ɔbuo ma, na yɛde to ne gyinabea.

146 Afei, ebia na nkransɛmbiara nni hɔ. Afei, ɔsomno aba awieɛ;
wafrɛ nnipa no aba afɔrebukyia no anim. Na akyire yi no obi
(nkransɛm biara nni hɔ wɔ akyire hɔ) obi sɔre berɛ a wɔbɛnya
akwanya no. Honhom Kronkron no…Afei, Twerɛ Kronkron no
kaa sɛ, “Sɛ asekyerɛni biara nni hɔ a, ma no nyɛ komm.” Ɛmfa
ho ne sɛnea ɔrebɔ mmɔden akasa, yɛ komm.

147 Woka sɛ, “Merentumi nyɛ.” Twerɛ Kronkron no kaa sɛ wo
bɛtumi. Wahu? Enti ɛno—ɛno wie biribiara. Mohu? Ma no nyɛ
komm.
148 Afei, sɛ ɔno, akwanya no ba berɛ a biribiara wɔ nhyehyɛeɛ
mu a, afei sɛ Honhom Kronkron no ba ne so sɛ ɔbɛma nkransɛm
no a, ɛnneɛ na fama. Ɛno ne deɛ ɛsɛ sɛ mo yɛ no pɛpɛɛpɛ.
Afei na nkyerɛaseɛ no aba, ɔkaa sɛ, “Ɔbaa bi wɔ ha a ne din
de Sally Jones (Mewɔ anidasoɔ sɛ saa ɔbaa no nni ha wɔ saa
din no, nanso…) Sally Jones. (Mohu?) Ka kyerɛ no sɛ yei ne
anadwo a ɛdi akyire a wɔrefrɛ no. Ɛne Onyankopɔn ntoto no
yie ɛfiri sɛ ɔwɔ berɛ tiaa bi a ɔbɛwɔ ha.” Afei, Sally Jones bɛtu
mmirika akɔ afɔrebukyia no anim ntɛmso sɛdeɛ ɔbɛtumi aduru
hɔ (monhwɛ?), ɛfiri sɛ ɛno yɛ ne frɛ a ɛdi akyire. Mohu? Ɛno yɛ
sɛ ɔrema nkransɛm, anaasɛ adansedie, anaasɛ biribi.
149 Ɛno ne Pɛntɛkoste asafo a ɛreyɛ adwuma. Biribiara nni
hɔ a ɛbɛtumi ayɛ hɔ sɛ ahonhom bɔne bɛba mu, ɛfiri sɛ ayɛ
dada…Twerɛ Kronkron no na ama no pɛpɛɛpɛ, “Momma no
nyɛ nnidisoɔ, na ɛnyɛ mmiɛnsa; na momma mmienu anaasɛ deɛ
ɛboro saa mmu atɛn.” Ɛno ne asafo no. Nanso ɛnnɛ yɛwɔ ɛhefa?
Wɔhuri kɔ soro, wɔre-kɔso, wɔsere na wɔkɔ so berɛ a obi reka
kasa foforɔ; ɔfoforɔ rehwɛ adeɛ, ɔrekasa fa biribi foforɔ ho na
nipakuo pii ahyia; ɔhwɛfoɔ no reyɛ biribi; anaasɛ obi a nipakuo
ahyia ne ho. Ɛyɛ, ɛno nyɛ nokorɛ. Ebia ɔhwɛfoɔ no reka asɛm no,
na obi asɔre na wagyina no wɔ ɔno…Ebia merekenkan Twerɛ
Kronkron no na obi…Merekenkan Twerɛ Kronkron no, na obi
wɔ akyire hɔ a ɔreka kasa foforɔ. Oh, daabi! Mohu? Ɔsɛnkani
a ɔwɔ asɛnka pono no akyi reka asɛm no, na obi asɔre agyina
hɔ na ɔretwa n’asɛnka no so berɛ tiaa bi mu, ɔreka kasa foforɔ.
Ne nyinaa yɛ. Menka sɛ ɛnyɛ Honhom Kronkron no a, na mmom
ɛsɛ sɛ wo hunu sɛnea wɔde Honhom Kronkron no yɛ adwuma
(mohu?), sɛ wɔde No yɛ adwuma.

Afei, me—merefa…Mo wɔ berɛ ma baako bio? Afei, ɔkyena
yɛ Kwasiada. Afei, yɛbɛ…Momma yɛn…Baako nie. Me susu sɛ
ɛyɛ adom papa paa. Na afei, sɛ mo nyinaa bɛma me simma kakra
aka ho a, mepamo kyɛw. Na afei, mɛ…Mepɛ sɛ mo—mepɛ sɛ mo
nya yei. Me koraa yei botaeɛ bi nti. Yei ne me baako a ɛdi akyire.

Afei, ɛdikan,merebɛkenkan nnoɔmammienu a obi bisaeɛ no.
Ɛyɛ krataa sini dada bi, wɔde nsanoatwerɛ fɛɛfɛ bi na ɛtwerɛeɛ.
Me nni adwene biara deɛ ɔyɛ, din biara nhyɛ aseɛ—mma wɔn mu
biara.
98. Onuabarima Branham, ɛyɛ sɛ asɔfoɔ bɛtwe no tenten agye

sikawɔwɔn som ahodoɔmu, reka sɛ Onyankopɔn aka akyerɛ
wɔn sɛ dodoɔ wɔ atiefoɔ no mu a ɛsɛ sɛ wɔma dodoɔ sɛɛ? Sɛ
yei yɛ nokorɛ a, mepɛ sɛ me hunu. Anaasɛ sɛ ɛyɛ mfomsoɔ a,
mepɛ sɛ me hunu. Yei ama mayɛ basaa paa.

150 Afei, wahu, adamfoɔ, mereka akyerɛ wo, merebɛka akyerɛ
wo deɛ me susuo. Wohu? Afei, ɛno nkyerɛ sɛ ɛyɛ nokorɛ. Me susu

sɛ ɛyɛ hu paa.
151 Afei, me susu yei. Onyankopɔn somaa me kɔɔ abɔnten. Me
hunuu berɛ bi a na ayɛ sɛ meyɛ…Name—me nni sika koraa. Na
meka sɛ, “Momfa prɛte a wɔde gyegye afɔdeɛ no nkɔ.”

Na ɔhwɛfoɔ no bɛba me nkyɛn na waka sɛ, “Hwɛ, Billy, yɛde
ka dɔlla mpem aha nnum anadwo yi, Abarimaa. Wowɔ sika no
wɔ Jeffersonville a wode bɛtua anaa?”
152 Mɛka sɛ, “Ne nyinaa yɛ. Onyankopɔn na ɔsomaa me ha, anyɛ
saa a anka me mma. (Wohu?) Wo deɛ fa prɛte a wɔde gyegye
afɔdeɛ no kɔ.”

Na ansana nhyiamu no baa awieɛ no, obi kaa sɛ, “Wo nim,
Awurade detoo m’akoma so sɛ mema dɔlla mpem nnum.” Hwɛ,
mohu? Ɛdikan, ma ɔni wanim na yɛ saa.
153 Mennye nni sɛ wobɛtwe, na wasrɛ, na worebɔ besea. Me susu
sɛ ɛnyɛ ade papa. Afei, onuabarima, sɛ wo yɛ saa a, mma me nha
w’atenka. Wohu? Wo—wo bɛtumi anya kwan-a-ɛfiri Nyankopɔn
hɔ ayɛ. Nanso merekasa ama me ho. Menye saa nni.
154 Afei, me nim asɔfoɔmpo sɛwɔkɔ nawɔka sɛ…Megyinaa hɔ,
ɛnkyɛree koraa…Afei, yei nyɛ Pɛntɛkostefoɔ, yei yɛ…Ɛyɛ, ɛyɛ
asafo ahodoɔ no (wohu?), asafo afoforɔ no. Na ɛyɛ kamp nhyiamu
kɛseɛ. Gertie, na woka me ho, na dodoɔ no wɔ hɔ. Na wɔfaa awia
no nyinaa wɔ asɔrefekuo bi a agye din—mmienu anaasɛ mmiɛnsa
a wabom (ɛno ne daa daa asafo no, te sɛ yɛn abɛɛfo asafo a ɛwɔ
kuro no mu no, ɛne deɛ ɛkeka ho) wɔ nhyiamu kɛseɛ bi ase—na
wɔfaa awia no nyinaa, de gyinaa apa no so—ɛna wɔrehunahuna
sɛ Onyankopɔn bɛsɛe wɔn nnɔbaeɛ, ɔbɛmawɔnmmɔfra mmubuo
yadeɛ, ɛne nnoɔma te saa, sɛ wɔamfa ntoboa anhyɛ saa nhyiamu
no mu a. Ɛno ne nokorɛ no pɛpɛɛpɛ, a ɛyɛ saa Twerɛ Kronkron
yi da m’anim. Me kaa sɛ, “Ɛyɛ abususɛm ma Onyankopɔn ɛna
ɛkɔ ma N’akyidifoɔ.” Sɛ Onyankopɔn soma wo a, Ɔbɛhwɛ wo so.
Sɛ Ɔnsomaa wo a, ɛnneɛ ma asɔrefekuo no nhwɛ wo so. Nanso—
nanso wo…Sɛ Onyankopɔn soma wo a, Ɔbɛhwɛ wo so.
99. Na Bronya agorɔ a wɔdi no Honhom Kronkron asafo mu

nsoɛ?
155 Ɛyɛ, sɛ ɛfa Kristo ho a, ne nyinaa bɛyɛ papa. Mmom sɛ ɛfa
Santa Claus ho a, mennye no nni. Me—manyini—manyini afri
saa mu. Mennye Santa Claus nni koraa. Mohu? Ɛna saa Bronya
nnoɔma nketenkete yi a wɔwɔ no, me susu sɛ ɛyɛ nkwaseasɛm.
Na…Mmom me susu sɛ wɔayi Kristo nyinaa afiri Bronya mu
ɛna wɔde Santa Claus ahyɛ mu.
156 Na Santa Claus yɛ anansesɛm mu nipa. (Ɛnyɛ sɛ mereha
mo mu binom atenka, mewɔ anidasoɔ, ɛfa mmɔfra no ho.)
Nanso mɛka makyerɛ mo. Ɛnkyɛree wɔ ha, ɛbɛyɛ mfirinhyia
aduonu-nnum, aduasa a abɛsene korɔ ni, berɛ a ɔsɔfoɔ bi a
ɔwɔ saa kuro yi mu no, ɔhwɛfoɔ a ɔwɔ—ɔwɔ asɔre kɛseɛ bi
wɔ kuro yi mu ha, a na me nim no yie paa, m’adamfo papa

paa, ɔbaa me nkyɛn. Na Charlie Bohannon (Onuabarima Mike,
wokae Charlie Bohannon, m’adamfo paa no)…Me tenaa ne
ɔfese hɔ na mekaa sɛ, “Merenka nkyerɛ me mmɔfra da anaasɛ
me mma me mmanananom nka saa atɔro no bio.” Ɔkaa sɛ,
“Me ara m’abarimaa kumaa bi baa me nkyɛn berɛ a wɔanya
mfirinhyia dummienu, na ɔrekasa fa Santa Claus ho…”Na ɔno,
ɔkaa sɛ, “Adɛn…Ɔdɔfoɔ, me wɔ biribi ka kyerɛ wo,” ɔkaa sɛ,
“Maame…” Wo nim, na ɔkɔɔ so ka kyerɛɛ no deɛ ɔyɛɛeɛ.

Afei ɔsane baaeɛ akyire no, ɔkaa sɛ, “Afei, Papa, yei yɛ Yesu
korɔ no ara bi?”
157 Ka nokorɛ no. Santa Claus yɛKatolik atorɔsɛm bi a ɛfa onipa
bi ho, Kris Kringle anaasɛ Ɔhoteni Nicholas, akɔkora Germani
Katolik ɔhoteni bi a na ɔwɔ hɔ mfirinhyia pii a abɛsene korɔ a
na ɔnam reyɛ mmɔfra papa. Na wɔde bɛwuraa mu sɛ atetesɛm.
Nanso Yesu Kristo ne Onyankopɔn Ba no. Ɔyɛ kann, ɛna Ɔte ase.

Afei, asɛmmisa bi wɔ ha, ɔbaako a ɛdi akyire no, a ɛyɛ paa…
158 Afei hwɛ. Wo bɛtumi ne me nnyɛ adwene wɔ ɛno ho. Nanso
sɛ wo ne me nnyɛ adwene a, monkae, ma no nyɛ adamfoɔ mu,
wo bɛyɛ saa? Me dɔ wo, na me mpɛ sɛ—me mpɛ sɛ mɛha woɔ. Me
yɛ, mepɛ sɛ me di nokorɛ. Sɛ mentumi a…sɛ meka atorɔ kyerɛ
m’abarimaa a, ɛnneɛ na me yɛ ɔtorofoɔ. Wohu? Mepɛ sɛ me ka
nokorɛ kyerɛ no.
159 Afei, mekaa Santa Claus ho asɛm kyerɛɛ no, mekaa sɛ,
“Aanet, nokorɛ, Santa Claus wɔ hɔ. Monhwɛ Papa wɔ Bronya
anadwo.” Wahu? Aane.
160 Mo nim, da bi na me wɔ fam hɔ, ɛna me sɔɔ no wɔ saa
abaayewa kumaa no so sɛ mɛhwɛ. Wɔtuaa me ka ansana ɛnnora
akyi. Na mewɔ dan no mu. Na wɔgyina hɔ, wɔ Quaker Maid fam
hɔ. Na mekɔɔ fam hɔ kɔtɔɔ nnoɔma. Na enti yɛn, meyere ɛne me,
na yɛwɔ mu hɔ. Na abaayewa kumaa bi wɔ hɔ, na ɔnnii bɛyɛ
abosome dunnwɔtwe, na ɔgyina hɔ, rekɔ, reto dwom, “Dingle
Bells, Dingle Bells…” Na me kaa sɛ…Ɔwɔ n’adwa ketewa no
mu, mo nim, na ɔte teaseɛnam ketewa yi akyi.

Me kaa sɛ, “Worehwehwɛ Santa Claus anaa?”

Ɔkaa sɛ, “Ɔno ne me papa, Owura.”

Me kaa sɛ, “Nhyira nka w’akoma ketewa no, Ɔdɔfoɔ. Wo wɔ
nyansa.”

Afei, deɛ ɛyɛ kama paa nie, nnamfonom. Na wɔ yei mu
no…Afei merebɛwie. Oh, ɛyɛ—ɛyɛ Twerɛsɛm hopɛfoɔ, nanso
ɛyɛ kama paa ma onipa biara a ɔpɛ sɛ ɔyɛ. Na ɛkaa me ho
mfirinhyia pii ɛne mfirinhyia pii; na ɛnam Onyankopɔn adom
nko ara so…Name yere a ɔsombo, ɔte akyire hɔ seesei ara, berɛ
a ɔtee sɛ me nyaa saa asɛmmisa no awia yi no, ɔbaa no kaa sɛ,
“Bill, sɛn na wo yi ano saa?” Ɔkaa sɛ, “Ɛyɛ me ara nwanwa berɛ
biara.” Me kaa sɛ, “Mantumi ante aseɛ da.” Na me kaa sɛ…

Me kaa sɛ, “Bra anadwo yi, M’akomamutɔfe. Me nam
Onyankopɔn mmoa so na mɛyɛ deɛ mɛtumi nyinaa.”

100. Onuabarima Branham, mepawo kyɛw kyerɛkyerɛ Hebrifoɔ
6:4 kɔsi 6 mu.

161 Ɛno yɛ berɛ baako a ɛyɛ paa…Hwɛ, afei ɛsɛ sɛ mo hwɛ
ha wɔ yɛn gyidie ho, adom, agyedifoɔ ahobammɔ, ahotefoɔ
mmɔdemmɔ, animia, mmom, a ɛfiri ahotefoɔ no. Hebrifoɔ ti 6
no, 4 kɔsi 6.

Afei, sɛ ntɛm ara ɔno…awieɛ yei a, afei me wɔ anidasoɔ sɛ
Onyankopɔn bɛboame ama ɛmu ada hɔ kann amamo. Ɛyɛme ya,
me—mewɔmeNkransɛm dema anadwo yi; ebiamɛka adekorɔ no
ara bi wɔ anɔpa no wɔ—wɔ ɔsom no mu. Afei na merekɔ.
162 Afei, yei yɛ kama paa. Mohu? Afei, ɛsɛ sɛ mo hwɛ. Afei
monkae, yɛgyedi na yɛkyerɛkyerɛ wɔ asafo yi mu, ɛnyɛ sɛ obiara
sɔre na wateam, obiara a ɔka kasa foforɔ no, obiara a wo kyea
ɔsɛnkani no nsam no, ɔwɔ Daa Nkwa. Nanso yɛgyedi sɛ wanya
Daa Nkwa a, sɛ Onyankopɔn na ɔde Daa Nkwa ama wo a, wanya
No daa. Mohu? Ɛfiri sɛ monhwɛ. Sɛ anyɛ saa a, na Yesu ayɛ
ɔtorɔ kyerɛkyerɛfoɔ. Wɔ Ɔhoteni Yohane 5:24, Ɔkaa sɛ, “Deɛ ɔtie
Me Nsɛm na ɔgye Deɛ ɔsomaa Me no die no wɔ Daa Nkwa, na
ɔremma atemmuo mu da, na watwa mu afiri owuo mu kɔ Nkwa
mu.” Afei, ɛne No ngye akyinyeɛ. “Deɛ Agya no de ama Me
nyinaa…Onipa biara rentumi mma Me nkyɛn gyesɛ Agya no
twe no. (Mereti Twerɛsɛm no mu.) Obiara a ɔba no…Obiara
rentumi mma Me nkyɛn gyesɛ M’Agya twe no kane. Na deɛ
M’Agya de ama Me no nyinaa bɛba Me nkyɛn. (Mohu?) Na deɛ
ɔba Me nkyɛn nyinaa no, Mɛma wɔn Daa Nkwa (Ɔhoteni Yohane
6), na mɛnyane no nna a ɛdi akyire no.” Ɛno ne N’asɛm.
163 Afei monhwɛ. Sɛ mepɛ sɛ mesane kɔ Efesofoɔ ti 1 no, Paulo
reka asɛm no…Afei, Korintofoɔ no, na ɔbaako wɔ kasabi ɛna
nnwom. Mo hyɛɛ no nso sɛ na asafo foforɔ no nni saa haw no.
Wanka biribiara amfa ho da. Ɔkaa kasa foforɔ baabiara wɔ Efeso
asafo no mu, Roma asafo no? Daabi! Na wɔwɔ kasa foforɔ ɛna
biribiara te sɛKorintofoɔ no yɛɛeɛ, nanso nawɔatoto no pɛpɛɛpɛ.
Korintofoɔ no antumi antoto no pɛpɛɛpɛ. Mohu? Mmom Paulo
kɔɔ hɔ na ɔtotoo asafo no pɛpɛɛpɛ.

Afei, ɔno…Me gyedi, sɛdeɛ Oral Roberts ka sɛ,
“Onyankopɔn yɛ Onyankopɔn papa.” Mo nnye saa nni anaa?
164 Na wo ka sɛ, “Ɛyɛ, ɛdeɛn na ɛfa Pentekostefoɔ no kasa foforɔ
no ho afei, Onuabarima Branham?” Me susu sɛ wɔwɔ Honhom
Kronkron no. Nokorɛ wɔyɛɛe. Ne nyinaa yɛ, adɛn? Hwɛ. Mo
gyedi sɛ Ɔyɛ Onyankopɔn papa? Toma kaa sɛ berɛ bi, “Wo nim,
Awurade…”

Wɔn a aka no nyinaa gyee No diiɛ. Wɔkaa sɛ, “Oh, yɛnim sɛ
Ɔyɛ kann!”

“Oh,” Toma kaa sɛ, “daabi, daabi, me nnye nni. Kwan baako
pɛ a mɛgye adie, ɛsɛ sɛ me nya adanseɛ bi. Ɛsɛ sɛ me de me
nsateaa wura Ne mfe na mekeka wɔ Ne nsa mu.”

Ɔyɛ Nyankopɔn papa. Ɔkaa sɛ, “Bra, Toma. Wo nie.”
“Oh,” Toma kaa sɛ, “afei me gyedi.”

165 Ɔkaa sɛ, “Aane, Toma, berɛ a wahu Me akyire no, na wo
sɔɔ Me mu no, na wode Me nsa…wo nsa kaa Me mfe mu no,
wo gyedi. Nanso nhyira kɛseɛ paa ne wɔn a wɔnhunuuɛ nanso
wɔgyedie.” Ɔyɛ Nyankopɔn papa. Ɔma wo w’akoma so adeɛ, te
saa. Mmoma yɛngye No nni. Ɛno ne ɔno—ɛno ne—ɛno ne bɔtorɔ
wuo a ɛkɔ Satan soɔ. Sɛ onipa faOnyankopɔn sɛdeɛN’Asɛm teɛ a,
onuabarima, ɛno bɛkumSatan berɛ biara. Ɛno ne bɔtorɔ a ɛmu yɛ
den a saa Satan no bɛtumi anya, berɛ a onipa bɛfa Onyankopɔn
sɛdeɛ N’Asɛm teɛ. Aane, owura. Sɛdeɛ me kaa sɛ, “Ɛnyɛ onipa
nko ara na ɔbɛtena ase (Yesu, anadwo foforɔ no), na mmomAsɛm
biara a ɛbɛpue…”
166 Afei, monhyɛ yei nso. Afei merebɛfiri aseɛ nyiyimu a ɛdikan
no:

Enti momma yɛmfa Kristo mfitiaseɛ nkyerɛkyerɛ nto
nkyɛn, na yɛmpere nkɔ deɛ ɛyɛ pɛ no mu;… (Afei,
adeɛ a ɛdikan a mepɛ sɛ mo hunu: hwanom na Paulo
rekasa kyerɛ wɔn wɔ ha? Hebrifoɔ. Wɔka sɛ, “Hebrifoɔ,”
wɔ soro, Hebrifoɔ Nwoma no. Ɛyɛ nokorɛ saa? Yudafoɔ
no a na wɔapo Yesu no…Mo tumi—mo te aseɛ seesei?
Ɔrekasa kyerɛ Yudafoɔ no, ɔrekyerɛ wɔn mmara no
sunsum a abɛyɛ Kristo nsɛsoɔ. Nnoɔma dada no nyinaa
yɛ foforɔ no nsɛsoɔ. Afei monhwɛ.)
…yɛmfa Kristo mfitiaseɛ nkyerɛkyerɛ no nto nkyɛn,

na yɛmpere nkɔ deɛ ɛyɛ pɛ mu;…
167 Afei, ɔrekasa kyerɛ wɔn fa nkyerɛkyerɛ no ho. Momma yɛnkɔ
na yɛnkenkan mfa nnoɔma a ɛyɛ pɛ no ho. Afei, mo yɛ pɛ wɔ
Onyankopɔnmomu berɛ aHonhomKronkron no asɔmo ano kɔsi
mo gyeɛ da no. “Deɛ Onyankopɔn awo no no (Yohane a Ɔdikan)
nyɛ bɔne; ɛfiri sɛ ɔrentumi nyɛ bɔne, ɛfiri sɛ Nyankopɔn Aba te
ne mu.”
168 Onipa a Honhom Kronkron ahyɛ no mma no, ɔnwene sɛ
wahyɛ no mma, nanso deɛ Onyankopɔn Honhom awo no no nyɛ
bɔne, ɛfiri sɛ Onyankopɔn Aba no wɔ ne mu, na ɔrentumi nyɛ
bɔne. Wohu? Twerɛ Kronkron no ka saa? Enti ɛno na ɛwɔ hɔ
no. Wo yɛ…Ɛnyɛ deɛ wo yɛ, deɛ, ɛyɛ deɛn, ɛnyɛ deɛ ewiase
susu fa wo ho, ɛyɛ deɛ Onyankopɔn susu fa wo ho. Wohu,
wohu? Worentumi…Ɛbɛyɛ dɛn na mɛtumi anya ahyɛdeɛ bi a
kuro no mu panin atwerɛ, sɛ mɛtumi atu mmirika akwansini
aduannan dɔnhwere biara kuro no mu, na polisini biara bɛkye
me? Mentumi. Ɛbɛyɛ dɛn na mɛtumi ayɛ bɔne berɛ a mogya
afɔrebɔ wɔ hɔ wɔ Onyankopɔn anim daadaa, baabi a Ɔrentumi
nhu me mpo; berɛ a bambɔ bi wɔ ɔno—wɔ ɔno…ɛwɔ m’anim

ɛna Onyankopɔn, Mogya bambɔ? Ɛfiri sɛ yawu, na yɛn nkwa asie
wɔ Kristo mu nam Onyankopɔn so, na Honhom Kronkron no asɔ
yɛn ano. Ɛbɛyɛ dɛn na wobɛtumi ayɛ biribi bɔne wɔ Onyankopɔn
anim wɔ wiase? “Sɛ yɛboapa kɔyɛ bɔne (Hebrifoɔ 10) akyire yi a
yanya Nokorɛ no mu nimdeɛ no a, na bɔne ho afɔdeɛ biara nni hɔ
bio.” Ɛmu ha no ɛrentumi nyɛ hɔ (hwɛ?) sɛ wobɛboapa ayɛ bɔne.
169 Afei, momma yɛnkɔ y’anim na yɛnkenkan. Ne nyinaa yɛ.

…ɛyɛ pɛ no mu; na yɛamfa nnwuma funu mu
adwensakyera ne—Nyankopɔn, ho…gyidie anto fapem
bio,
Ne asubɔ ahodoɔ ho nkyerɛkyerɛ,…ne nsagusoɔ, ɛne

awufoɔ sɔreɛ, ɛne…daa atemmuo.
Na yei…yɛbɛyɛ, sɛ Onyankopɔn ma kwan a.
(Afei ɛha na wɔpɛ sɛ wɔfiri aseɛ, ɛfiri nyiyimu 4 no.)

Na ɛntumi mma sɛ wɔn…wɔanya hann pɛn, na wɔaka
ɔsoro akyɛdeɛ no ahwɛ, na wɔanya Honhom Kronkron
no bie,
Na wɔaka Onyankopɔn asɛm a ɛyɛ no ahwɛ, ɛne wiase

a ɛrebɛba no ahoɔden ahwɛ,
sɛ wɔfiri ho hwe ase a, wɔbɛdane—wɔbɛdane wɔn

foforɔ akɔ adwensakyeramu; wɔn awɔsɛnee Nyankopɔn
Ba no bio ma wɔn ho, na wɔde no kɔ animguaseɛ mu.

170 Afei, afei, ɛno te sɛ, ɛfiri kwan a wo rekenkan no wɔ hɔ no, sɛ
onipa bɛtumi anya Honhom Kronkron no, na afei wasane n’akyi
na wayera. Nanso ɛrentumi mma sɛ ɔbɛyɛ saa. Mohu? Ɔrentumi
nyɛ saa. Sɛ ɔyɛɛ saa a, na Kristo dii atorɔ. Mohu? Ɛrentumi mma
da sɛ wɔn a wɔanya hann pɛn. Afei, monhwɛ ha. Deɛ ɔrekasa
kyerɛ no no? Ɔrekasa kyerɛ saa Yudafoɔ no a wɔte ɛhyeɛ soɔ no.
Wanka da sɛ onipa a Honhom Kronkron ahyɛ no mma; ɔkaa sɛ,
“Sɛ waka Onyankopɔn Asɛm no ahwɛ a.”
171 Afei momma me nka no abɛbuo mu, sɛdeɛ mobɛhunu na
ɛmpa mo ho. Afei, ɔretwerɛ akɔma saa Yudafoɔ no. Wɔn mu
binom ayɛsɛ agyedifiɔɔ. Mohu? Ɔkaa sɛ, “Afei, yɛrebɛgyae saa
nnwuma yi na yakɔso akasa afa pɛyɛ no ho.” Ɔkaa sɛ, “Afei,
yɛrekasa afa asubɔ ahodoɔ ho, ɛne awufoɔ sɔreɛ, ɛne nsagusoɔ,
ɛna biribiara; nansomomma yɛnkɔ y’anim seesei nkasamfa pɛyɛ
ho. Afei, yɛrebɛkasa afa berɛ a wo ba Honhom Kronkron no mu.
Afei, mo abɛgyina nhyiamu no ase akyɛre…”
172 Na mo ahunu saa nkurɔfoɔ no. Wɔbɛtena hɔ; wɔrenkɔ mu
anaasɛ wɔrempue. Wɔn anisɔ Honhom Kronkron no. Wɔbɛba
ha bi. Na ebia Honhom Kronkron no yɛ biribi na, nnipa no,
wɔbɛsɔre na wateam, na wahuri akɔ soro ne fam wɔ fam hɔ,
nanso wɔmpɛ sɛ wɔn ara bɛgye No. Daabi, daabi! Mohu? Na
wɔbɛka sɛ, “Oh, aane, ɛno yɛ papa. Oh,me nnim fa ɛno ho seesei.”
Hwɛ, hwɛ, hwɛ? Wɔn a wɔayɛ sɛ agyedifoɔ. Wɔbɛnee kɔsii sɛ na
wɔtumi ka No hwɛ, nanso wɔn nsa anka No. Mohu? Afei, wɔtena

ho kyɛre paa kɔsi sɛ akyire yi no wɔfiri ho koraa. Mɛtumi abobɔ
bebree din a na wɔwɔ asɔrefie ha, a wɔayɛ adekorɔ no ara bi.
Wɔahwe ase wɔ kwan no nyinaa so bio, sɛ wɔredane wɔn ho aba
adwensakyera mu, adwensakyera biara nni hɔ ma wɔn. Wɔhoo
Honhom no werɛ firii wɔn ho. Wɔabɛn ho paa kɔsi sɛ…

173 Ɛha, sɛ mo ne me bɛbue akɔ a (mo nni berɛ, me
nim, seesei) nanso sɛ mobɛbue akɔ Deuteronomium ti 1 na
mokenkan a, mobɛnya adekorɔ no ara. Meretwerɛ ato hɔ seesei,
Deuteronomium ti 1. Afei, na yɛmfiri aseɛ wɔ nyiyimu 19 no
na yɛnkenkan nkɔsi 26 no. Deuteronomium…Mobɛhunu sɛ…
Afei monhwɛ. Israel nyinaa…Deɛ saa nkurɔfoɔ no yɛɛeɛ no,
wɔbaa Kadesh-barnea. Oh, me hunu biribi! Saa hyiadan yi, saa
Pentekoste wiase yi wɔ Kadesh-barnea seesei ara. Saa yɛ nokorɛ
paa, Onuabarima Neville. Yɛwɔ Kadesh-barnea, a ɛyɛ ewiase
atemmuo adwa no (na ɛyɛ atemmuo adwa).

174 Na akwansrafoɔ pueei. Yoshua kaa wɔ ha sɛ, “Afei, me somaa
akwansrafoɔ bi,” anaasɛ Mose, mmom, “Me somaa akwansrafoɔ,
dummienu, ɔbaako firi, onipa baako firi mo abusua biaramu.Me
somaa wɔn kɔɔ sɛ wɔnkɔsra asase no so na wɔnsane mfa amaneɛ
mmra.” Ɛyɛ nokorɛ saa?

Na berɛ a wɔsane baaeɛ no, na ɛyɛ dummienu no mu nkron
na wɔkaa sɛ, “Oh, ɛyɛ asase papa, nanso oh, ahummɔborɔ,
yɛrentumi mfa. Oh, me! Amorifoɔ No wɔ hɔ, na yɛtesɛ mmɛbɛ wɔ
wɔn ani so.Wɔyɛmmarima awɔwɔ akodeɛ.Wɔwɔ afasuo akaseɛ.
Oh, ɛyɛ nso…adɛn, yɛbɛnya a anka yɛwuwu wɔ Misraim nohoa
sɛ anka wode yɛn bɛba ha.”

175 Mmom, Kaleb kumaa dada ne Yoshua huri gyinaa hɔ na
wɔdwodwoo wɔn; ɔkaa sɛ, “Yɛbɛtumi afa ama no aboro so.”
Aane, owura! Ɔbaako bi na ɔwɔ hɔ no. Afei hwɛ. Ɛdeɛn na ɛsiiɛ?
Kaleb ne Yoshua na wɔnim sɛ Nyankopɔn na ɔmaa bɔhyɛ no:
“Memfa ho sɛnea ɛyɛ kɛseɛ fa, dodoɔ a akwansideɛ no dɔɔso,
sɛnea ne tenten teɛ, sɛnea wɔso fa, ɛno ne no nni hwee yɛ.
Onyankopɔn na ɔkaa saa, na yɛbɛtumi afa.” Na monim sɛ wɔn
ne nnipa baanu pɛ a, wɔfiri saa ɔpepem mmienu ne fa no mu, a
wɔtwa kɔɔ asase no soɔ? Ɛfiri sɛ wɔkoraa wɔn gyidie so wɔ deɛ
Onyankopɔn kaa sɛ ɛyɛ Nokorɛ no mu. Amen!

176 Asɔrefie no, seesei ara, ɛsi hɔ wɔ Kadesh-barnea. Monhwɛ,
saa nkurɔfoɔ no bɛnee ara sɛ wɔkaa bobe aba hwɛɛe firii asase
no so. Wɔdii bobe aba. Berɛ a Kaleb ne wɔn kɔɔe na wɔde bobe
baaeɛ no, saa nnipa no bi tetee bi na wɔdiiɛ. “Oh, wɔyɛ papa,
nanso yɛrentumi nyɛ.” “Wɔn awɔakaOnyankopɔn adwuma papa
no ahwɛ, na wɔaka Honhom Kronkron no ahwɛ, wɔahunu Ne yɛ
paa no, wɔaka No ahwɛ, wɔaka Onyankopɔn Asɛm no ahwɛ…”
Moahu ɛno? Saammarima nomu biara nni hɔ, wɔnmu baako nni
hɔ a wɔmaa no traaeɛ. Wɔwuwui wɔ wɔn ara asase so, wɔ serɛ
no so ha. Wɔantra da, nso wɔbɛnee dodoodosɛ wɔkaa No hwɛɛe,

nanso ɛnyɛ adom ɛne gyidie dodoodo a yɛde bɛfa No. Ɛno ne deɛ
ɛteɛ.
177 Afei. Afei montie saa onipa a ɔsomboɔ no a ɔtwerɛɛ saa
krataa no. Momma yɛnkenkan nyiyimu a ɛdisoɔ no. Monhwɛ
simma kakra. Monhwɛ Paulo. Afei momma yɛnkenkan deɛ ɛtɔso
7 no:

Na asase no…nom osuo a ɛtaa tɔ gu soɔ no, na ɛfifiri
aduane a ɛyɛmawɔn awɔn nti wɔdɔ no, nya Nyankopɔn
hɔ nhyira no bi:
Nanso deɛ ɛfifiri nkasɛɛ ɛne hwerɛmo no ɛmfra, na

ɛbɛn nnuabɔ; a n’awieɛ ne ɔhyeɛ.
178 Afei, hwɛ deɛ ɔkaaeɛ? Afei monhwɛ. Na asɛmmisa yi wɔ ha;
afei, na afei yɛbɛwie…Saa adeɛ yi na ɛpɛ sɛ ɛku me mfie pii.
179 Me kɔɔ nhyiamu bi ase berɛ bi a na nnipa reka kasa foforɔ
wɔ Mishawaka, Indiana. Afei, me gyina me ara me dɔm anim.
Mo ate saa nnipa no…wɔtee sɛ mereka m’abrabɔ mu nsɛm, na
ɔbarima tuntum no a ɔkaa sɛ, “Ɔno nie. Ɔno nie.” Afei, me kaa
saa.
180 Nanso wɔn a aka no: Me hunuu mmarima mmienu. Na
wɔyɛ…Ɔbaako bɛma nkransɛm, ɔfoforɔ baako no akyerɛ aseɛ.
Ɔfoforɔ baako no ma nkransɛm, na ɔfoforɔ baako no nso akyerɛ
aseɛ. Na onuabarima, na wɔyɛ nokorɛ. Ɛyɛ yei…Me susuu sɛ,
“Ɛdeɛn na merehunu yi! Me nhunuu biribiara te saa da.” Me
kaa sɛ, “Me wɔ abɔfoɔ ntam.” Me susuu sɛ, me nhunuu biribiara
da…Ɔbaako kasa, na ɔfoforɔ no…
181 Na mete akyire hɔ, sɛ ɔsɛnkani kumaa bi, wo…[Ahoma no
so yɛ hunu—Ɔs.]…mmarima baanu no ɛtɔ dabi a na wɔnkyea
wɔn nsam. Me nhunuu saa nnipa yi bi da wɔ m’abrabɔ mu.
Wɔbɛka nkransɛm, na ɔfoforɔ no akyerɛ aseɛ. Na me, me! Na ɛyɛ
nwanwa! Baako, kasa na ɔfoforɔ baako no akyerɛ aseɛ. Baanu
no…Na wɔdane fitaa berɛ a wɔbɛma wɔn nsa so akɔ soro. Me
susuu sɛ, “Oh, me, me! Ɛhe na na me wɔ me nkwa nyinaa? Yei ne
adeɛ no!” Me kaa sɛ, “Me, Pɛntɛkostefoɔ no yɛ nokorɛ.” Saa yɛ
nokorɛ paa.
182 Menhunuu nnoɔma pii da gyesɛ deɛ na ɛwɔ fam ha pɛɛ
no, baabi a ɔno…Ebia mmaa dodoɔ bi a wɔwɔ dwumadie bi
baabi. Na wɔrekasa gyegyeegye; na ɔbaako frɛ ɔfoforɔ no, “pɛtɛ
buo,” ɛna, wo nim, te saa, wɔne wɔn ho kasa gyegyeegye. Wɔnni
buo ma seesei mmaa anaasɛ obiara, mmom ɛyɛ…Ɛyɛ—ɛwɔ fam
koraa. Sɛ mo mu biara…Mokae, Onuabarima Graham. Na wo
yɛ abarimaa ketewaa bi wɔ saa berɛ no. Na enti, saa kwan no ara
so na ɛteɛ.

Name tiee ɛno, na me susuu sɛ, “Oh, me, maba abɔfoɔ ntam.”
183 Dakoro bi merefa efie no ho ntweaso hɔ no, ɛbɛyɛ da a ɛtɔso
mmienu no, me hyiaa ɔbarima no mu baako. Me kaa sɛ, “Wo ho
te sɛn, Owura?”

Ɔkaa sɛ, “Wo ho te sɛn?” Ɔkaa sɛ, “Ɛyɛ…Wo din de sɛn?”
Na me kaa sɛ, “Branham.”
Ɔkaa sɛ, “Wo firi hen? Ɛha?”
Na me kaa sɛ, “Daabi, me firi Jeffersonville.”
Ɔkaa sɛ, “Ɛyɛ, saa yɛ. Wo yɛ Pentekosteni?”
Me kaa sɛ, “Daabi, owura, menyɛ saa.” Me kaa sɛ, “Mengye

Pentekostefoɔ kwan a wɔnya Honhom Kronkron no nto mu,” Me
kaa sɛ, “nanso,” me kaa sɛ, “Me wɔ ha sɛ mɛsua adeɛ.”
184 Ɔkaa sɛ, “Ɛyɛ, ɛyɛ fɛ paa.” Na merekasa kyerɛ no, merekyere
ne honhom (te sɛ ɔbaa no wɔ abura no ho), na ɔyɛ Kristoni mapa.
Onuabarima, me kyerɛ sɛ na ne mu nyinaa yɛ papa. Na ɔyɛ papa.
Afei, mo nyinaa…Dodoɔ sɛn na na mo wɔ me nhyiamu ase na
moahunu saa nnoɔma no sɛ asie? Mo ahu? Na ɔbarima no yɛ
pɛpɛɛpɛ paa. Enti afei, me—me susuu sɛ, “Ɛhɔ! Me, sɛnea ɛyɛ
nwanwa fa!”
185 Wɔ saa anwummerɛ nomu no, awia berɛ no, me hyiaa ɔfoforɔ
no. Me kaa sɛ, “Wo ho te sɛn, Owura?”

Ɔkaa sɛ, “Wo ho te sɛn? Wo din de sɛn?” Na meka kyerɛɛ no.
Na ɔkaa sɛ, “Wanya…Wo yɛ—wo yɛ Pentekosteni anaa?”

Me kaa sɛ, “Daabi, owura, ɛnyɛ Pɛntɛkoste pɛpɛɛpɛ, me
nsusu saa.” Me kaa sɛ, “Mewɔ soro ha sɛ mɛsua adeɛ.”

Ɔkaa sɛ, Me kaa sɛ, ɔkaa sɛ, “Wo nyaa Honhom Kronkron no
pɛn?”

Me kaa sɛ, “Me—me nnim.” Me kaa sɛ, “Sɛdeɛ mo nyinaa
moanya no teɛ no, me susu sɛ menyaa bi.”

Na ɔkaa sɛ, “Waka kasa foforɔ pɛn?”
Me kaa sɛ, “Daabi, owura!”
Ɔkaa sɛ, “Ɛnneɛ na wo nyaa No.”

186 Namekaa sɛ, “Ɛyɛ,me—me susu sɛ ɛno yɛ nokorɛ.”Me kaa sɛ,
“Me nnim. Maka asɛm no bɛyɛ mfirinhyia mmienu, ɛsua,” na me
kaa sɛ, “Me nnim bebree fa Ho.” Me kaa sɛ, “Ebia me nnim.” Me
kaa sɛ, “Mentumi nte aseɛ…”Ɛfiri sɛ ɛdeɛn, namerebɔmmɔden
sɛ mɛsɔ ne mu wɔ hɔ (wahu?), na makye no. Na berɛ a me yɛɛ
saa no, sɛ na mahyia nyaatwomni pɛn a, na ɛmu baako na ɛwɔ
hɔ no. Na ne yere tiri-yɛ tuntum; na ɔne ɔbaa a ne tiri nwi yɛ-
kɔkɔɔ na ɛteɛ, ɔne ɔbaa no wɔ mmɔfra mmienu; na ɔreka kasa
foforɔ, na ɔrekyerɛ aseɛ pɛpɛɛpɛ sɛdeɛ ɛbɛtumi biara. Na me kaa
sɛ, “Afei, Awurade, deɛn na makɔ wura mu yi?” Mefiri abɔfoɔ
no mu, na me nnim deɛ mawura mu yi. Me kaa sɛ, “Me—me—
me nyinasoɔ yɛ baako; ɛsɛ sɛ ɛyɛ Twerɛ Kronkron no. Ɛsɛ sɛ ɛyɛ
nokorɛ.Mfomsoɔ bi wɔ baabi, Awurade. Ɛbɛyɛ dɛn na saa bɛtumi
ayɛ hɔ?”
187 Me kɔɔ nhyiamu no ase saa anadwo no, na saa Honhom no
sianeeɛ; na onuabarima, wo tumi nya Ne mu atenka, sɛ Ɛyɛ

Honhom Kronkron no. Aane, owura! Sɛ Ɛnyɛ saa a, na Ɛne me
honhom di adanseɛ sɛ Ɛyɛ Honhom Kronkron no a. Na meyɛ
ɔsɛmpakani abranteɛ, na me nnim sɛnea, dodoɔ fa honhom mu
nhunumu ho. Nanso na mete hɔ. Na me nim Onyankopɔn korɔ
no a ɔgyee me nkwa no, na ɛno yɛ atenka korɔ no ara…Me nyaa
atenka te sɛ deɛ na me nam nkuruiɛ no so no, na ɛyɛ atenka
nwanwasoɔ wɔ saa dan no mu. Me susuu sɛ…
188 Ɛbɛyɛ ɔha dunnum na wɔwɔ hɔ. Me susuu sɛ, “Me, oh me!”
Ekuo mmienu anaasɛ mmiɛnsa na na wɔahyia mu. Na me susuu
sɛ, “Meka sɛ, me! Ɛbɛyɛ dɛn na ɛbɛtumi ayɛ saa? Afei, saa
Honhom kɛseɛ no a ɛwɔ dan yi mu no resiane te sɛɛ; na ɛha,
monhwɛ sɛ yei rekɔso wɔ soro hɔ, saa anuanom no wɔreka kasa
foforɔ, wɔrekyerɛ aseɛ, wɔrema nkransɛm pɛpɛɛpɛ— na ɛmu
baako yɛ nyaatwomni na ɔfoforɔ no yɛ Onyankopɔn nnipa paa.”
Na me susuu sɛ, “Afei, mayɛ basaa. Me nnim deɛ menyɛ.”
189 Ɛyɛ, ɛno akyiri no, m’adamfo paa baako, Onuabarima Davis
(mo nim), firii aseɛ kaa sɛ me yɛ abaduaba. Ɛno yɛ abaayewa
bi buroniba, mo nim. Na enti, na meyɛ baakofoɔ, na enti me…
Ɔfirii aseɛ goroo me ho, na afei ɔkɔɔ so, asɛ ɔredi me ho agorɔ.
190 Na yɛreyɛ ketewa bi…Na mo maame ɛne yɛn nyinaa reyɛ
nhyiamu kakra wɔ meamea ahodoɔ pii. Na asɔrefie hɔ nyɛ—nyɛ
baabi a yɛkɔ saa berɛ no, na yɛreyɛ nhyiamu kakra wɔ meamea
pii. Na awieɛ no dakoro bi, akyire yi a wɔsii asɔrefie no wieeɛ no,
mfirinhyia pii akyire yi no, Me kɔɔ Green’s Mill me bodan no mu
sɛ merekɔbɔ mpaeɛ, ɛfiri sɛ na Onuabarima Davis aka nnoɔma
bɔne pii afa me ho wɔ—wɔ—ne krataa no mu. Na medɔ no. Na
mempɛ sɛ biribiara bɛsi, na me—me kɔɔ soro hɔ sɛ merekɔbɔ
mpaeɛ ama no. Na me kɔɔ soro hɔ, na me kɔɔ ɔbodan no mu. Na
me tenaa hɔ bɛyɛ nna mmienu. Na me kaa sɛ, “Awurade, fakyɛ
no. Ɔno—ɔnkyerɛ—ɔnkyerɛ saa.” Na me susuu sɛ, “Mo nim…”
Ɛbaa sɛ me dwenee Twerɛsɛm bi ho.
191 Na me pue kɔɔe. Na dua bi wɔ hɔ (saa dua no daso wɔ hɔ,
ɛnkyɛree koraa wɔ ha) na ɛda bepɔ no ase na ɛbea kwan ketewa
bi mu a ɛfiri nsuo no ho. Na me saa dua no ahoma, merehwɛ
mepɔ no—no akyiri hɔ, na me de me Twerɛ Kronkron no too hɔ
te sei. Me susuu sɛ, “Mo nim…” Na meredwene Twerɛsɛm bi
ho: “Kɔberedwumfoɔ no, wayɛ me bɔne paa, na mekaa nnoɔma
pii.” Mo nim…Me susuu sɛ, “Me gyedi sɛ mɛkenkan ɛno.” Me
buee Twerɛ Kronkron no mu, na me kaa sɛ, “Ɛyɛ…” Me pepaa
m’anim, na mframa no bɔɔe, na ɛbue kɔɔ Hebrifoɔ 6. “Ɛyɛ,” me
kaa sɛ, “ɛnyɛ baabi a ɛwɔ ne no.” Na mede No too akyire sei. Na
mframa bɔɔ no bio na ɛdanee No bio. Na me kaa sɛ, “Afei, ɛyɛ
nwanwa, sɛ mframa no rebɔ no ba akyire te saa.” Enti me susuu
sɛ, “Ɛyɛ, me gyedi sɛ mɛkenkan.” Na ɔkaa sɛ:

Na ɛntumi mma sɛ wɔn a wɔanya hann pɛn,…
na wanya Honhom Kronkron no bie, na wɔaka…
Onyankopɔn Asɛm no, ɛne wiase nnoɔma a ɛrebɛba no.

Me susuu sɛ, “Ɛyɛ, me nhunu biribiara wɔ ɛno ho.” Me
kenkane baa fam, ti a aka no. Biribiara nni mu. Me kaa sɛ, “Ɛyɛ,
ɛno—ɛnowiema ɛno koraa.”Name—me hunuu no te sei, na ɛsane
baa bio. Na me faa No kuraae, na me susuu sɛ, “Ɛyɛ, deɛn ne
no?” Me kɔɔso ara kenkanee, na me kenkanee, na me kenkanee,
me kaa sɛ, “Ɛyɛ, mentumi nte aseɛ.” Afei me kɔɔso…Na me
kenkane baa fam:

…ɛntumi mma sɛ wɔn a wɔanya hann pɛn,…
Ɛbaa fam ha baabi a ɛkaa sɛ:
Na asase no…nom osuo a ɛtaa tɔ gu soɔ no, na ɛfifiri

aduane a ɛyɛmawɔn awɔn nti wɔdɔ no, nya Nyankopɔn
hɔ nhyira no bi:
Nanso deɛ ɛfifiri nkasɛɛ ɛne hwerɛmo no ɛmfra, na…

ɛbɛn nnuabɔ; a n’atemmuo ne ɔhyeɛ.
192 Me kaa sɛ, “Mentumi nhunu deɛ ɛno kyerɛ?” Me…Afei,
na merenwene biribiara ho wɔ soro hɔ. Na meredwene saa. Na
afei berɛ a na mete hɔ no, Me susuu sɛ Awurade bɛma me
anisoadehunu afa Onuabarima Davis ne wɔn a na wɔwɔ fam hɔ
no ho. Namete hɔ; me hwɛɛe, na me hunuu biribi sɛ ɛredanedane
ne ho wɔ m’anim. Na ɛyɛ ewiase bi a ɛredanedane. Na me hunuu
sɛ wabubu ne nyinaa mu, ayɛ te sɛ wafuntum ne nyinaa. Na
Ɔbarima bi rekɔ a—a—a adeɛ kɛseɛ bi wɔ N’anim aba ayɛ no
mma, na berɛ a Ɔrekɔ no na Ɔredua aba no nyinaa wɔ asase no
so baabiara. Na Ɔfaa asase no ano wieeɛ no, ɛna Ɔfirii m’ani so
kɔɔe. Na berɛ a Ɔfirii m’ani so pɛ, na onipa bi a asɛ-ɔrewiawia
ne ho paa, a ɔhyɛ atadeɛ tuntum bi baaeɛ, ɔrekyinkyini hɔ te sei,
ɔrekɔ, hwew, hwew, ɔreto aba bɔne pii, hwew, hwew. Name hwɛɛ
no, na berɛ a asase no guso redanedane ne ho no…
193 Berɛ kakra akyi no ayuo fifiriiɛ. Na berɛ a ayuo no fifiriiɛ
no, ɛhɔ na nsansono, ne nnɛnkyɛnse, ne nkasɛɛ, ne wura kankan,
ne biribiara ɛrefifiri, wura ahodoɔ pii, ne biribiara ɛrefifiri wɔ
ayuo no mu. Na wɔn nyinaa renyini bom. Na ɔpɛ bɔne paa,
ankasa baae, na ayuo ketewa no sii ne tiri ase te sɛɛ, na nsansono
ketewa no, ne nnɛnkyɛnse, nkasɛɛ, wɔsii wɔn tiri ase. Ewura
biara reyɛ, pan, pan, pan, pan, rehome te sɛɛ.Wobɛtumi atie wɔn.
Na wɔrefrɛ osuo, osuo.
194 Na ɛyɛɛ kakra no, mununkum kɛseɛ bi baae, na nsuo no
hwie guu fam. Na berɛ a ɛhwie guu fam hɔ no, saa ayuo
no huruui na wɔfirii aseɛ team, “Animuonyam! Halleluya!
Ayeyie nka Awurade!” Ewura ketewa kankan no huruui
na ɔteaam, “Animuonyam! Ayeyie nka Awurade! Halleluya!”
Nkasɛɛ ne wɔn nyinaa, wɔresa baabiara wɔ serɛ no so, wɔreteam,
“Animuonyam! Halleluya! Ayeyie nka Awurade!”

Ɛyɛ, me kaa sɛ, “Mentumi nte ɛno ase.”
195 Anisoadehunu no firii me so; afei me sianee wɔ ɛno so bio:
“Nkasɛɛ a ɛbɛn nnuabɔ.” Afei metee aseɛ. Yesu kaa sɛ, “Osuo

tɔ gu wɔn a wɔtene ne wɔn a wɔntene so.” Onipa bɛtumi atena
nhyiamu no ase, ɔbɛtumi aka kasa foforɔ, ɔbɛtumi ateamnawayɛ
te sɛ wɔn a aka no a wɔwɔ nokorɛ Honhom Kronkron no na
wɔkɔso ara nni Nyankopɔn Ahennie no mu. Saa yɛ nokorɛ paa.
Yesu anka sɛ, “Nnipa pii bɛsɔre saa da no na waka sɛ, ‘Awurade,
mentuu ahonhommɔne wɔ Wo Din mu? Memfaa Wo Din nhyɛɛ
nkɔm (me kaa asɛm no) ɛwɔ Wo Din mu? Memfaa Wo Din nyɛɛ
ahoɔdenneɛ pii?’” Yesu kaa sɛ, “Momfiri Me so nkɔ, mo a moyɛ
deɛ ɛntene, Mennim mo da.” Ɛno nso soɛ?

196 Ɛha ne deɛ ɛkyerɛ pɛpɛɛpɛ wɔ ha. Mohu? Wɔkaa osuo papa a
ɛfiri Soro no hwɛɛe. Nanso mfitiaseɛ no, na wɔafom. Mfitiaseɛ
no na wɔn botaeɛ nyɛ papa; na wɔn adwene nyɛ papa. Ɛno,
worentumi nkyerɛ. Ɔno…Wo nim, wɔ twa berɛ no ɔkaa sɛ,
“Menkɔ na menkɔ tutu wɔn nyinaa mfiri mu anaa?”

197 Ɔkaa sɛ, “Momma wɔmmom nyini, na saa da no nkasɛɛ ne
nnɛnkyɛnse no wɔbɛhye wɔn abom, na wɔde ayuo no bɛkɔ ɔsan
so.” Afei, ɛbɛyɛ dɛn na wobɛhunu deɛ ɛyɛ nkasɛɛ, anaasɛ deɛ ɛyɛ
nnɛnkyɛnse, anaasɛ deɛ ɛyɛ ayuo? “Wɔn aba na wɔde bɛhu wɔn.”
Wahu, onuabarima, onuabaa, dua papa rentumi mma aba bɔne.
Ɛmfa ho, baabiwɔ kwan no so no,wɔbɛhuwo. Enti, morehwehwɛ
Honhom Kronkron mu asubɔ…M’ani gye ho deɛ ɔtwerɛɛ saa.
Mohu?

198 Afei, saa asɛ agyedifoɔ a na wɔwɔ ɛhyeɛ soɔ no wɔ akyire hɔ
no, na wɔne wɔn wɔ hɔ pɛɛ. Na wɔde wɔn twetiatwa no bi atwa
wɔn twetia. Wɔkɔɔ asase a Onyankopɔn hyɛɛ ho bɔ no so pɛɛ,
kɔduruu ano pɛɛ. Nnipa pii nante kɔduru ano. Ɔbɛkɔ akɔduru
Honhom Kronkron mu asubɔ no na wapo no. Ɔmpɛ sɛ ɔbɛgyae
mu. Ɔbɛkɔ Twerɛsɛm no mu asubɔ no ho wɔ Yesu Kristo Din mu,
na wadane n’akyi, na wapo no sɛdeɛ ɔrenhu no.

199 Twerɛsɛm baako mpo nni Twerɛ Kronkron no mu baabiara
baabi a wɔbɔɔ obi asu wɔ Agya, Ɔba, Honhom Kronkron din
mu, Twerɛsɛm baako nni hɔ. Katolik asafo no na ɛfirii aseɛ,
ɛbaa Luta mu, ɛbaa Wesley mu, ɛna watwetwe ne ho aba ha.
Ɛyɛ nokorɛ pɛpɛɛpɛ. Nanso Twerɛsɛm nhyehyɛeɛ no yɛ Awurade
Yesu Kristo Din. Ɛno ne asomafoɔ asubɔ. Worentumi nyɛ saa na
wontena asɔrefekuo mu. Ɛyɛ nokorɛ.

200 Afei, moahu saa nnoɔma no? Honhom Kronkron mu asubɔ
no, Honhom no akyɛdeɛ ahodoɔ no, nnoɔma a Onyankopɔn de
pue…Honhom No aba no yɛ ɔdɔ, anigyeɛ, abodwokyɛre (oh,
woka sɛ, “Nanso Onuabarima Branham, hyira Onyankopɔn,
Mewɔ abodwokyɛre.” Ayɛ te saa. Me kɔɔ Ohio ha a ɛnkyɛreeɛ,
na obi bisaa me, ɔtwerɛɛ krataa bi baa ha na ɔbisaa me sɛ me
bɔɔ nnipa asu wɔ Yesu Kristo Din mu a. Manka asɛm baako
mpo. Wɔhunuui sɛ ɛteɛ biara, na asɔfoɔ dunsia kaboom tee
wɔn ho. Ɛno yɛ abodwokyɛre ɛnte saa!)—abodwokyɛre, ɔdwoɔ,
ahobraseɛ, ɔdwoɔ, abotare, ɛna Honhom Kronkron no. Mohu?

201 Oh, onuabarima, onuabaa, yɛyɛ—yɛwɔ Kades-barnea.
Moreka ahwɛ seesei ara. Adano anadwo Honhom Kronkron
no sianee yɛn so, baa yɛn mu, te sɛ mframa a emu yɛ den a ɛrebɔ.
Ɛbɛtenaa mo mu bebree so. Ɛnnɛ asɔfoɔ resra afie mu ɛha ne hɔ,
wɔde nsa gu wɔn so na worebɔ mpaeɛ ma wɔn a wɔrehwehwɛ
Honhom Kronkron no. Monngye nsiananmu. Monngye ɛnne
ahodoɔ bi. Monngye honam mu atenka bi. Wo deɛ twɛn wɔ hɔ
kɔsi sɛ Onyankopɔn anwenne woɔ na wayɛ wo abɔdeɛ foforɔ,
wayɛ wo onipa foforɔ. Woreka No ahwɛ seesei, woreka No ahwɛ,
nanso ma Aburuburo no nni wo kan nkɔ pono no ho, na—na
Adwammaa no ɛne Aburuburo no bom si fam, na wɔhyɛ fa
daadaa wɔ Nyankopɔn Asɛm no mu. Ɛfiri sɛ Ɛbɛgyina berɛ a
ɔsoro anaasɛ asase nni hɔ no; Onyankopɔn Asɛm no bɛtena hɔ.
Ɛno yɛ nokorɛ.
202 Mepa mo kyɛw monnwene sɛ me yɛ nsakraeɛ. Sɛ na meyɛ a,
na menkyerɛ sɛ mɛyɛ saa. Sɛ me…mewɔ anidasoɔ sɛ mayi saa
nsɛmmisa yinom ano; mewɔ, me nimdeɛ papa paa mu no.
203 Na ɛno nti, wɔ Hebrifoɔ 6, sɛ mo bɛhunu a, Paulo rekasa
kyerɛ Hebrifoɔ sɛ wɔkaa sɛ, “Ɛyɛ, yɛne wo bɛkɔ akyirikyiri.”
Wɔbɛba. Mo ahu? Ɔkaa sɛ, “Afei, mo anya…”Wɔn a wɔba soro
na wɔaka ahwɛ.
204 Me kɔɔ so hwɛɛ dan no mu akyire hɔ. Mede kyerɛ mo
Onyankopɔn Teasefoɔ no adanseɛ. Mewɔ anidasoɔ sɛ menyi saa
nnipa yi adi pefee. Me firii nhyiamu ase a ɛnkyɛree koraa, na
me baa ha, na meka kyerɛɛ mo sɛ adamfoɔ papa bi, me yɔnko
paa bi, obi a mene no kɔ ahayɔ, ɔbarima a ɔyɛ ma me, ɔbarima
a ɔba m’asafo mu, na wayɛ me nuabarima; Me frɛɛ no Busty. Ne
din de Everett Rogers; na ɔtenaa Milltown. Dodoɔ sɛn na mokae
sɛ me baa ha bɛbɔɔ no dawuro? Na wagye no ato ayaresabea
ha; adɔkotafoɔ no paepaee no, wɔbuee no mu, na kokoram ayɛ
no mma ara sɛ wɔpempamoo no. Wɔkaa sɛ, “Ɛnkyɛre ɔbɛwu;
nnawɔtwe kakraa bi ntam ɔbɛwu; ɛno ne deɛ ɛbɛsie nyinaa.
Ɔbɛwu koraa, ne nyinaa ne no.”
205 Mokae sɛnea me gyinaa apa no so ha, na mebɔɔ mpaeɛ maa
no? Me kɔɔ hɔ na me kɔɔ dan no mu, na biribi reworoso wɔ
m’akomamu.Me kɔɔ dan nomu, na ɛhɔ aramemaa obiara pueeɛ
sɛdeɛ mɛtumi…Onuabarima Everett deɛ na ɔda hɔ. Na mo
bɛkae yei. Me wuraa mu; me kaa sɛ, “Onuabarima—Onuabarima
Busty.” (Me frɛɛ no Busty.)
206 Berɛ tenten a atwamni berɛ a na yɛreyɛ brush arbor nhyiamu
no wɔ hɔ no, wɔn nyinaa Mɛtɔdisfoɔ no wɔ akyire hɔ wɔ bepɔ no
so (Gertie, wɔn mu baako), ɔyɛɛ nwaa kɔɔ mu, na ɔrehwɛ tokuro
bi mu wɔ grape arbor no mu ahwɛ deɛ mereka, te saa, wɔsuro
sɛ Mɛtɔdis asafo no bɛpamo wɔn afiri wɔn mu. Na afei, mekɔɔe
na menyaa anisoadehunu wɔ hɔ, na mehunuu nam a wahyehyɛ
ne nyinaa wɔ kyɛnsee mu. Mekyeree apataa pii na me kyekyeree
wɔn wɔ, mede—mede wɔn sensɛnee ahoma so, na me kyekyeree

ahoma no boom. Na berɛ a mehwɛeɛ no…Na ne nyinaa wɔ
anisoadehunu mu; Me gyaa—gyaa nnipa pii gyinaa brush arbor
no ase saa anadwo no na meforo kɔɔ bepɔ no so wɔ Onuabarima
Wright nkyɛn. Na wɔantumi anhu me adeɛkyeeɛ no. Me kaa sɛ,
“Mo mu biara nyɛ saa…”
207 Berɛ a na me gyina hɔ reka asɛm no, ɛha na saa Hann no
baaeɛ; saa Ogya Fadum no sɛnee ha wɔ m’anim na ɔkaa sɛ, “Firi
ha na kɔ wuram; Mɛkasa akyerɛ wo.” Na ɛyɛ saa da no ara, da
a ɛdi hɔ no berɛ a wɔhunuu me wɔ bepɔ no so no. Na ɛhɔ na na
mewɔ; mede me kaar no siee wura no mu, na mewɔ bepɔ bi so
rebɔ mpaeɛ anadwo mu nyinaa ɛne da a ɛdisoɔ no nyinaa. Wɔn
mu binom baa soro hɔ, bɛhunuu kaar no na wɔbaa soro hɔ…
Ɛno ne da a saa OnuabarimaGrahamSnelling, a ɔwɔ ha yi, ɔnyaa
Honhom Kronkron no ne ɔfrɛ no baa ɔsom adwuma no mu.
208 Wɔ soro hɔ bepɔ no ho baabi a na me da no, na Ɔno—
Ɔkaa nnoɔma ahodoɔ pii kyerɛɛ me a mɛyɛ ɛne nkitahodie a
yɛnya boom. Ɔmaa me anisoadehunu a mehunuu saa apataa no
a wakyekyere no, ɔkaa sɛ, “Yei ne wo Milltown asafo.”

Na wɔn mu nnan anaasɛ nnum bu too so; na me kaa sɛ,
“Hwan ne saa?”

Ɔkaa sɛ, “Wɔn mu baako yɛ Guy Spencer ne ne yere. Ɔfoforɔ
no nso yɛ Spencer foforɔ wɔ hɔ, ɛne wɔn deɛ no.” Na Ɔkaa ahodoɔ
pii, deɛ wɔbɛbu ato soɔ.
209 Me ka kyerɛɛ wɔn; me kaa sɛ, “Ma mo mu biara nni.” Me
yere na me yɛnyɛ…Na ɛyɛ berɛ a na yɛnwareeɛ no; na ɔbaa
no kɔɔ fie kɔ ne Onuabaa Spencer tenaae, ɔbaa nwanwasoɔ bi.
Ɔbarima nwanwansoɔ bi, Guy Spencer yɛ ɔbarima fɛɛfɛ a ɔhyɛɛ
aboa nwomampaboa. Na ɔno—na ɔkɔɔ hɔ, ɛna Opal kaa sɛ, “Afei,
hwɛ…” Ɔka kyerɛɛ, Meda sɛ, ɔkaa sɛ, “Afei, Meda, me gye
Onuabarima Bill di.” Ɔkaa sɛ, “Nanso berɛ a ɛkɔm dee Opal no,
na ɛsɛ sɛ ɔnya prako ɛne nkosua.” Enti ɔkɔ hɔ, na ɔkye ne prako
ne nkosua, na ɔtena ase didi, na ɔfiri aseɛ bɔ mpaeɛ, na ɔtwere
ɛpono no, a ɔresu, na ɔrentumi nsɔ mu. Afei wɔbaa ahayɔ.
210 Na bepɔ no so saa da no, Ɔkaa deɛ ɛbɛsie pɛpɛɛpɛ kyerɛɛ me.
Ɔkaa sɛ, “Yeinom nyinaa bɛfiri ha, na afei yeinom nyinaa bɛfiri
ha.” Nanso na Ɔwɔ kyɛnse-nam kɛseɛ bi. Ɔkaa sɛ, “Fa yei sie na
wode ayɛ adwuma pii ama Milltown nnipa no.” Na anadwo bi
berɛ a me tee Onuabarima Creech nka no…Na ɔte ha anadwo a
ɛdi akyire no. Me nyɛ…Onuabarima Creech, wo wɔ ha anadwo
yi? Berɛ a Onuabarima Creech baa me hɔ no, ɔfrɛɛ me, ɛna
Onuabaa Creech, ɔresu; na ne papa da hɔ. Ɔkaa sɛ, “Onuabarima
Bill, mɛnka nkyerɛ no. Ɔrewu.” Ɔkaa sɛ, “Kokoram adidi ne
ho; adɔkotafoɔ no paee ne mu, na kokoram ayɛ no ma sɛdeɛ
ɛbɛtumi.” Na Will Hall (na mo nyinaa mokae no), berɛ a dɔkota
korɔ no ara buee ne mu no na kokoram ayɛ no ma…Me firii
aseɛ kɔɔ mpuro ahayɔ saa anɔpa no, na me hunuu saa aprɛ no sɛ
ɛsensɛne dan no mu. (Mo kae saa asɛm no?) Na ɔbarima no na ɔte

hɔ ɛnnɛ yi. Mfie pii ni a atwam no. Ɔno ne Onuabarima Busty na
wɔyɛ nnamfoɔ.
211 Name kɔɔ ayaresabea hɔ, ayaresabea foforɔ no (mewerɛ afiri
deɛ wɔfrɛ no, ɛwɔ New Albany) ayaresabea foforɔ no. Na me kɔɔ
hɔ kɔ hwɛɛ Busty; na berɛ a me kɔɔ dan no mu no, me kaa sɛ,
“Onuabarima Busty.”

Ɔkaa sɛ, “Onuabarima Bill.” Ɔsɔɔ me nsa ɔde saa nkyea dada
kɛseɛ no; ɔsraani a wasom ne man wɔ Wiase Ɔkokɛseɛ a Ɛdikan
no mu, na menka no wɔ n’anim, mmom na akoma fɛɛfɛ bi rebɔ
wɔ atadeɛ bluu bi ase. Ɔsɔɔ me nsa. Makɔ ne fie; madidi wɔ ne
fie; mada wɔ ne fie, te sɛ deɛ na meyɛ ne nuabarima. Ne mmɔfra
ɛne ne nyinaa, yɛyɛ—yɛyɛ te sɛ mogya anuanom. Onipa papa.
212 Na ɔno…Nanso Ɔne Awurade ankɔ akyiri da. Ɔno…Me
bɔɔ no asu wɔ Yesu Kristo Din mu. Nanso saa da no berɛ a saa
Mɛtɔdis ɔsɛnkani no kaa sɛ, “Obiara a wabɔ no asu wɔ Yesu
Kristo Dinmu no, momfiri me ntomadan ase.” Na ɛno yɛ. George
Wright ɛne wɔn firi pueeɛ. Saa awia no me kɔɔ fam hɔ sɛ merebɔ
asu wɔ Yesu Kristo Din mu wɔ Totten Ford. N’asɔrefoɔ no nyinaa
nante kɔɔ nsuo no mu na wɔbɔɔ wɔn asu wɔ Yesu Kristo Din mu.
Enti me kɔɔ so. Na ne nyinaa yɛ. Onyankopɔn ka wo ho a, hwan
na ɔbɛtumi ne wo adi asie? Me nnim baabi a onipa no kɔɔeɛ mpo,
deɛ ɛtoo no.
213 Nanso, me nantee wɔ ayaresabea no mu. Na Busty da hɔ a
kokoram ayɛ no mma, adɔkotafoɔ no mpo renyɛ, wanyɛ hwee
mmom wɔ kyekyeree no boom. Busty ka kyerɛɛ me; ɔkaa sɛ,
“Onuabarima Bill, yei yɛ botaeɛ bi ntira. Biribi siiɛ.”

Me kaa sɛ, “Aane, Busty.” Firi aseɛ nya saa Honhom no
atenka te sɛ saa mframa a emu yɛ den a ɛrebɔ a makasa afa ho
no, wo nim, ɔreba mu.

Ɔkaa sɛ…Berɛ a me wuraa mu ha no, na nyankontɔn bi
wɔ ntweaso hɔ, na ɛgyina ntweaso hɔ. Nyankontɔn yɛ apam;
Onyankopɔn apam. Onyankopɔn ne me yɛɛ apam wɔ saa bepɔ no
so saa da no. Mede me nsa too Onuabarima Busty so na mebɔɔ
mpaeɛ maa no.

Adɔkotafoɔ no ka sɛ, “Ɔbɛhi afiri hɔ. Ɔbɛkɔ fam. Biribiara
nni hɔ a ɛbɛyɛ…Ɔbɛkɔ nna kakraa bi mu.” Na Busty Rogers…
Ɛno bɛyɛ nnawɔtwe pii ɛne nnawɔtwe pii ɛne nnawɔtwe pii a
abɛsene korɔ, na Busty Rogers, ɔte akyire ha pɛɛ wɔ asafo no mu
anadwo yi, wanya apomuden ɛna wayɛ kɛseɛ ara sɛdeɛ mahu no
wɔ m’abrabɔ mu. Sɔre gyina hɔ, Onuabarima Busty. Ɔno na ɔwɔ
hɔ no. Momma yɛnyi Nyankopɔn ayɛ, obiara.

Na wɔn ahyia wɔ abansoro no so,
Wɔn nyinaa rebɔ mpaeɛ wɔ Ne Din mu.
Wɔde Honhom Kronkron no bɔɔ wɔn asu,
Na tumi a wɔde som baae.
Afei, deɛ Ɔyɛ maa wɔn saa da no
Ɔbɛyɛ adekorɔ no ara ama mo.



48 ASƐM A WAKA NO

Ɛyɛ m’anigye paa sɛ metumi ka sɛ me yɛ wɔn
mu baako.

Me yɛ wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako; (Halleluya!)

Wɔn mu baako, me yɛ wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

Ɛwom sɛ saa nnipa yinom nkyerɛ sɛ wɔyɛ,
Anaasɛ wɔngyee din wiase nhoahoa wɔn ho,
Wɔn nyinaa anya wɔn Pentekoste,
Wɔabɔ wɔn asu wɔ Yesu Din mu;
Na wɔreka kyerɛ seesei wɔ akyirikyiri ɛne
baabiara,

Ne tumi no nso yɛ adekorɔ.
Ɛyɛ m’anigye paa sɛ metumi ka sɛ me yɛ wɔn
mu baako.

Me yɛ wɔn mu baako, me yɛ wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako; (Halleluya!)

Wɔn mu baako, me yɛ wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

Afei, bra, me nuabarima, na hwehwɛ saa
nhyira yi

Ɛno bɛte w’akoma ho afiri bɔne ho,
Ɛno bɛma anigyeɛ dɔn no afiri aseɛ awoso
Na ɛbɛma wo kra adɛre;
Oh, ɛredɛre seesei wɔ m’akomam,
Oh, animuonyam nka Ne Din,
Ɛyɛ m’anigye paa sɛ metumi ka sɛ me yɛ wɔn
mu baako.

Momma yɛnto!
Oh, wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako; (Halleluya!)

Wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

Dodoɔ sɛn na wɔyɛ wɔn mu baako? Momma mo nsa so. Oh,
me! Oh, sɛnea ɛyɛ manigye sɛ me yɛ wɔn mu baako!

Wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako; (Halleluya!)

Wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

Na wɔahyia wɔ abansoro no so,
Wɔn nyinaa rebɔ mpaeɛ wɔ Ne Din mu,
Wɔde Honhom Kronkron no bɔɔ wɔn asu,
Afei tumi a wɔde som baae;
Afei, deɛ Ɔyɛ maa wɔn saa da no
Ɔbɛyɛ adekorɔ no ara ama mo,
Ɛyɛ m’anigye paa sɛ metumi ka sɛ me yɛ wɔn
mu baako.

Oh, wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako; (Halleluya!)

Wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

Afei, berɛ a yɛreto saa dwom no bio no, mepɛ sɛ mo mu biara
dane ne ho, na wo kyea obi a ɔwɔ wo nkyɛn, na woka sɛ, “Woyɛ
wɔn mu baako?” Wohu? Ne nyinaa yɛ.

Oh, wɔn mu baako, (me nim sɛ wo yɛ,
Onuabarima Neville. Me nim sɛ wo yɛ,
Onuabarima Capps. Me nim sɛ wo yɛ. Me nim
sɛ wo yɛ…?…)

…Meyɛ wɔn mu baako;
Oh, wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

214 Oh, ɛnyɛ wo anigye sɛ woyɛ wɔn mu baako? Dodoɔ sɛn na
wɔpɛ sɛ wɔyɛ baako? Momma mo nsa so. Ne nyinaa yɛ. Afei,
merebɛto yei ama mo:

Afei bra me nuabarima, hwehwɛ saa nhyira yi
Ɛno bɛte w’akoma ho afiri bɔne ho,
Ɛno bɛfiri anigyeɛ dɔn no bɔ ase,
Na ɛbɛma wo kra adɛre;
Oh, ɛredɛre seesei wɔ m’akomam,
Oh, animuonyam nka Ne Din,
Ɛyɛ m’anigye paa sɛ metumi ka sɛ me yɛ wɔn
mu baako.

Oh, wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako; (Halleluya!)

Wɔn mu baako, me yɛ wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

215 Monkae deɛ abaayewa kumaa no ka kyerɛɛ Petro sɛ, “Wonyɛ
wɔn mu baako anaa?” M’ani agye paa, mo nte saa? Mo nim,
Pentro kaa sɛ wɔ Pentekoste da no, “Yei ne No!” Afei, berɛ biara
meka sɛ, “SɛYei nyɛƐno a, ɛyɛme anigye sɛme nyaaYei, retwɛne
Ɛno sɛ ɛmmra.” Ɛyɛ nokorɛ. Mani gye Yei ho.

Ɛfiri sɛ me yɛ wɔn mu baako, me yɛ wɔn mu
baako

Ɛyɛ m’anigye paa sɛ metumi ka sɛ me yɛ wɔn
mu baako;

Oh, wɔn mu baako, wɔn mu baako,
Ɛyɛ m’anigye paa sɛ metumi ka sɛ me yɛ wɔn
mu baako.

216 Oh, yei nyɛ nwanwa, yɛte bom wɔ Ɔsoro hɔnom wɔ Kristo
Yesu mu, yɛne Honhom no redi nkɔmmɔ, yɛredi nkɔmmɔ wɔ
Asɛm no mu, yɛreka nnoɔma papa a ɛreba no ho asɛm. Ɛyɛ papa
paa. M’ani agye paa sɛ me nim saa, monyɛ saa anaa? Ɛnyɛ mo
anigye sɛ moyɛ Kristofoɔ? Ɛnyɛ mo anigye sɛ mo bɔne wɔ Mogya
no ase anaa? Ɔbɛba nna yi mu baako, na yɛne No bɛkɔ. Afei
dwene sɛ, nyini nyinaa bɛfiri yɛn mu; yadeɛ no nyinaa, amaneɛ
no nyinaa, nkwa a ewuo no nyinaa bɛsesa. Oh, me! Metumi susu
anuanom mpanimfoɔ a wɔgyinaa ha no ho. Me kae…Dodoɔ sɛn
na mokae Rabbi Lawson? Me, mo nyinaa. Me tumi hu no sɛ ɔde
saa poma dada no asɛn ha. Na me te akyire hɔ. Ɔto saa nnwom
ketewa yi…(Simma kakra Teddy, onuabarima.) Mɛbɔ mmɔden,
ahwɛ sɛ mɛtumi anya dwom no a. Me nnim.

Ɔkyena anigyeɛ bi retwɛn me wɔ hɔ,
Baabi a ɛpono fɛɛfɛ bi abue tɛtrɛɛ,
Na sɛ me twa saa awerɛhoɔ kwan yi a,
Mɛhome wɔ Ɔfa nohoa.

Da bi a ɛtra baabi a owuo duru,
Da bi, Onyankopɔn nko na onim faako anaa
berɛ korɔ,

Nkwa a ɛwuo yi nkɔba nyinaa bɛgyina dinn,
Afei mɛkɔ akɔtena Sion bepɔ no so. (Aane.)

217 Saa nkɔba nketewa yinom a ɛredane wɔ yɛn mu yi— hwɛ,
ka hwɛ, atenka, hua, ɛna tie, saa nkateɛ nketenkete yinom ne
nkɔba a ɛredanedane wɔ nkwa a ɛwuo yi mu, da bi wɔbɛgyina
dinn. Afei me, me ara, ɛna mo, yɛbɛkɔ akɔtena Sion bepɔ no so.
Oh, medɔ saa, monnɔ saa? Yɛnim sɛ yɛwɔ saa nhyira ahotosoɔ no.
Ne nyinaa yɛ. Dodoɔ sɛn na wɔnim yɛn asubɔ nnwom dada no?
Afei, yɛbɛsesa ɛno. Momma yɛmfa yɛn nnwom a yɛderegya yɛn
ho kwan:

Momfa Yesu Din no nka mo ho nkɔ,
Awerɛhoɔ ba ɛne amaneɛ;
Ɛbɛma mo anigyeɛ ɛne awerɛkyekyerɛ,
Momfa No nkɔ baabiara a mo kɔ.

218 Momfa Yesu Din no nka mo ho nkɔ. Yɛ saa, berɛ a wo rekɔ yi.
Ne nyinaa yɛ, seesei yɛn nyinaa nkamom.Mommamowerɛmfiri,
anɔpa nnɔn nnwɔtwe wɔbɛma mpaebɔ nkrataa no ama nhyiamu
no. Nhyiamu no bɛfiri aseɛ wɔ nnɔnkron-ne fa. Asɛnka no bɛyɛ
nnɔn du. Mpaebɔ som bɛfiri aseɛ nnɔn dubaako ama ayarefoɔ.

219 Ɔkyena awia, ɔkyena anwummerɛ ɛbɛyɛ asɛmpatrɛ
nkransɛm wɔ asɔrefie ha. Na ɔkyene anadwo, mo a mo asakyera
afiri mo bɔne ho nyinaa na wɔmmɔɔ mo asu da, ɛbɛyɛ hɔ…
wɔbɛbue nsuo no mu; yɛbɛbɔ nnipa no asu wɔ Awurade Yesu
Kristo Din mu.
220 Obiara yɛmmom seesei, berɛ a yɛreteam denden.
Onuabarima Busty, wo nnim sɛnea m’ani agyeɛ na meda
Onyankopɔn ase. Mo nim, ɔkɔɔ dɔkota no hɔ. Na wɔka kyerɛɛ
me sɛ dɔkota no hwɛɛ no, na na ɔnnim deɛ ɔredwene. Wannye
anni sɛ ɛyɛ onipa korɔ no ara. Oh, ɛnni kokoam deɛ Onyankopɔn
bɛtumi ayɛ. Ɛnyɛ nokorɛ saa? Ne nyinaa yɛ.

Momfa Din no…
Monwoso!

…nka mo ho,
Awerɛhoɔ ba ɛne amaneɛ;
Ɛbɛma wo anigyeɛ ɛne awerɛkyekyerɛ
Afei, momfa No nkɔ baabiara a mo kɔ.
Din a Ɛsombo, (Din a Ɛsombo!) O sɛnea ɛyɛ dɛ
fa!

Asase so anidasoɔ ɛne Ɔsoro anigyeɛ.
Din a Ɛsomboɔ, (Oh, Din a ɛsomboɔ!) O sɛnea
ɛyɛ dɛ fa!

Asase so anidasoɔ ɛne Ɔsoro anigyeɛ.
221 Ne nyinaa yɛ. Me dane ɔsom no seesei ma ɔhwɛfoɔ no. Ɔbɛwɔ
asɛm bi, anaasɛ ɔbɛka akyerɛ obi sɛ ɔngya yɛn kwan, deɛ ɛwɔ
n’adwene mu biara. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi wobɛtumi atintim
no afidie so wɔ ɛfie afa anaa sɛ wo bɛkyekyɛ, a worennye sika, sɛ biribi
a ɛbɛma Yesu Kristo Asɛmpa no bɛtrɛ. Worentumi ntɔn saa nwoma
yi, ntintim no pii, mfa nto website so, mfa nsie wɔ afidie biara mu,
nkyerɛ aseɛ nkɔ kasa biara mu, anaa mfa nsrɛsrɛ sika wɔ berɛ a wo
nyaa akwanya krataa a ɛfiri Voice of God Recordings®.

Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ twerɛ kɔ:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


